
Maialen Santos aRRaSatE
Joan den eguenetik eguazten 
honetara arte, 248 positibo berri 
baieztatu dituzte Debagoienean, 
aurreko astean baino 109 gu-
txiago. Arrasaten zenbatu dituz-
te kasu gehien, beste behin ere:  
147, gainontzeko herriekiko alde 
nabarmenarekin. Horretaz gain, 
azken aste honetan bailarako 
herri ia guztietan aurrekoan 
baino kasu berri gutxiago atze-
man dituzte. Aramaio izan da 
salbuespena, eta berdin man-
tendu da: zazpi kasu hauteman 
zituzten aurreko astean, eta 
kopuru bera honetan.

Aipatzekoa da, gainera, egue-
nera arte Arrasate dela EAEko 
5.000 biztanletik gorako herrien 
artean intzidentzia handiena 
duena; 100.000 biztanleko 
1.518,72koa. Aldiz, asteburuan 
intzidentzia datua 500etik behe-
rakoa izatea lortu du Oñatik –
eguenean, 325,85ekoa–; hortaz, 
herri laranja izatera pasa da.

Azaroan 1.707 kasu positibo 
erregistratu zituzten bailaran, 
urriarekin alderatuta bikoitza 
ia –863 izan ziren–. Arrasaten 
baieztatu zituzten horietatik 769, 
eta Bergara izan zen zerrendan 
bigarrena, 436 kasu berrirekin.

Gauzak horrela, azaroa izan 
da –nabarmen– pandemia ha-
sieratik orain arte daturik oke-
rrenak zenbatu dituen hilabetea, 
azken asteetan kutsaze berriek 
beheranzko joera erakutsi ba-
dute ere.

Debagoieneko Ospitaleari da-
gokionez, hamabi pertsona dau-
de eguenera arte koronabirusa-
gatik ospitalean ingresatuta, eta 
beste hiru lagun –positibo sus-
magarriak– ere erietxean daude. 
Bestetik, hiru pertsona daude 
etxean ospitaleratuta. 

Azkenik, osasun krisia hasi 
zenetik 97 debagoiendar hil dira.

aDiNEkoEN Egoitzak

38 EGOILIAR DAUDE 
KUTSATUTA, GUZTIRA, 
DEBAGOIENEKO 
EGOITZETAN
Bigarren olatuko lehen lau ku-
tsatuak hauteman dituzte asteon 
Aretxabaletako GSR Debagoiena 
adinekoen egoitzan. Horrez gain, 
Eskoriatzako Jose Aranako bost 
egoiliar sendatu dira, baina be-
deratzi kasu aktibo daude eta 
egoiliar bat hil egin da. Arrasa-
teko Iturbide egoitzan, azkenik, 
kasu aktibo bakarra dute.

Aita Menni ospitaleari dago-
kionez, Benito Menni unitatean 
hamabost kutsatu daude egue-
nera arte, eta 21 dira, guztira, 
sendatu direnak. Psikiatria le-
galeko unitatean, aldiz, bedera-
tzi kasuk jarraitzen dute aktibo. 

Ospitaletik azaldu dute PCRak 
egiten jarraitzen dutela eta da-
tozen egunetan eguneratuko 
dituztela datuak. 

HERRi ESkoLa, koNFiNatuta

MUSAKOLAKO HERRI 
ESKOLAKO ERAIKIN 
OSOA KONFINATUTA, 
MARTITZENETIK
Haur eskolako lau irakaslek 
positibo eman izanagatik kon-
finatu dute Musakolako herri 
eskolako eraikin osoa. Eskolatik 
azaldu dutenez, irakasle batek 
jarraitzen du lanean eta kontak-
tu zuzenak izan ez diren ikasleek 
aukera dute bertara joateko. 
Ondo bidean, datorren astean 
irekiko dute eraikina eta klase-
ra itzuli ahal izango dira 2, 3, 4 
eta 5 urteko ikasleak. 

Kutsatze berriek behera 
egin arren, zuhurtziaz 
jokatzeko dei egin dute
azken neurri murriztaileen eraginez, behera egin dute kutsatze berriek. Hala ere, 
azaroa izan da pandemiako hilabeterik okerrena. kutsatze berriek berriz gora egin ez 
dezaten, agintari sanitarioek arduratsu jokatzeko dei egin dute; bereziki, gabonetan

Positibo kasuak

Positiboak  
aste honetan

Positiboak 
aurreko astean

Positibo 
metatuak

Positiboak mila 
biztanleko

Arrasate 147 188 1.629 73,85

Bergara 45 71 944 62,92

Oñati 17 20 505 59,06

Aretxabaleta 16 27 320 45,08

Eskoriatza 10 31 182 44,77

Aramaio 7 7 58 38,51

Antzuola 4 8 140 63,61

Elgeta 2 4 40 35,12

Gatzaga 0 1 2 8,00

GUZTIRA 248 3.572 248 59,06

OHARRA: EGUZTENERA ARTEKO DATUAK ITURRIA: OSASUN SAILA

ELGETA 
526,78

BERGARA 
773,13

ANTZUOLA 
545,21

OÑATI 
325,85

ARRASATE 
1518,72

ARAMAIO 
929,61

ESKORIATZA 
1.008,61

LEINTZ 
GATZAGA 
400,00

ARETXABALETA 
605,80

Bailarako herrien intzidentzia tasa
DATUEN ITURRIA: EUSKO JAURLARITZA

14 EGUNEKO TASA
100.000 biztanleko

• >=500

• 300-499 

• 60-299

• < 60
Kasu positiboak Debagoienean
ITURRIA: OSAKIDETZA

Arrasate 69 154 23 3 60 54 170 283 769
Bergara 18 27 9 1 33 54 108 245 436
Oñati 20 25 3 2 19 41 53 150 186
Aretxabaleta 21 26 9 6 12 21 46 47 129
Eskoriatza 7 6 2 0 11 11 11 37 95
Antzuola 2 2 5 0 1 2 9 82 38
Aramaio 2 0 3 0 0 1 4 9 38
Elgeta 0 2 6 0 3 3 1 10 15
Leintz Gatzaga 0 0 0 0 0 0 1 0 1
DEBAGOIENA 137 242 60 12 139 187 403 863 1.707

baiLaRaN EgiNDako baHEkEtak

97 KASU POSITIBO 
HAUTEMAN DITUZTE 
AZKEN ASTEETAKO 
BAHEKETETAN
Orain arte, hiru baheketa egin 
dituzte bailaran, eta 13 eta 40 
urte arteko 7.100 debagoiendarrek 
baino gehiagok egin dute PCR 
proba, guztira.

Urriko azken astean egin zuten 
lehen baheketa, Bergaran. 4.000 
herritar zeuden deituta proba 
egitera, eta 2.183 izan ziren ba-
liagarriak –gehiago egin zituz-
ten–. Hemezortzi kasu baieztatu 
zituzten horretan.

Azaroaren 18tik 20ra bitartean 
egin zuten baheketa Arrasaten. 
Debagoieneko ESIk emandako 
datuen arabera, 6.161 pertsona 
zeuden deituta, eta 3.256k egin 
zuten PCR proba. Horietatik 71 
positibo zenbatu zituzten.

Azkenik, joan den astean, Are-
txabaletako, Eskoriatzako eta 
Leintz Gatzagako 1.652 herrita-
rrek egin zituzten PCR probak. 
Debagoieneko ESItik adierazi 
zutenez, probetako zortzik eman 
zuten positibo.

gaboNEtako oSPakizuNak

ERKIDEGOEN ARTEKO 
MUGIKORTASUNA 
BAIMENDUKO DUTE 
GABONETAN
LABIren Aholku Batzordeak 
astelehenean egindako bileraren 
ostean, Gotzone Sagardui Osasun 
sailburua Gabonetara begira 
udalerri eta autonomia-erkide-
goen konfinamendu perimetra-
la kentzearen alde azaldu zen, 
eta, era berean, begi onez ikusi 
zuen gaueko mugikortasuna 
hilaren 24an eta 31n 01:00ak arte 
luzatzea. Egun horietan gehienez 
hamar pertsona elkartzea bai-
mentzea ere proposatu zuen.

Espainiako Gobernuak eguaz-
tenean egin zuen bilera erkide-
goetako ordezkariekin. Adostu-
tako neurrien berri eman zuen 
Salvador Illa Osasun sailburuak. 
Hala, zehaztu zuen erkidegoen 
arteko konfinamendu perime-
trala indarrean egongo dela 
abenduaren 23tik urtarrilaren 
6ra arte, eta beste erkidego ba-
tera joan gura dutenek familia-
rekin elkartzera doazela "egiaz-
tatu" beharko dutela. Era berean,  

ospakizunetan gehienez hamar 
pertsona elkartu ahalko dira, 
umeak barne; eta etxeratze agin-
dua 01:30era arte luzatuko da 
abenduaren 24an eta 31n.

biRuSaREN auRkako tXERtoa

HIRU FASE EZBERDIN 
BANATU DITUZTE 
BIRUSAREN AURKAKO 
TXERTOA HARTZEKO
Salvador Illa Osasun ministroak 
iragarri moduan, hiru fasetan 
eramango dute aurrera korona-
birusaren aurkako txertaketa-
plana. Dena ondo bidean, urta-
rrilean hasiko dira kolektibo 
zaurgarrienei txertoa jartzen: 
adinekoen egoitzetako egoiliarrei 
eta osasun langileei. Martxotik 
ekainera bitartean eramango 
dute aurrera bigarren fasea, eta 
udako hilabeteetan azkena. 

Planaren harira, Legebiltza-
rrean egindako agerraldian Sa-
gardui Osasun sailburuak adie-
razi du ziurgabetasuna "handia" 
dela oraindik, eta ezin dela jakin 
zein izango den EAEn jarriko 
den txertoa: "Momentu honetan, 
txertorik onena prebentzioa da".

Debagoieneko Erakunde Sanitario Integraleko aztarnariak ekainaz 
geroztik ari dira lanean. Jose Ramon Bardeci eta Ramon Sanchez 
izan ziren birusaren hedapena saihesteko lanetan hasten lehenak, 
eta gerora, koronabirus kasu positiboek "gora egin ahala" 
lantaldea handituz joan dira. Egun, hemezortzi aztarnarik 
dihardute Debagoieneko Ospitalean lanean. 

Eguneroko jardunari buruz galdetuta, aztarnariek azaldu dute 
"ezberdina" izaten dela lan-karga, eguneko positibo kopuru 
berriari lotuta. "Lehenengo eta behin, azken orduetako positibo 
berriak zenbat diren ikusten dugu, eta jarraian hasten gara 
kutsatuen kontaktu zuzenak identifikatzen", azaldu dute. Horren 
ostean, kontaktu zuzenei isolatu daitezen eskatzen diete, eta PCR 
proba egiteko txanda eman. Aztarnariek aitortu dute kasu 
batzuetan kutsatutako pertsona batek 20 edo 30 kontaktu zuzen 
izan ditzakeela, eta horrek asko "zailtzen" duela aztarnarien 
lanaren "kudeaketa".

Herritarren laguntza, "beharrezkoa"
Bardecik eta Sanchezek adierazi dute oro har herritarrek jarrera 
ona erakusten dutela eurekiko, "baina beti dago neurriak eta 
konfinamendua errespetatzen ez dituenik". Are gehiago, azken 
boladan gehienez ere sei pertsona elkartzeko neurria "egoki" bete 
ez dela hauteman dute aztarnariek: "Ikusten ari gara sei pertsona 
baino gehiagoko bilerak egiten dituztela askok, eta horrek esan 
gura du norbait kutsatzen bada kontaktu zuzen asko izan 
ditzakeela. Are gehiago, askotan, lehen kutsatzeaz gain beste 
asko positibizatzen dira, azkenerako". Herritarren kolaborazioa ere 
eskatu dute: "Herritarrei eskatzen diegu birusa gelditzen lagun 
gaitzatela, neurriak har ditzatela". 

Gabonetako ospakizunak, zuhurtziaz
Gabonetako ospakizunei buruz galdetuta, adierazi dute 
ezinbestekoa dela zuhurtziaz jokatzea. "Aurreikusten dugu 
kutsatze berrien kopurua igo egingo dela, baina ez dakigu 
zenbateraino", diote. Hala, azaldu dute norekin elkartu aukeratzea 
garrantzitsua dela: "Izan ere, gehienez hamar pertsona elkartzeak 
ez du esan gura hamar pertsonako taldeetan baina aldiro jende 
ezberdinarekin elkartzea aukera ona denik". Gaineratu dute 
"arazoa" dela azken asteetan kasu berriak ez direla "nahi beste" 
jaitsi, eta, beraz, Gabonen osteko gorakada "kezkagarria" izan 
daitekeela: "Kutsatze berriak hori baino gehiago dira; jende 
gaixoari buruz ari gara, asko ZIUetan ingresatu beharko ditugu, eta 
beste batzuk hil egingo dira".

Baheketen balorazio positiboa
Azken asteetan Debagoienean egin dituzten hiru baheketen 
inguruan, aitortu dute "oso positiboak" izan direla birusaren 
hedatzea saihesteko orduan: "Batez ere, Arrasatekoa".

"Herritarren laguntza behar dugu"

Debagoieneko Ospitaleko ordezkariak eta aztarnariak. HASIER LARREA

Jone Olabarria oÑati
Azkoititik zetorren notario pro-
tokolo batean aurkitutako amo-
diozko poemak direla azaldu du 
Harkaitz Millanek, Gipuzkoako 
Foru Aldundiko Kultura dipu-
tatuak. Koldo Mitxelena Kultur-
guneko ikerketa gelan atzo 
egindako prentsaurrekoan eman 
zuten aurkikuntzaren berri, eta, 
azaldu zutenez, "zorioneko ka-

ranbola" izan da testuak gaur 
egun arte kontserbatu izana: 
"Poemak dituen dokumentua 
testamentu eskritura baten koa-
dernotxoaren estalki gisa era-
bili zen, eta horrela egun arte 
iristea lortu da. Euskarazko 
jatorrizko poemarik zaharrenak" 
izan daitezkeela zehaztu du Mi-
llanek, 1515. urte ingurukoak. 
Rosa Aierbe ikertzaileak Gipuz-

koako Artxibo Historikoan egin-
dako eskaera batek ahalbidetu 
du idazkiak aurkitzea: "Notario-
formulario motako idazki baten 
inguruan euskaraz idatzitako 
hitz batzuen presentziak iker-
tzailearen arreta piztu zuen, eta, 
hala, abisua eman eta artxiboren 
esku utzi zuen ikerketa".

Aurkikuntzaren "garrantzi 
handia eta artxiboko lantaldeak 

egindako lana" azpimarratu nahi 
izan dute: "Gutxi dira XVI. men-
de hasierako euskarazko testuak. 
Gaur egun arte iritsi diren ia 
guztiak mikrotestuak dira, esal-
di solte batzuk edo kopla txiki 
itxurakoak". Behin betiko gene-
roaren identifikazioa egin ahal 
izateko, oraindik testuak "iker-
keta sakona" eskatzen duela 
aitortu dute. 

Aurretik ere "tradizio luzea"
Hasiera batean gutunak zirela 
uste zutela azaldu dute, "ez bai-
tu poema egiturarik. Ezezaguna 
den egilea damutu egin zen, zi-
rriborro bat egin eta bigarren 
poema batekin hasi zela ikus 
daiteke". Zehaztu dute ez dela 
gorde hauek baino poema zaha-
rragorik, baina horrek ez duela 
esan nahi idatzitako lehenak 
direnik: "Erraz atzeman daiteke 
honen aurretik bazela tradizio 

luze bat, eta hau ez zela hutsetik 
abiatu. Egileak orduko lirikako 
elementuak baliatzen ditu, baina 
modu nahiko inkoherentean". 
Euskararen ikuspuntutik "balio 
handia" du eta hizkuntzaren 
aldetik "dena" da interesgarria: 
"Ikusten da hizkuntza finkatu 
samarra dagoela, eta, hortaz, 
bazela tradizioa euskaraz idazten".

Ander Ros filologoaren arabe-
ra, hitz batzuk gipuzkera arkai-
koan idatzita daude, eta baka-
rrenetakoa da: "Orain arte, gi-
puzkera arkaikoa zen okerren 
ezagutzen genuena, eta, honekin, 
beste dimentsio hartzen du".

Markel Olano diputatu nagusia, Harkaitz Millan Kultura diputatua eta Ander Ros filologo eta ikerketa taldeko kidea. G.F.A.

XVI. mendeko euskarazko 
bi poema aurkitu dituzte
oñatin dagoen gipuzkoako Probintziako artxibo Historikoan aurkitu dituzte. XVi. 
mendekoak, 1515. urte ingurukoak, direla zehaztu dute, eta euskal literaturan 
agertzen den idatzizko lehen poema dela adierazi du gipuzkoako Foru aldundiak

"TESTUAN ERRAZ IKUS 
DAITEKE HONEN 
AURRETIK BAZELA 
TRADIZIO LUZE BAT; EZ 
ZELA HUTSETIK ABIATU"

J.O. aREtXabaLEta
"Jatorri ezberdina izan ditzake-
ten komunikazio zailtasunei 
aurre egiteko" app bat sortu 
nahian ari dira lanean Aretxa-
baleta Lanbide Eskolan irakas-
ten den Dependentzia duten 

Pertsonen Arretarako erdi mai-
lako zikloko ikasleak.

Lan metodologiaz galdetuta, 
zehaztu dute erabiltzaileen pro-
filak eta aplikazioaren baitan 
erabiliko diren piktogramak 
sortzea dela ikasleen ardura, 

oraingoz: "Aspacetik erabiltzai-
leen txosten bat bidaltzen dute, 
baina ikasleek ere topaketak 
egiten dituzte erabiltzaileekin". 
Gaur-gaurkoz, proiektua Arra-
saten eta Bergaran Aspacek 
dituen zentroekin ari dira ga-
ratzen, eta, oraingoz, profilak 
sortzeko fasean murgilduta dau-
de ikasleak. Gerora etorriko den 
aplikazioa ahalik eta zehatzena 
izan dadin, bi lerro lantzen di-
tuzte profila definitzerakoan, 
"komunikazio-arazoari berari 
eta bakoitzaren ezaugarri per-

tsonalei erreparatuta".Proiektua 
garatzeko ideiaz diote enpresen 
aldetik "behar bat" zegoela iku-
si zutela, eta eskolaren aldetik  
ikasgaiari "karaktere errealagoa" 
emateko beharra ere bazutela: 
"Orain arte, praktikak egin egi-
ten genituen, baina komunika-
zio arazorik ez zuen lankide 
batekin". Dena ondo bidean, 
ekainerako, kurtsoa amaitzea-
rekin batera, espero dute app-a 
erabilgarri egotea eta ikasleak 
beraiek izatea erabiltzaileei era-
kutsiko dietenak.

Komunikazioa errazteko 'app'-a 
sortzeko lanean ALEko ikasleak
aspace, unieibar eta tknikarekin lanean, komunikazio 
zailtasunak dituzten pertsonei lagundu nahi diete

Ikasleak erabiltzaileekin topaketan. ALE

Euskarazko esaldiak gaztelaniazko testuak uzten dituen zirrikituen 
artean idatzita egoteak "zailtasuna" gehitu du interpretaziorako: 
"Idatzien antzinakotasunaz gain, idazkera moldea gotiko kurtsiboa 
da". Hala ere, gehiena uler eta irakur daitekeela azaldu dute.

Notario-protokoloaren zirrikituetan

Testu originala, gaztelerazkoaren gainean, eta euskarazkoa soilik. G.A.H.

Xabi Gorostidi DEbagoiENa
A-636 Beasain-Bergara autobia-
ri dagokion Bidegiren lizitazio 
prozesuaren esleipenduna izan 
da Gipuzkoako Bidelan enpresa. 
Enpresako arduradunek prentsa 
ohar bidez azaldu dutenez, free 
flow izeneko "oztoporik gabeko 
teleordainketa sistema" instala-
tuko dute: "Sistema honi esker, 
erabiltzaileek ez dute ibilgailua 
gelditu edo abiadura murriztu 
beharko kanona ordaintzeko 
orduan". 

Hala, errepidean jarritako arku 
batzuen bidez egingo dira te-
leordainketak; hain zuzen ere, 
ibilgailuak horien azpitik pasa-
tzen diren unean.

9,3 milioi euro 
Proiektuak 9.302.808,46 euroko 
aurrekontua du –1.953.589,78 
euroko BEZa kontuan hartu 
gabe–, eta, hasiera batean, bost 
urte eta zazpi hilabete iraungo 
du lizitazioak.

Bidelan
"Errepideak ustiatzen, manten-
tzen eta kontserbatzen espezia-
lista" bezala definitzen du bere 
burua Gipuzkoako Bidelan 
enpresak. Era horretako teleor-
dainketak ezartzen lehen en-
presa izango da Espainian. 
"Estatuan free flow sistema di-
seinatu, instalatu eta martxan 
jarri duen lehen enpresa bila-

katu gara. Oztoporik gabeko 
eredu horren abantailak era-
biltzaileentzako erosotasuna 
eta trafikoaren arintasunari 
eustea baino gehiago dira; izan 
ere, azpiegituran inbertsio txi-
kiagoa egin behar da, instalazio 
eta mantentze kostu gutxiago 
ditu, eta ikus-inpaktua gutxitzen 
du. Hala, free flow sistemarekin, 
Bidelanek kudeatzen dituen 
errepideak bidesarietako berri-
kuntzaren abangoardian koka-
tzen ditugu".

Gipuzkoako Lurralde Histori-
koan AP-8 eta AP-1 autobideak 
ustiatzeaz, mantentzeaz eta zain-
tzeaz arduratzen den enpresa 
da Bidelan.

Bergara-Beasain autobia, 
Bidelan enpresaren esku 
autobia zati horretako ordainketak eta mantentze-lanak bere gain hartuko ditu, 
bidegiren esleipen prozesua irabazi eta gero. Errepidean jarritako arku batzuen 
azpitik pasatzean egingo dira teleordainketak, ibilgailua gelditu behar izanik gabe

Behin-behineko langileek iaztik 
bizi duten egoera salatu zuten 
eta "ordaindu gabe utzi dieten 
dirua ordaintzeko" eskatu zioten 
Ausolani. Azaldu zutenez, ordez-
kapenak egiten dituzten langileei 
ordaintzeko beste modu bat eza-
rri zuen enpresak, "non ez ziren 
aintzat hartzen lan-hitzarmene-
ko taulak eta ordainsariak, eta 
diskriminazioa sortzen zen lan-
gile finkoen eta behin-behinekoen 
artean. Aztertutako nomina 
batzuetan, langile finkoen solda-
taren erdia jasotzen dute, lan 
bera egiteagatik", azaldu zuen 
Maribel Alberdik, Ausolaneko 
langile eta LABeko ordezkariak. 
Lan-hitzarmena betetzen ez zela 
iritzita, Arabako, Bizkaiko eta 
Gipuzkoako lan-ikuskaritza epai-
tegietara eraman zuten gaia. 
Berriki jaso dute Arabako epai-
tegiaren erabakia, eta, azaldu 
zutenez, "hitzarmena bete ez dela" 
ebatsi du epaileak. GOIENA Au-
solanekin kontaktuan jarri da, 
baina enpresak ez du ezer esan 
nahi izan.  

LABek elkarretaratzea 
egin du Ausolan 
enpresaren egoitzan 

Datozen lau urteetan Gipuzkoa 
Buru Batzarreko burukide izan-
go diren kideak aukeratu ditu 
EAJko Gipuzkoako Herrialde 
Batzarrak. Lurralde Zuzendari-
tzako buru Joseba Egibar izan-
go da, beste behin. Presidenteaz 
gain, Uri Batzarretako ordezka-
riek hamalau burukide aukera-
tu dituzte, eta horien artean 
dago Mikel Lete Txintxurreta 
bergararra.

Mikel Lete bergararra, 
EAJren Gipuzkoako 
Buru Batzarreko kide

Mikel Lete bergararra. GOIENA

Xabi Gorostidi DEbagoiENa
Goienkaria-ren hasierako be-
reizgarri nagusia izan zen es-
kualde osorako astekaria izatea. 
Izan ere, orduan baziren eskual-
dean herri aldizkariak –Arra-
sate Press, Berrigara, Kontzeju-
petik, Aretxagazeta, Ze barri?, 
Goibekokale…–, baina ez baila-
ra osorako papereko euskarririk. 
Sorreran, 24 orriko egunkari 

itxurako astekaria zen Goien-
karia, eta Debagoieneko gaine-
rako herri aldizkariekin batera 
–zeuden tokietan– edo bakarrik 
banatzen zen. Egubakoitza izan 
zen 2000. urteko abenduaren 1a, 
eta ordutik ez da banaketa egu-
na aldatu. Arrasaten, Bergaran, 
Oñatin, Aretxabaletan, Eskoria-
tzan, Antzuolan, Aramaion, 
Elgetan eta Leintz Gatzagan 

etxez etxe banatzen da aldizka-
ria astero-astero, doan. 

20 urte, hamaika aldaketa 
Aldizkariaren izen aldaketa 
izango da, ziurrenik, herritarrek 
gehien gogoratzen dutena, baina 
asko izan dira hogei urteko ibil-
bidean egindako moldaketa eta 
gaurkotzeak. 2001eko urriaren 
19an etorri zen lehen aldaketa: 

Debagoieneko herri aldizkariak 
itxura eta formatuz aldatu ziren, 
denak asteroko bihurtu ziren, 
eta Goienkaria-ren gehigarri 
bihurtu ziren. Goienkaria-k es-
kualde osoko informazioa jorra-
tzen zuen, denentzako komuna 
zena, eta herri aldizkariek, bes-
talde, herriko informazioa, lau 
edizio ezberdinetan: Arrasate 
–Aramaiorekin–, Bergara –An-
tzuola eta Elgetarekin–, Oñati 
eta Aretxabaleta –Eskoriatza eta 
Leintz Gatzagarekin–.

2003ko abenduaren 22an, egu-
bakoitzeko aldizkaria sortu eta 
hiru urtera, Asteleheneko Goien-
karia jaio zen. Astelehenekoak 
asteburuko gertakarien berri 
zekarren 32 orrialdetan. Horren-
bestez, Goienkaria bi egunetan 
banatzen hasi zen: egubakoitze-
tan eta astelehenetan. 2014ko 
abendura arte iraun zuen modu 
horretan. 

2006ko otsailaren 6an, eguba-
koitzeko aldizkariak beste al-
daketa bat izan zuen. Ordura 
arteko lau edizioak alde batera 
utzi, eta bailara osorako Goien-
karia jaio zen. 56 orrikoa, es-
kualdeko informazioa eta herriz 
herrikoa uztartzen zituena. 
Gaur egun ezaguna den forma-
tu bertsuan.

2010eko azaroan, duela hamar 
urte, egin zen izen aldaketa. 
Goiena Komunikazio Taldearen 
hamargarren urteurrena ospa-
tzearekin batera, Goienkaria-k 
izena aldatu zuen –egubakoitze-
koa zein astelehenekoa–: Goiena 
bihurtu zen. Hala, komunikazio 
taldearen eta haren beste heda-
bide nagusien izen bera hartu 
zuen –Goiena telebista eta Goie-
na.eus–. Izenen bateratze horrez 
gainera, baina, aldizkariak di-
seinua ere berritu zuen.

2015eko urtarrilaren 16an, 
Puntua aldizkaria jaio zen; As-

teleheneko Goiena ordezkatzera 
zetorrena. Goitik beherako al-
daketa ekarri zuen, aurrekoaren 
guztiz ezberdina zen Puntua: 
egunkari itxura alde batera utzi 
eta aldizkari formatua hartu 
zuen; papera bera ere aldatu 
zitzaion, baina, bereziki, edukian 
egin ziren aldaketa esangura-
tsuenak. Astelehenetakoa, batez 
ere, asteburuari eta gaurkota-
sunari lotutako astekaria zen; 
Puntua aldizkariak, berriz,  bes-
te estilo bat ekarri zuen, arnas 
luzeagokoa: patxadaz irakurtze-
ko edukiak, erreportaje landuak, 
interes askotariko gaiak... Hala, 
egunkarien asteburuetako ohi-
ko aldizkarietatik gertuago ko-
katzen zen, eta egubakoitzetan 
banatzen hasi zen.

Gaur egun, hortaz, bi papere-
ko banatzen ditu Goiena Komu-
nikazio Taldeak astero, biak ere 
egubakoitzean, etxerik etxe: 
batetik, Goiena aldizkaria, doan, 
19.000 etxetara; bestetik, Puntua, 
ordainpekoa, 4.000 etxetara.

Debagoienean, erreferente
Bailaran zabalkunde handiena 
duen hedabidea da Goiena al-
dizkaria; 36.000 irakurle ditu 
astero. Beste hedabide batzuen 
audientziak, esaterako, honako 
hauek dira Debagoienean, CIES 
datuen arabera: ETB2k, 18.000 
ikus-entzule ditu egunero eta 
El Diario Vasco-k, 13.000 irakur-
le egunero. Goiena telebistak 
10.000 ikus-entzule ditu egunero 
eta Goiena.eus-ek 13.000 bisita 
egunero.

Goienaren paperezkoak 
20 urte bete ditu
Debagoieneko astekaria 2000. urteko abenduaren 1ean jaio zen, ordura arte bailaran 
zeuden euskarazko argitalpenak bateratuta. Hogei urte hauetan, aldaketa ugari izan 
ditu goiena komunikazio taldearen paperekoak; izena bera, eta baita diseinua ere 

2010EAN, HAMAR 
URTE BETETZEAN, 
IZENA ETA DISEINUA 
ALDATU ZITUEN 
'GOIENKARIA'-K

X.G. DEbagoiENa
Herriko plazetatik abiatuko dira 
manifestazioak, eta maskara 
jantzita eta segurtasun tarteak 
mantenduz aritzeko eskatu dute 
antolatzaileek. Bergaran, esate-
rako, astelehenean egindako 

prentsa agerraldian iragarri 
zuten zapatuko manifestazioa: 
"Toledoko Itunaren gomendioek 
agerian utzi dute gezur handia 
dela gizarte-segurantza publikoa 
defendaezina dela, eta hor ikus-
ten da sistema mantentzeaz 

bestelako helburuetarako era-
bili direla funtsak. Era berean, 
ofizial egiten da pentsioen igoe-
ra KPI errealarekin lotuta egon-
go dela, baina gomendio horiek 
desabantaila asko dakartzate 
berekin", adierazi zuten. 

Arrasaten, adibidez, manifes-
taziora begira, hainbat eragile-
ren atxikimendua batu dute 
pentsiodunek. Horien artean 
daude, besteak beste, ELA, LAB, 
ESK eta Steilas sindikatuak,  
AGAKO eta Arrasateko Mugi-
mendu Feminista.  

Manifestazioak egingo dituzte 
bailarako pentsiodunek bihar 
arrasaten, bergaran eta oñatin egingo dituzte, 
12:00etan, toledoko itunaren murrizketen aurka

Bergarako pentsiodunak, astelehenean, zapatuko manifestazioa iragartzen. GOIENA

Goienaren paperezkoaren hainbat azal, urte ezberdinetan, Goienkaria, Asteleheneko Goienkaria edota Puntua. GOIENA



Orrialde honetan, orrialde osoko iragarkia.

"Egundoko nazka ematen dit Torrak, baina ezin da alderatu 
demokraziaren oinarriak suntsitzen dituztenek ematen 
didaten nazkarekin...". Iñigo Urkullurena balitz bezala atera 
zuten txio hori duela gutxi Espainiako telebista kate batean. 
Iñigo Urkullu Lehendakari FAKE Twitterreko kontuarena 
zen, baina halaxe bota zuten, bi aldiz pentsatu gabe. Gero, 
akatsa zuzendu behar izan zuten. Twitterrek berezkoak ditu 
gezurra, manipulazioa eta eztabaida suntsitzaileak. Horrelako 
nahasmenak ez die mesede handirik egingo protagonistaren 
irudiari eta sinesgarritasunari. Baina, arriskuak arrisku, 
politikariak, alderdiak eta agintariak, denak daude sareetan. 
Eta ez diote uko egingo bitartekaririk gabe herritarrei 
zuzentzeko aukera ematen dien tresna horri.

Aldi berean, sareak gune demokratikoa ere badira, 
edonork parte hartu dezakeen aldetik. Badira bizpahiru urte 

Twitterren nabilela. Ez 
naiz erabiltzaile osoa, ez 
baitut ekarpenik egiten. 
Baina egunero sartzen naiz 
eta orduak ematen ditut, 
batez ere informazioa eta 
albisteen analisia 
jasotzeko. Baliagarria zait 
oso, baina ondorio txarrak 

ere ekarri dizkit. Aspaldi honetan askoz liburu gutxiago 
irakurri ditut. Eta susmoa daukat testu trinko, konplexu eta 
luzeak irakurtzeko adorea eta kontzentrazioa murriztu 
zaizkidala. Aldaketa horretaz jabetu naiz, behintzat, eta 
erabakita nago Twitterren erabilera neurtu eta lehengora 
itzultzera. Hausnarketa horretan nabilela, beste plataforma 
baten berri izan dut: Twitch, komunikazioaren mundura 
iritsi den azken berrikuntza. Ameriketako Estatu Batuetako 
hauteskundeetan garrantzi nabarmena izan omen du, 
gazteengana errazago heltzeko, freskotasunez, umorez... Eta 
Black Lives Matter mugimendutik ere erabili dute, 
komunikabideek errealitatea moldatu ez dezaten. Izan ere, 
betiko komunikabideetatik ia guztiz deskonektatuta daude 
gazteak, eta urrundu besterik ez dira egingo 
komunikabideak ez badira egokitzen garai berrietara. Nik 
egunotan pare bat liburu erosi ditut, hurrengo plataforma 
berriaren zain.

Hurrengo 
plataforma berria

zabaLik

MIREN JOSU ARRAZOLA

BETIKO 
KOMUNIKABIDEETATIK 
IA GUZTIZ 
DESKONEKTATUTA 
DAUDE GAZTEAK

Non dago nire tribua? 
Konfinatua

JUNE FERNANDEZ
'ttaP'-EN aRgitaRatua

Carolina del Olmoren ¿Dónde 
está mi tribu? saiakerak gizarte 
patriarkal, kapitalista eta 
indibidualista batean ama 
izatearen erronka du hizpide. 
Nire bikotekideak eta biok 
bagenekien tribu eskasa izango 
genuela, besteak beste, gure 
senide eta lagun gehienak 
Bizkaitik kanpo bizi direlako. 
Itxialdiarekin, gertuko tribu 
hori halabeharrez desagertu da 
eta, hortaz, haur jaioberria 
zaintzeko erronka gogorragoa 
egin zitzaigun lau hilabetez.

Normaltasun berria heldu 
zenean, ohartu ginen gure 

lagunentzat uste baino zailagoa 
zela ilobatzat duten umea 
zaintzeko konpromisoari 
eustea, kapitalismoak zaintza 
erdigunean jartzea oztopatzen 
baitu: esaterako, lagun batek 
txandaka ordezkapenak egiten 
lan egiten du. Haatik, honako 
paradoxa honekin egin dugu 
topo: nire amak lesbofobiagatik 
gure familia eredua gaitzetsi 
badu ere, bera da egun alaba 
zaintzeko dugun sostengu 
bakarra. Izan ere, errotuta 
dugu amama batek loba 
zaintzea lehenetsi behar duela, 
baina kostatu egiten zaigu 
lagunei edo auzokoei hori 
eskatzea. 

Itxialdi egoeran, familia 
nuklearrera atzera-egite hori 
sendotu egin da. [...]

Argi dago herritik ateratzeko 
debekua jasangarriagoa dela 
bere sare afektiboa herrian 
duenarentzat. Eta horrek 
pribilegioekin zerikusia du: 
jakin badakigu emakume eta 
LGTBI pertsona askok gure 
herritik alde egin dugula 
askatasun bila. 
Konfinamenduaren 
testuinguruan, unibertsitate-
ikasle askorentzat etxera 
itzultzeak armairura bueltatzea 
dakarrela salatu du Ikusgune 
LGTBI+fobiaren aurkako 
Behatokiak. Lumagorri 
zisheterosexismoaren aurkako 
taldearen lelo bat aipatu dute: 
Pandemia heteroaraua da. 
Babes-sare alternatiboak 
ehuntzea inoiz baino erronka 
konplexuagoa dugu.

HaNDik Eta HEMENDik

ALEX UGALDE

MaRRazkiz

Xabi Gorostidi DEbagoiENa
Hizkuntza ohiturak aldatzeko 
ariketak azken eguna du 
gaurkoa, eta bigarren aldi 
berezi honek utzitakoei buruz 
mintzatu da Arrate Illaro 
Goiena telebistan.
Ikusitakoak eta entzundakoak 
kontuan izanda, aurreikusi 
bezala joan da Euskaraldi berezi 
hau? 
Argi dago COVID-19ak 
baldintzatutako ariketa izan 
dela. Antolatze lanetan ari 
ginenean hori aurreikusten 
genuen, eta argi geratu da 
egunotan ere, une honetan 
gure harreman sozialak oso 
mugatuta daudela ikusi 
dugulako. Edonola ere, guk 
balorazio positiboa egiten 
dugu: ikusi dugulako 
euskaraz bizitzeko herri gogo 
bat dagoela, eta baita egoera 
zail honetan jendeak 
euskararen gaiari garrantzia 
ematen jarraitzen diolako. 
Herri batzordeetan ikusitako 
lanak eta babesak hori 
adierazten digute, eta 
positiboki baloratzen dugu.

Ariketako lehen lau egunetara 
luzatu zenuten izen ematea. 
Asebete zaituzte lortutako parte 
hartzeak? 
Ia 180.000 lagunek hartu dute 
parte; %62 inguru, 
emakumeak, eta %77 inguru 

ahobizi-ak. Iruditzen zaigu 
jarraitu egin behar dugula 
rolen funtzioa zein den 
gizarteratzen, eta jarraitu 
behar dugu ere belarriprest 
gehiagorengana iristen. Azken 
finean, kontuan izanda 

herritarrengana heltzea zein 
zaila den une honetan, pozik 
gaude lortutako babesarekin.  
Edukitako zailtasunen 
eraginez, euskaltzaleen edo 
euskaltzaleengandik gertu 
dauden geruzen parte hartzea 
lortu dugu, nagusiki. Baina 
oraindik asko daude euskara 
ulertzen dutenak, belarriprest 
izan daitezkeenak, eta 
horiengana heltzeko 
ahaleginean jarraitu behar 
dugu.
Oraingo honetan ere, ikerketak 
eta neurketak egingo dituzue? 
Lehenik eta behin, 
Euskaraldiak gizartean duen 
ezagutza maila baloratzeko 
ikerketa bat egingo dugu, 
telefono dei bidez. Jarraian, 
parte hartzaileen profilak 
aztertuko ditugu. Ostean, 
parte hartzaile batzuei 
galdetegia pasako diegu; 
aurreko edizioan parte 
hartzaile guztiei pasa genien, 
eta oraingoan, ordea, 
horietako batzuei. 
Ariguneetako praktikak 
aztertuko ditugu, eta, azkenik, 
herri batzordeekin 
arrakastarako gakoak 
identifikatu nahi ditugu, 
aurrerantzean etorriko diren 
elkarlanak fintzeko.
Sare sozialetan eragin nabaria 
izan du Euskaraldiak. Bertan 
kritika batzuk azaldu dira, txapak 
jantzita eduki arren euskara ez 

den beste hizkuntza batean 
mintzatzen aritu diren aurpegi 
ezagunei buruz. Badago zer 
hobetu alde horretatik? 
Hori erabat lotuta dago lehen 
aipatu dudan rolen 
gizarteratzearekin. Kontuan 
eduki behar da adierazpenak 
zein unetan egiten diren, zein 
testuingurutan… Txapa 
janzteak ez du debekatzen 
beste hizkuntza bat erabiltzea, 
euskara ez dakitenei 
zuzentzeko beharrezkoa baita 
gaztelera edo frantsesa 
erabiltzea, esaterako. Baina 
pertsona batzuek autokritika 
egin beharko dute, eta beste 
batzuek hobetu ulertu behar 
dute rol bakoitzaren funtzioa. 
Ez dezagun ahaztu hau 
ariketa bat dela; horretarako 
jartzen dugu txapa, ez beste 
aldekotasunik edo 
antzerakorik adierazteko. 
Beraz, gizartean eragina izan 
dezakegun pertsona publikoek 
oso ondo zaindu behar dugu 
gure rola, ariketa bera ez 
desitxuratzeko.
Anekdota atseginik izan duzu 
arlo pertsonalean? 
Euskaraz aritzeko babes 
handia sentitu dut ariketak 
irain duen artean. Algortan 
bizi naiz, eta ez da Azpeitian 
bizitzea bezala... Lotsa ere 
sentitu dut fruta-dendara joan 
eta txaparik ez nuela 
ohartzean. 

"Euskaraz bizitzeko herri 
gogo bat dagoela ikusi dugu"
ARRATE ILLARO EuSkaRaLDiaREN kooRDiNatzaiLE oRokoRRa

bERbagai

Oñatiko azken 55 
urteetako musika, 
liburu batean
Iñigo Biain Berraondo 
kazetari eta musikariak idatzi 
du Oñatiko Udalak Ereiten 
argitaletxearekin elkarlanean 
argitaratzen duen Jerardo 
Elortza bildumako hirugarren 
liburua: Alanbre-hotsa eta 
jazbana. 1960ko 
hamarkadatik gaur egunera 
arteko Oñatiko musika 
taldeen historia jasotzen du 
–Nekez, Latzen...–, herrian 
izandako musika ekitaldiei 
ere gainbegiratua eginda 
–1983ko punk jaialdia: RIP, 
Las Vulpess...–. Abenduaren 
19an aurkeztuko dute liburua, 
kultura etxean.

ituRRi oNEtik

GOIENA

aLbiStE izaN zEN

San Nikolas 
boloan, gozoki 
'pillia' Arrasaten

2000-12-06

San Nikolas, coronado; 
Arzobispo mariandres; a la 
luna noshesia; Etxekoandre 
noblia; Egizu egizu pillia. Eta 
gozoki pila ederra neska-
mutikoendako. Ohikoa izaten 
da, abenduaren 5ean, San 
Nikolas boloa Arrasaten. 
Gozokiak botatzen dituzte 
udaletxeko balkoitik, 
eguraldiak oztopatzen ez 
badu. Aurten ezingo da egin. 
Egoerak ez du baimentzen. 
Egongo da beste zerekin, 
norekin eta noiz gozatu. Duela 
20 urte, bestelakoa zen egoera. 

Hau bE baDogu!

Euskararen Nazioarteko 
Eguna izan zen atzo, eta sare 
sozialak mezuz bete ziren:

@manextorrealdai: "Gure 
hizkuntzaren eguna! Maite 
dugun hizkuntzaren eguna! 
Euskararen eguna!".

@etxepareEU: "Zorionak 
euskaraz egin eta euskara 
zabaltzen laguntzen duzuen 
guztioi, #EuskararenEguna 
dugu eta! Animatzeko 
megafonoa. Euskara. Kultura. 
Mundura".

@EtsiGabe: "Euskara da 
euskaldun egiten gaituena. 
Gora euskara, gora Nafarroa 
eta gora euskaldunak! 
#EuskararenEguna 
#NafarroarenEguna".

Euskararen Eguna 
aldarrikatu dute

Arrate Illaro, Goiena telebistan, eguenean. GOIATZ ARANA

Kulturari buruz idazteko 
gogoa sartu eta idazteari 
ekin diot; halako baten, 
helarazi gura nizuena 
biderkatu egin da. Zentratu, 
Iurgi, zentratu eta esatekoa 
zehaztu; Wikipediara jo dut: 
kultura, oro har, gizarte edo 
gizatalde baten ezaugarri 
diren berezitasun espiritual, 
material, intelektual eta 
afektiboak dira. Arteaz gain, 
honen barnean dira 
bizimodua, oinarrizko 
eskubideak, balio sistemak, 
ohiturak eta sinesmenak. 

Beraz, arteaz idatziko dut, 
eta, jakina, antzerkilaria 
naizen lez, nire ikuspuntua 
agertokitik azalduko dut. 
Artearen sorrerara bagoaz, 
euskararen sorrera bezala, 
antzina asmatu zen. 
Kobazuloetan elkarrekin 
komunikatu behar zutela 
eta, hasi ziren lehen hitzak 
botatzen, lehen zirriborroak 
marrazten eta lehen 
antzerkiak interpretatzen; 
eta bai, lehen musikak, 
dantzak, eraikuntzak eta 
sinbolo idatziak ere ez ziren 
urrun ibiliko. Xaman 
bakoitzak, oholtza gainean, 
barrutik zekarrena emango 
zuen. Puntuan pertsona 
bihurtu –behar– ziren 
animalia haiek irudimenaz 
topo egin zuten; irudimena 
izan zen animaliengandik 
desberdindu gintuen 
ezaugarri eragilea.

Historia errepikatzen da 
Garai hartan, elkarrekin 
komunikatu eta progresoa 
gauzatzeko, artea 
ezinbestekoa izan zen. Orain, 
kanpotik irakurrita, 
progresoak artea eta baita 
Euskara ere jan egingo 
dituela dirudi. Mundu 
globalizatuak, 
sasierosotasunak eta 
handinahiak sentimenduak 
eragindako ezinbesteko 
beharrak irentsiko ditu; adi! 
Agertokiko begiradaz 
jasotakoaz mintzo naiz. 
Bestalde, ez da egoera 
horretan aurkitzen garen 

lehen aldia; esan bezala, 
artea antzinatik dator. 
Profesionalok sobera dakigu 
artea mundu gorabeheratsu 
bat dela, eta giro sistemiko 
hau, denboraren luzaroan 
ere, zirkulu bera da. 
Gizarteak aldaketak eman 
dituen aro desberdinetan, 
arteak bere kokapena galdu 
izan du eta, askotan, 
berrindartuta irten da. 
Adibideak: inprimatzea, 
argazki kamera, zinema eta, 
ziur aski, sua eta gurpilaren 
aro aldaketak. Guztiek 
sortzerakoan erosotasuna 
bilatu zuten, eta orotan, 
agertokiko begirada, hasiera 
baten, oso beltza izango zen. 

Lehen kolpea, gogorra 
Pandemia honek mundua 
geratu du, mundu barri 
honek atzean utziko dituen 
hainbat ohituraren dolua 
pasa beharko dugu. 
Artistontzat lehen kolpea 
gogorra izaten ari da, 
birkokatze zaila ikusten da 
eta, egia esan, zarata handia 
sortzen ari gara; inork ez 
genuen uste gure merkatuak 
hainbat familiaren ahoak 
betetzen zituenik; Euskal 
Herrian rock-and-rollak ez 
baitu dirurik emanen.

Lagunok, gure istorio hau 
luzea da, azken mende 
erdian gure merkatua 
sasitasunean murgiltzen 
joan da, produktuaren 
salmentak garrantzia hartu 
du eta, halabeharrez, 
sentimenduetatik irteten 
diren artelanek garrantzia 
galdu dute. Merkatuaren 
interes ekonomikoak hasi 
eta berehala amaitzen diren 
arte produktuak behar ditu; 
musikan, adibidez, azken 
musikari historikoak 
aurreko mendean geratu 

ziren, gaur egun oraindik 
entzuten dira haien doinuak; 
geroztik, talde eta artista –
ahozabalaz esanda, barkatu 
norbait iraintzen badut– 
guztiak hasi eta amaitu egin 
dira, haien doinuek bi urte 
diraute gure belarrietan, eta, 
jakina, hori ez da gaur egun 
trebetasunik ez dagoelako. 

Moldatzera ohituta 
Pandemia honen ohitura 
aldaketek ez dakigu nora 
eramango gaituzten, baina 
artista askoren gogoa bete 
da, mundua geratu egin da, 
munduak ez du parada hau 
gure gustura egin, baina 
geratu egin da. Arnastu eta 
hausnartzeko sasoian gaude, 
galdera bat daukat 
artistontzako. Gure bizitza 
profesionala stop batekin 
aurkitu den lehenengo aldia 
da? (Atrebentziaz, hemen 
nire erantzuna) Ez, gu 
ohituta gaude, stop, eman 
bidea, semaforo eta txanpa 
aurkitzean presaka bizitzera. 
Jendartea ez, ordea, 

erosotasunean bizi da, eta, 
antza, erosotasuna da 
helburu bakarra. Gehiago 
oraindik, norberaren 
sasierosotasuna da, 
garrantzia duen helburu 
bakarra. Jendarteak datozen 
urteotan gure bizitzeko 
eraren beharra izango du; 
moldatzen dakiena da 
bizirik irauten duena. 

1993ko krisialdian, 
konferentzia baten zera 
entzun nuen: egoera 
ekonomiko onak bizi 
direnean, antzerkia barrura 
sartzen dela; antzokietara, 
esan nahi zuten. Aldiz, diru 
eskasia dagoenean, 
antzerkia kalera irteten da; 
hau da, kale-antzerkia 
nagusitzen da. 
Antzerkilariok moldatzen 
jakin behar dugu, orain eta 
beti. Euskara sortu zenetik, 
sentimenduek gure barrenak 
sendatzen dituzten bitartean, 
arteak bizirik iraungo du, 
hemen, han, horrela edo 
bestela, baina argi izan: 
sekula ez da erosotasun 

iraunkor baten biziko, ez 
kalean txapel baten atzean 
jotzen duen musikaria, ezta 
Mick Jagger abeslaria ere.

Antzerkia egiten dugunok 
zubiak eraikitzen iaioak 
gara, beste artista guztiekin 
lan egin beharra daukagu; 
idazle, musikari, margolari, 
arkitekto eta dantzariekin 
harremanak zuzenekoak 
izaten dira eta elkarren 
arteko bat-egitea 
sentimenduetan oinarritzen 
da. Hau da, beste enpresa 
gehienetan, aukera bat edo 
bestea hautatzea arrazoi 
ekonomikotan oinarritzen 
da –batez ere–. Artean 
gabiltzanok erabakiak 
hartzeko gustuan, gogoan 
edo bilatzen ari garen 
emozioan oinarritzen gara; 
esandakoa, zubiak eraikitzen 
iaioak gara.

Aurki, Debagoiena 2030 
ekimenaren barruan 
antzerkilariok elkartu eta 
eraldaketa soziala bultzatu 
nahi dugu, zubiak 
eraikitzeko daukagun 
trebezia konpartitzen eta 
herriaren sentipenak 
plazaratzen. Zinez diotsuet, 
alaitasunetik gertu bizi gara, 
eta, halako baten, zabalduko 
ditugun proposamenetara 
etortzeko ateak zabaltzen 
dizkizuegu.

Antzokitik, birusari so

D2030: iRitzia

IURGI ETXEBARRIA / aPRoPoX SoRMEN ituRRiko zuzENDaRi Eta MaiSua

ARTEA EZ DA SEKULA 
EROSOTASUN BATEN 
BIZIKO, EZTA MICK 
JAGGER BEZALAKO 
ABESLARI BAT ERE

iuRgi EtXEbaRRia

ARTISTON BIZITZA 
PROFESIONALA STOP 
BATEN AURREAN 
DAGOEN LEHEN ALDIA 
DA? EZ, OHITUTA GAUDE

ANTZERKILARIOK 
ZUBIAK ERAIKITZEN 
IAIOAK GARA, BESTE 
ARTISTEKIN LAN EGIN 
BEHARRA DAUKAGU

Nafarroa etorbideko 
trafiko ardurak

MARCELINO AMOZARRAIN
NaFaRRoa EtoRbiDEko biziLaguN 

taLDE batEN izENEaN

aRRaSatE

Nafarroa etorbideko 
trafikoarekin gertatzen ari 
denaren berri eman nahi 
diegu Arrasateko 
herritarrei.

Uztailaren 1ean, Nafarroa 
etorbideko bizilagunak 
Udaleko ordezkariekin bildu 
ginen gure desadostasuna 
adierazteko. Etorbide 
horretan garraioaren 
gehikuntza behatu ondoren, 
ibilgailuen zirkulazioa 
areagotu egin zela ohartu 
ginen. Bilera hartan, gure 
ardura adierazi genuen 
trafikoa gehitzeak ekartzen 
duen arriskuagatik, parke 
bat eta pilotatoki bat dagoen 
kale batean. Horretaz gain, 
kontuan izan behar dugu 
ospitalera eta anbulatoriora 
mugitzen den jendea. 

Gainera, kontuan 
hartzekoa da etorkizun 
hurbilean musika eskola eta 
hainbat kultura tailer egingo 
diren beste eraikin bat 
zabalduko dituztela 
etorbidean. Irekiera horiekin 
batera, oinezkoen trafikoa 
areagotu egingo da bertan. 
Oso arriskutsuak iruditzen 
zaizkigu Udalak egin nahi 
dituen aldaketa 
urbanistikoak.

Aldaketa hauek Nafarroa 
etorbidean garraio karga 
handitzea dakarte, eta 
arriskua, zarata eta 
kutsadura nabarmen 
areagotuko dira. Egunean 
450-500 bat autobus pasatzen 
dira etorbidetik, baita auto 
ugari ere. Eta hori gutxi 
balitz, Udalak Hotel 
Mondragon atzealdean 
autobus geltoki bat egitea 
erabaki du, hiritarroi inongo 
informaziorik eskaini gabe; 
honek errepideko garraioa 
astunagoa izatea ekarriko 
du. 

Bilera hartan, Udalak, gure 
ardura kontuan harturik, 
adierazi zigun urrian beste 
bilera batera joateko deituak 
izango ginela. Azaro 
bukaeran gaude, eta 

oraindik ez dugu haien 
berririk izan. Gainera, 
jakinean gaude Udala gurea 
ez den beste auzo batzuetako 
ordezkariekin biltzen ari 
dela, erdialdean nahi diren 
aldaketen proposamenak 
adierazteko –
eztabaidatzeko–. Beste 
edozein arrasatearrek 
bezala, eskubide berberak 
ditugu.

Bidegabekeria hutsa 
iruditzen zaigu ezarri 
diguten trafiko gehikuntza. 
Eta zentzugabekeria 
iruditzen zaigu Udalak gure 
kezka kontuan ez hartzea. 

Bestalde, bileran, trafikoa 
arintzeko proposamenak 
aurkeztu genituen; besteak 
beste, trafikoaren noranzkoa 
banatzea, noranzko bat 
Nafarroa etorbidetik 
bideratzea eta kontrakoa 
Zerrajera kaletik. 

Besterik gabe, hiritar 
bezala gure ardura kontuan 
hartzea eskatzen dugu.

Herri digitala

JON OTXANDATEGI
DEbagoiENa

Gizateriak bizi duen krisi 
globala dela eta, daukan 
erronka behinenetakoa 
balioen ahuleziei aurre 
egitea da. Xede horretarako, 
ordea, hezkuntza paradigma 
berriak berrasmatu 
beharrean gaude. 
Giltzarrietako bat 
digitalizazioa izan liteke eta 
gaiak hausnarketarako 
aukera zabala ekar 
diezaguke.

Eragile, erakunde eta 
herritarrei dagokigu 
bailaran berezko zaizkigun 
identitatea, konpromisoa eta 
elkarlana sustatuz, herri-
kohesioa ehuntzea. 
Lerrokatu gaitezen batzen 
gaituen horretan, urruntzen 
gaituen horretan baino 
gehiago. Ez gaitzala egoerak 
soluzio eske eta gora begira 
geldirik harrapatu. 

Komunitatean dauzkagun 
behar eta nahietatik 
abiatuta, erakunde 
ezberdinak mintzakide egin 
eta joko arauak definitzeko 
sor ditzagun eztabaidarako 
esparruak. Pertsonak ahotsa 

izan eta entzuna izatea 
defendatzen ez badu ahots 
gabe geratzeko arriskua 
baitu.

Interesgarriak dira 
D2030en bueltan garatu 
diren ekimenak; aburu 
ezberdinen agertoki izanik, 
aukera politak eskaintzen 
dizkigute bailaratik 
irakurketa propioa 
plazaratzeko. Honek bere 
denbora eramango du; 
pandemia bati aurre egiten 
ibiliaz ikasten ari garen 
bezala, honetan ere 
elkarlanean bidea egiten 
asmatuko dugu. 

Herritar gisa ahaldundu 
gaitezen eta abagunea balia 
dezagun parte hartzeko, ahal 
dela, eztabaidaren ondotik 
erabakiak ebazteko, 
erabakiak hartzea egokituko 
zaigu eta. Paradigma berriek 
lidergo eredu berriak ere 
eskatuko dituztelako. 

Etengabeko aldaketen 
garaian ez daude teknologia 
txarrak ala onak, erabilera 
egokiak eta desegokiak 
baizik. Tresna bizkorrenak 
baino gehiago, erabilera 
humanoak behar ditugu; 
alegia, teknologia 
pertsonaren mesedetan 
jartzen asmatu beharra 
daukagu.

Herri(tar) digitala 
ko-erantzukizunez eraiki 
dezagun, denon ardura baita. 
Teknologien erabilera 
ardaztu dezagun herri bezala 
daukagun beharren 
mesedetan. Ez gaitzala 
eskrupulu gabeko distopia 
batera eraman; aitzitik, 
erakuts eta lagundu 
diezaiegun gure nerabeei, 
teknologia berriek 
eskaintzen dizkiguten 
onurak norabide zuzenean 
proiektatzen.

Bidea gara eta bidean 
gaude!

LUR GURRUTXAGA BALANZATEGI 
ETA JOSU MENDIETA BERASALUZE
aREtXabaLEtako SaREREN izENEaN

aREtXabaLEta

Lerro hauen bidez gure 
eskerrik beroenak eman 
nahi dizkizuegu azaroaren 
21eko giza katean parte 
hartu zenuten 

aretxabaletar guztioi eta, 
bereziki, antolakuntza 
lanetan ibili zinetenei.

Eskerrak ematea ere, 
arrazoi ezberdinengatik 
parte hartu ezin izan 
zenutenei baina hilabete 
hauetan gure azalpenak eta 
iritziak zuekin 
partekatzeko aukera 
emateagatik. Eskerrik asko 
denoi!

Ederra izan zen hainbeste 
jende konponbidearen alde 
elkartuta ikustea!

Giza katean aipatu 
genuen bezala, pozik gaude 
gure bizilaguna den 
Garikoitz Garciaren 
hurbilketarekin. 
Hurbilketa honekin, 
Gariren etxerako bidean 
pauso oso garrantzitsu bat 
eman dela uste dugu, batez 
ere, Gariren senide eta 
lagunentzako ezarrita 
zegoen zigor gehigarria 
amaitu delako, eta jada ez 
daudelako astebururo 
ehunka kilometro egitera 
behartuak, horrek 
dakartzan desgastearekin, 
kostu ekonomikoarekin eta 
istripu arrisku guztiekin.

Baina, tamalez, Gariri 
oraindik etxerako bidean 
pauso gehiago geratzen 
zaizkio. Lege ordinarioari 
jarraiki, gradu progresioen 
bidean aurrera egitea 
eskatzen dugu, legeak 
ezartzen dituen neurri eta 
baimen berrietan aurrera 
eginez.

Euskal preso guztiei 
ezartzen zaien salbuespen 
espetxe politika oraindik 
indarrean daukatelako bai 
Garik eta baita gainontzeko 
euskal presoek ere; 
hamaika zailtasun eta 
oztopo jartzen zaizkie 
legeak dioen bidea egiteko, 
baimen bereziak, lan 
egiteko baimenak, bigarren 
edo hirugarren gradua 
lortu ahal izateko eta, zer 
esanik ez, baldintzapeko 
askatasuna eskuratzeko.

Beraz, urrunketa amaitu 
da Gariren kasuan, baina 
ez bere eskubideen 
urraketa, eta, horregatik, 
lanean jarraituko dugu. 
Etxeratzeko bidea ahalik 
eta azkarren egiteko eta 

konponbidearen aldeko 
aurrerapausoak emateko, 
ezinbestekoa da gizarte 
zibilaren inplikazioa eta 
aktibazioa, eta, bide 
horretan, gure aldetik 
aurrerapausoak emateko 
konpromisoa irmoa da.

Horregatik, abenduaren 
31n Kurtzebarritik Plazara 
ekimenean parte hartzera 
gonbidatzen dugu 
Aretxabaletako herritar 
oro.

11:00etan, Kurtzebarriko 
tontorrean argazki 
jendetsua aterako dugu, 
eta, eguna borobiltzeko, 
19:00etan, Herriko Plazan 
berriro elkartuko gara; 
betiere, osasunaren 
inguruko arauak zorrotz 
beteta.

Bidean gaude eta lortuko 
dugu! Gari Aretxabaletara! 
Konponbidea orain!

Oparirik onena

JOSU GARITAONANDIA 
'oPaRitu zuHaitz bat' 

EgitaSMoaREN aRDuRaDuNa

bERgaRa

Astirik barik bizi ginen, 
alde batetik bestera 
presaka, pentsatuz gehien 
jan, litro gehien edan eta 
bidaiatzen kilometro 
gehien egiten zituztenak 
poziago bizi zirela, baina 
oker ginen. Bat-batean 
geldiarazi gaituzte, 
egoerari buruz 
hausnartzeko denbora 
hartu dugu eta beste 
ondorio batzuk atera 
ditugu. Nork esango zuen 
etxetik askatasunez 
irtetearekin poztuko ginela. 
Ohartu gara gure 
ingurukoekin hitz egitea, 
haiek besarkatzea, 
laztantzea eta maitatzea 
direla oparirik onenak.

Esperientzia hau 
etorkizuneko belaunaldiek 
biziko duten aurrerapen 
bat da; izan ere, gure 
zoramen kontsumista hau 
ez badugu aldatzen, planeta 
zikin eta baliabiderik 
gabekoa lagako diegu.

Gabon zoriontsuak opa 
dizkizuet, gutxi 
kontsumituz eta asko 
maitatuz.

GUTUNAK: Karaktereak, gehienez: 2.000 (hutsuneak barne). GOIENAk eskubidea du gutuna laburtzeko. Gutunak ezin izango dira kapituluka bidali. Gutun edo iritzi-zutabe bati ezin izango dio pertsona berak kapituluka erantzun; gutun bakarrarekin erantzun beharko dio.
Gutunarekin batera bidali beharrekoak: egilearen izena eta abizena, herria, harremanetarako telefonoa eta nortasun agiriaren zenbakia. Gutuna helarazteko bideak: Otalora Lizentziaduna 31, 20500 Arrasate / gutunak@goiena.eus



12    ARRASATE Egubakoitza  2020-12-04  GOIENA ALDIZKARIA

Eneko Azurmendi aRRaSatE
Gaur amaituko da Euskaraldia, 
eta, Jokin Etxebarria Arrasate-
ko Euskaraldiko dinamizatzai-
leak azaldu duenez, "merezitako 
bukaera" eman gura diote ari-
keta sozialari. Hala, 18:30ean 
hasita, bukaera ekitaldia egingo 
dute Kulturaten. "Leire Etxeza-
rretaren musikarekin lagundu-
ta, bideo batzuekin eta bestela-
koekin, ikusiko dugu bigarren 
Euskaraldi honek herrian edu-
ki duen ibilbidea. Gero, datuak 
emango ditugu, baina aurreratu 
dezaket pozik gaudela izandako 
erantzunarekin", dio Etxebarriak.

Egunotan jende askok hartu 
du euskararekiko kontzientzia, 
dinamizatzailearen esanetan. 
"Kalean jende asko ikusi dut 
txapa jarrita eta ariketa egiteko 
nahiarekin ere bai. Beraz, esan 
genezake hizkuntza ohiturak 
aldatzearen alde daudela herri-
tar asko". Halere, ohartarazi du 
benetako aldaketa bihartik au-
rrera erakutsi beharko dutela 
herritarrek."Euskaraldia buka-

tu da, baina benetan ohitura 
horiek aldatu baditugu, bihartik 
aurrera erakutsi behar dugu, 
egunerokotasunean euskaraz 
bizitzeko ahalegina eginez. Ari-
ketak jarraitu egin behar du 
eta, tamalez, euskara bultzatzen 
jarraitu beharra daukagu, he-
rritik zein instituzioetatik. Esan-
go nuke, beraz, nahiko garbi 
dagoela hirugarren Euskaraldi 
bat ere beharrezkoa izango dela".

Aritutakoak, harian zintzilik
Atzo, eguena, Euskararen Egu-
narekin bat eginez, Bizipenen 
(h)arigunea egin zuten Euska-
raren Plazan, eta idatziz zein 
marrazki bidez azaldu zituzten 
arrasatearrek bi aste hauetan 
bizi izandakoa. "Oso inportantea 

da herritarrak Euskaraldiaren 
baitan eta euskararekin lotuta 
izan dituzten bizipenak jasotzea 
eta bizipen horiek gainontzeko 
herritarrei ikusaraztea. Horre-
gatik, bizipen horiek zeintzuk 
diren jakin gura izan dugu, hu-
rrengo Euskaraldiei begira fokua 
non jarri erabakitzeko eta jaki-
teko herrian nola funtzionatzen 
duen ariketak".

Era berean, POOK elkarteko 
bi artistak mural bat margotu 
zuten, egun osoan, plazako pa-
reta batean, aipatutako bizipen 
horietan oinarrituta.

Hamabostekoaren argazkia
Arrasateko hamabostekoa osa-
tzen duten ordezkariek argazkia 
atera zuten atzo. Hauek dira 
hamabost eragileak: Udala, Ibai-
arte, Mondragon Taldea, SUDC, 
Ttak!, AZK, JMA, Txikitxu-Arros-
taitz, Lore Gazteak, Besaide 
Mendizale Elkartea, Mondra, 
Arrasate Rugby Taldea, Ardatz 
Akademia, Abian Fisioterapia 
Zentroa eta Arrasate Musikal.

Arrasateko hamabostekoa osatzen duten ordezkariek talde argazkia atera zuten atzo, eguena, Euskararen Plazan. XABIER URZELAI

"Merezi duen moduan" 
agurtuko dute ariketa
gaur, egubakoitza, emango diote amaiera Euskaraldiari, eta, arrasateri dagokionez, 
amaiera ekitaldia egingo dute kulturaten, 18:30ean; atzo, bestalde, Euskararen 
Eguna izanik, 'bizipenen (h)arigunea' egin zuten, mural bat margotzearekin batera

EUSKARALDIAK IRAUN 
DUEN BI ASTEETAN 
HERRITARREK 
IZANDAKO BIZIPENAK 
JASO ZITUZTEN ATZO

Mozambikera eta Indiako Ankur 
proiektura bideratzeko ekarpe-
nak jaso gura ditu gobernuz 
kanpoko erakundeak. Hori dela 
eta, sentsibilizazio kanpaina bat 
jarri du martxan eta Gabonetan 
zozketa bat egingo dute. Parte 
hartzeko, Harremaneko kideek 
herritarrei banatu dieten trip-
tikoa Harreman dendan aurkez-
tea nahikoa da. "Horrez gain, 

erosketa txikiren bat eginez 
gero, asko eskertuko genuke", 
azaldu dute.

Bestalde, hainbat kontu ko-
rronte jarri dituzte herritarren 
eskura, ekarpenak edo donazioak 
egin ditzaten. Laboral Kutxa: 
ES23 3035 0001 50 0010042825; 
Kutxabank: ES95 2095 5055 51 
1061985981; Caixa: ES67 2100 1972 
03 0200112601; Caja Rural: ES83 
3008 0253 49 2793534526.

Proiektuen inguruko informa-
zio gehiago, Goiena.eus eta Ha-
rreman.net webguneetan.

Kanpaina bat abiatu 
du Harreman-ek, 
Gabonei begira

Gabonak eta COVID-19a

Gabonak gertu daude eta COVID-19a gure bizitzaren zati bat da. 
Arrasaten, beste herri askotan bezala, Gabonetako argiak jarri 
dira eta zuhaitza ere egongo da Herriko Plazan, baina horiek 
guztiak aurreko urteetako Gabonen antzekoak izango dira. 
Hemen, milioiko galdera da: konfetia egongo da herriko 
kaleetan zehar? Eta suziriak? Espero dut, gure animalien 
osasunagatik, ez izatea. Edo, aurten, garbiketa-brigadak lan 
gutxiago izango du?

Oraindik ez dakigu zer ekarriko digun COVID-19 izeneko 
pandemia honek. Baina argi dago ez ditugula ahaztu behar  
pandemiaren ondorioz langabezian geratu direnak eta 
Gabonetako gehigarriak zaintzeko gai izango ez diren pertsona 
horiek, ezta gaixotasunak horietako batzuk desagerrarazi 
dituelako elkartu ezin izango direnak ere.

Orain jabetu gara zer esan nahi duen gure gizartean biziki 
instalatutako birus batekin bizitzeak, eta ez ditugu duela 
hilabete batzuetako akatsak errepikatu nahi.

Dena den, Eguberri zoriontsua izan bedi, eta 2021. urte oparoa.

NiRE uStEz

JOHANNA SANCHEZ

E.A. aRRaSatE
Izena emateko bideak hauek 
dira: Udaleko Merkataritza Sai-
lean –943 25 20 17 edo merkata-
ritza@arrasate.eus–, BAZen, udal 
webgunean edo merkataritzako 
bulego teknikoan –943 79 30 90 
edo aitziber@debagoiena.eus–. 
Herritarrek botoa emateko epea, 
berriz, abenduaren 10etik 18ra 
izango da, 12:00ak arte. Bi bonu 
ere zozkatuko dituzte.

Lau erakusleiho onenen sariez 
gain, haur eta gazteen saria ere 
egongo da, eta baita herritarren 
saria –Goiena.eus-en dago infor-

mazio gehiago–. Sari banaketa 
hilaren 21ean egingo dute, 
17:00etan, eta erakusleihoak ja-
rrita egongo dira abenduaren 
10etik 31ra arte, gutxienez.

Gaur piztuko dituzte argiak 
Ez dute ekitaldirik egingo, bai-
na gaur piztuko dituzte Gabo-
netako argiak. "Kaleei bizia 
ematea eta herriko saltokietako 
erosketak sustatzea da argien 
helburua", dio Gobernuak. 85 
argi-estruktura jarri dituzte he-
rriko kaleetan eta 38.671,60 eu-
roko inbertsioa egin du Udalak.

Beste sari bi jarri ditu Udalak 
aurtengo erakusleiho lehiaketan
Laugarren saria eta haur eta gazteen saria ere egongo 
dira; abenduaren 9an bukatzen da izena emateko epea

Abenduaren 12an Oreretan egin-
go dituzten topaketa feministei 
begira, aurkezpen saioa antola-
tu du Arrasateko Bilgune Femi-
nistak biharko, zapatua. Gazte-
txean egingo dute, 11:00etan 
hasita. "Helburuetako bat da 
taldea ezagutzera ematea, kide 
berriei batzeko aukera ematea 
eta haiekiko harremanak sortu 
eta sendotzea, aliantza feminis-
ta ehunduz". Halere, helburu 
nagusia izango da topaketa ho-
rietan jorratuko diren gaien 
inguruan hausnartzea. "Arraza-
keria, zuri bezala ditugun pri-
bilegioak, harreman kolonialak 
eta beste hainbat gai jorratuko 
ditugu, feminismoaren begirada 
gaurkotu batetik, betiere".

Hilaren 12ko topaketa 
feministei begirako 
saioa bihar, zapatua

Eneko Azurmendi aRRaSatE
Arrasateko Sexologia Zerbitzuak 
antolatuta, Giza Immunoeska-
siaren Birusa (GIB) lantzeko 
tailerrak egingo dituzte gaur, 
egubakoitza, Gorputzarekin izan 
burujabe izenburupean. Lau 
izango dira landuko dituzten 
gaiak: infekzioak, GIBa, antisor-
gailuak eta plazerak. Saioak 
goizez zein arratsaldez egingo 
dituzte, 10:00etatik 14:00etara eta 
16:00etatik 20:00etara –ordubete-
ko tailerrak gai bakoitzeko–.

Nabarmendu dute garrantzi-
tsua dela GIBa eta hiesa bereiz-
tea. "Hiesa GIBaren fase termi-
nala da, eta, gaur egun dauden 
aurrerakuntzekin eta medika-
mentuekin, jendea ez da iristen 
fase horretara. Alde horretatik, 
oso kontrolatuta dago eta nik 
uste dut inportantea dela jendeak 
hori jakitea. Orain arte, GIBa 
eduki duten pertsonak baztertuak 
izan dira eta ezkutuan eraman 
izan dute. Hala ere, normalta-
sunetik eraman beharreko kon-

tua da eta horretarako oso ga-
rrantzitsua da informazioa", 
azaldu du Leire Gonzalez sexo-
logo arrasatearrak.

Irailetik, zerbitzua martxan
Bilboko Xelebreak enpresak 
hartu du zerbitzua emateko ar-
dura, eta, Leire Gonzalezekin 
batera, Aritz Resines ari da se-
xologo lanetan. Gazte Bulegoa-
ren gainean dute lokala, Biteri 
plaza ondoan, eta, jendaurreko 
arretari dagokionez, astelehe-
netan 10:00etatik 13:00etara eta 
eguenetan 16:00etatik 19:00etara 
eskaintzen dute. Horrez gain, 
telefono, Whatsapp eta posta 
elektroniko bidezko kontsultak 
egin daitezke, sexologia@arra-
sate.eus helbidean edo 943 25 20 
66 eta 747 40 21 40 zenbakietan.

Norbanako eta bikoteen arre-
taz aparte, talde eta eragileekin 
ere badihardute lanean. "Esko-
lekin, gazte txokoekin, kale 
hezitzaileak dituzten taldeekin 
eta ASPACE eta halako eragi-

leekin harremanetan gabiltza, 
hitzorduak lotzen, haiekin se-
xualitatearen gaia lantzeko".

Herritarrei, gerturatzeko deia
Maitane Muñoz Gizarte Ongiza-
teko zinegotziak azaldu du "oso 
garrantzitsua" dela urtebeteren 
ostean zerbitzua berriz martxan 
eduki ahal izatea, eta herritarrak 

animatu ditu hura erabiltzera, 
"beldur eta lotsa" gabe. "Gertu-
ratu daitezela, Leire eta Aritz 
sexologo profesionalak dira, 
konfidentzialtasuna bermatzen 

dute, eta, udal zerbitzua izanik, 
guretako lehentasuna da hori. 
Arrasatearren zalantzak argi-
tzeko daude eta zerbitzu ona 
ematen dute, duda barik".

GIBaren gaineko tailer 
informatiboak, Biterin
abenduaren 1ean gibaren aurkako Nazioarteko Eguna izan da, eta, hori baliatuta, 
gaia lantzeko tailerrak egingo dituzte gaur, egubakoitza, biteri plazan, berriro martxan 
jarri duten Sexologia zerbitzuak antolatuta; egun osoan egingo dituzte saioak

Leire Gonzalez, Maitane Muñoz eta Aritz Resines, Sexologia Zerbitzuan. E.A.

Film emanaldia
Gaur, egubakoitza, Hiesaren 
kontrako borroka 
dokumentala eskainiko dute 
gaztetxean, 18:30ean, Jon 
Salaberriren eskutik.

Pentsiodunen manifa
Bihar, zapatua, 12:00etan, 
Herriko Plazatik abiatuko da.

Sareren batzar irekia
Abenduaren 9an egingo dute, 
Kulturateko areto nagusian, 
18:30ean, urtarrilaren 9ko 
mobilizazioa antolatzeko.

Hitzaldia hilaren 9an
Musakolako Santa Teresa 
elizan, hilaren 9an, 18:00etan, 
Arizmendiarrietaren 
inguruko saioa egingo dute.

oHaRRak

 

Josle lentzeria & mertzeriako arduraduna

25. urteurrena ospatzeko, deskontuak eta opari bere-
ziak eskainiko ditu Joslek, gaur hasita, astebetez

Mari Jose Carmona

1995eko abenduan jarri 
zuen negozioa martxan, 
Azoka plazako lokal 
batean, eta gaur egun 
Otalora Lizentziaduna 
kalean dago Josle.

N
o i z  e t a  n o la  h a s i 
zenuen negozioa?
Nik neuk abiatu nuen 
Josle, duela 25 urte. 

Hasieran, Azoka plazan neukan 
lokala, eta, arropa saltzeaz gain, 
konponketak ere egiten hasi nin-
tzen. Han sei bat urte egin ostean, 
gaur egungo lokalera etorri nintzen, 
eta pixkanaka negozioa handitzen 
hasi, bezeroen eskariari erantzu-
nez. Gaur egun, arropa konpon-
ketak egiteaz gain, umeen, ema-
kumezkoen eta gizonezkoen 
lentzeria saltzen dut, eta baita 
baserritar jantziak ere.

Eskerrik beroenak 
eman gura dizkiet 
25 urteotan 
hainbeste lagundu 
didatenei, nigan 
sinistu dutenei

Mari Jose Carmona, Joslen.

Beraz, urteurren borobila ospa-
tzen ari da Josle aurten.
Hori da. Gainera, 25. urteurrena 
dela eta, opari eta deskontu batzuk 
egitea erabaki dut, orain arteko 
laguntza guztia eskertzeko. Hala, 
bezeroak egiten duen erosketa 
bakoitzeko, opari bat izango du. 
Bestalde, baserritar jantziek 
%25eko deskontua izango dute, 
gaurtik abenduaren 12ra arte.
Zure bezeroei zerbait esan 
gurako zenieke?
Lagundu didaten guztiei eskerrik 
beroenak eman gurako nizkieke, 
ezinbesteko sostengua izan dira 
niretzat. Azken batean, hemen 
segitzen badut da ingurukoek eta 
bezeroek asko lagundu didatela-
ko, nigan sinistu izan dutelako, 
eta ez daukat hitz nahikorik eman 
didaten guztia eskertzeko. Beraz, 
mila esker guztioi!

Hasier Larrea aRRaSatE
Mondra, una temporada y tres 
futbolistas liburua argitaratu 
dute Josemari Velez de Mendi-
zabal historialariak eta Jose 
Ignazio Zaitegi Mondrako joka-
lari ohi eta argazkilariak.  Arra-
satetik ateratako futbolaririk 
"ospetsu eta txalotuenak" ez 
izanagatik, Jon Sagastari, Javier 
Larrauriri eta Jesus Aranbarri-
ri "justizia txiki bat" egin diete, 
"oroitzapenetan baino gehiago, 
datuetan" oinarrituta.

Velez de Mendizabalen esane-
tan, "herriko futbolaren arloan 
urte esanguratsu baten deskri-
bapena aurkituko du irakurleak 
liburuan, baita gerora profesio-
nalak bilakatu ziren hiru joka-
lari gazteren kirol-ibilbidearen 
inguruko nondik norakoa ere".

1965/66 denboraldian bat egin 
zuten, hain zuzen, Jon Sagastak, 
Javier Larraurik eta Jesus Aran-
barrik, orduko Juventud Depor-
tiva Mondragon taldean. 18 eta 
19 urteen bueltan zeuden hiru-
rak, "baina, ekipoko gazteenen 
artean egonda ere, hirukoteak 
pizten zuen zelaian zaleen eta 
begiraleen arretarik handiena". 
Herriko koloreak urtebetez or-
dezkatu zituzten, baina, hala 
ere, "taldearen izena Lehenengo 
eta Bigarren mailetako zelairik 
zelai eraman zuten", diote egileek.

Mondra, Eibar eta Alaves
Zuri-moreek Hirugarren Mailan 
jokatu zuten –gaur egun, 2. B 
Maila litzateke– 60ko hamarka-
dako sei denboralditan; Alaves, 
Eibar, Logroñes eta halako tal-
deak Iturripeko berdegunean 
jasotzen zituzten. Hain justu, 
hiru talde horiek bakarrik izan 
ziren 65/66 sasoian Mondra bai-
no hobeak; sarrailagileek meri-
tuzko laugarren postuan esan 
zioten agur liga hari, beraz. 

Orotara, 21 denboraldi egin 
ditu Hirugarren Mailan Mondrak; 
guztiak, XX. mendean. 

Lagunak, guztiaren gainetik
Domeketan batzen ziren zuri-
moreen zaleak Iturripeko har-
mailetan; Velez de Mendizabal 
eta Zaitegi, tartean. Azken horrek 
ere urte batzuk geroago defen-
datu zuen futbol zelaian herriko 
elastikoa. 

Velez de Mendizabalek gogoan 
du "orpoz orpo" jarraitzen zituz-
tela Mondraren neurketak, jo-
kalari asko gertukoak zituzte-
lako, batik bat: "Hiru jokalari 
horiek gure lagunak ziren, eta 
Larrauri bera, gainera, ikaskidea; 
ondo informatzen gintuen, beraz.

Hiru hilabeteko lana
Kontaketari sinesgarritasun 
osoa emate aldera, euren oroi-
tzapenekin baino gehiago, In-
terneteko hemerotekan aurki-
tutako informazioarekin osatu 
dute liburua, martxotik ekaine-
ra bitartean. 50 urte baino gehia-
go pasa badira ere, dokumenta-
zio lana "samurra" izan dela 
nabarmendu dute bi egileek.

Liburua hiru dendatan egon-
go da salgai: Txukunen, Donde 
Jonen eta Biteriko kioskoan. 
Tabernak zabaltzen dituztenean, 
Taupan, Ziorlan eta Monten ere 

jartzeko asmoa dutela baieztatu 
dute egileek.

Abenduaren 17rako, liburuaren 
inguruko mahai ingurua anto-
latu nahi dute protagonistekin, 
nahiz eta zaila ikusten duten, 
"Javier Larraurik Leondik eto-
rri beharko lukeelako.

Velez de Mendizabal eta Zaitegi, liburua esku artean dutela H.L.

Hiru futbolari historikori 
buruzko liburua, kalean
Jon Sagasta, Javier Larrauri eta Jesus aranbarri arrasatearrek 1965/66 sasoian 
Mondra futbol taldeari egindako ekarpena jasotzen du Jose ignazio zaitegik eta 
Josemari Velez de Mendizabalek egin duten liburuxkak; hiru dendatan eros daiteke

"MONDRAREN IZENA 
ETA KOLOREAK 
ZELAIRIK ZELAI 
ERAMAN ZITUZTEN 
HIRU JOKALARIEK"

H.L. aRRaSatE
Irailean Emakume Txokoak es-
kaini zuen boxeo ikastaroan 
apuntatzeko edukiera mugatua 
zegoela-eta, AGAKOko kideek 
euren ikastaro propioa antolatzea 
erabaki dute, jende gehiagok 

parte hartu ahal izateko. Nes-
kabox taldeko Ixa Rodriguez 
boxeolariak emango ditu bi 
ikastarook, nahiz eta elkarren 
artean desberdinak izan: "Ema-
kume Txokoko saioak terapia 
ikuspegitik antolatu dituzten 

bitartean, guk partaideekin ba-
tera erabakiko dugu ze zentzu 
eman nahi diogun ikastaroari", 
adierazi du Laura Buenok, AGA-
KOko kideak. 

Boxeoa ikasi nahi duten hogei 
pertsonak jasoko dute zerbitzu 
hori, "normalean gaztetxera 
hurbiltzen ez diren zenbait gaz-
tek" barne.

Bide batez, gaur hasiko dira 
AGAKOren 30. urteurreneko 
ekitaldiak, hiesaren inguruko 
dokumental batekin, eta 2021ean 
zehar ere izango dira ekintzak.

Boxeo ikastaro trinkoa antolatu 
du AGAKOk gaztetxean
izen-ematea ireki eta berehala bete dute hogei pertsonaz 
osatutako muga. abenduaren 16an hasiko dira eskolak

Gazte mailan UCEAn eta seniorretan Mondran ibili ostean, 
profesional mailan jokatzea lortu zuten 60ko eta 70eko 
hamarkadetan hiru gazteek. Aranbarrik eta Sagastak Rea-
lean egin zituzten zenbait denboraldi eta  Larrauri, berriz, 
Real Madrilek fitxatu zuen. Ez zuen, ordea, zorte handirik 
izan klub zurian, utzita aritu baitzen hainbat urtez, Osa-
sunan, Cadizen eta Cultural Leonesan, besteak beste.

Jesus Aranbarrik lehen mailara igotzeko gola sartu zuen 
1967an, Realarekin debutatu zuen egun berean. Aurrelariak 
beste bost denboraldi egin zituen talde donostiarrean, eta 
Deportivo Alavesera joan zen ondoren. 

Jon Sagasta eskuin hegaleko jokalaria zen. 1967ko abuz-
tuan, Sansetik txuri-urdinen lehen taldera egin zuen salto.

Hiru profesional, hiru ibilbide

Larrauri, Sagasta eta Aranbarri, UCEA taldearekin. JOSEMARI VELEZ DE MENDIZABAL

Eneko Azurmendi aRRaSatE
Gabonen bueltan Ozenki elkar-
teak egiten duen emanaldia da 
gala lirikoa, eta, elkarteko kide 
Manu Gallardok azpimarratu 
duenez, aurten ere ez da faltako.

Gainera, goi mailako artistak 
izango dira Amaia antzokian. 
"Beti saiatzen gara goi mailako 
artistak ekartzen, eta aurten ere 
lortu dugula esango nuke. Miren 
Urbieta, esaterako, Espainian 
dagoen soprano onenetakoa da, 
eta gurean izango dugu. Bestal-
de, Igor Peral tenor nafarra ere 
etorriko da, azkenaldian nabar-
mentzen ari dena, baita aspal-
diko ezaguna dugun Alberto 
Arrabal baritono madrildarra 
ere. Arkaitz Mendoza Musike-
neko irakaslearen esku egongo 
da musika, pianoarekin, eta 
azpimarratu beharrekoa da eus-
kal panoraman dagoen orkestra 
zuzendari onenetakoa dela. Zu-
zendari artistikoa Josean Garcia 
izango da", dio Gallardok.

Beraz, kalitate handiko kar-
tela dela adierazi du, arrasatea-
rrek eta debagoiendarrek goza-
tzeko modukoa. "Ikuskizun 
ederra izango da, eta erreperto-
rioak ere lagunduko du horretan".

Izan ere, abesti ezagunez go-
zatzeko aukera eskainiko du 
emanaldiak. "Errepertorioa li-
rikoa izango da, eta, opera abes-

ti ezagunez gain, Gabonetako 
kanta batzuk eta euskarazko 
batzuk ere eskainiko dituzte". 
Halaber, ordu eta erdi inguru 
iraungo du saioak, eta kultura 
hauspotzeko helburuarekin egin 
dutela dio Gallardok. "Kultura 
segurua dela erakutsi gura dugu, 
kulturak aurrera jarraitu beha-
rra daukalako".

Sarrerak eskuratzeko, hiru bide
Domekan jarri zituzten salgai  
emanaldirako sarrerak, eta "oso 
erritmo onean" ari dira saltzen, 
Gallardoren esanetan. "Egoera 

dela eta, emanaldiaz gozatzera 
etorriko diren guztien segurta-
suna lehenetsi dugu, eta neurri 
guztiak beteko ditugu. Horrega-
tik, edukiera mugatua izango 
da, eta 266 sarrera jarri ditugu 
salgai, guztira. Dagoeneko erdiak 
baino gehiago ditugu salduta, 
beraz, guztiak agortzea aurrei-
kusten dugu", gaineratu du.

Oraindik 100 sarrera inguru 
geratzen dira, eta hiru bide dau-
de horiek eskuratzeko: Amaia 
antzokiko leihatilan edota Ku-
txabank.es eta Arrasate.eus web-
guneetan. 15 euro da sarrera.

Iaz Amaia antzokian egindako gala lirikoa. GOIENA

Melodia lirikoak Amaian, 
artista handien eskutik
Miren urbieta sopranoaren, igor Peral tenorraren eta alberto arrabal baritonoaren 
ahotsak egongo dira entzungai abenduaren 17an amaia antzokian, 19:00etan hasita; 
arkaitz Mendozak jarriko du musika, eta Josean garcia izango da zuzendari artistikoa

XVII. mendeko Sor Juanari buruzko ikuskizun musikala. VAIVEN PRODUCCIONES

Sor Juana eta bere mamuak, 
musikal baten bitartez azalduta
'Yo, la peor del mundo' emanaldiaz gozatzeko aukera 
egongo da bihar, zapatua, amaia antzokian, 19:00etan

E.A. aRRaSatE
Jatorri euskaldun eta mexikarra 
zuen Sor Juana Ines de la Cruz 
poeta eta prosalariaren bizitzan 
oinarritutako musikala da. "Ez-
kondu ez zen bikote baten alaba 
izan zen Juana, eta legez kon-
trako eta emakume izate horrek 
big bang feminista moduko bat 
bilakatu zuen bere bizitza", dio-
te Vaiven konpainiako kideek. 
"Juana gizonez mozorrotzen da, 
mojaz mozorrotzen da, katolikoz 
ere bai, baita heterosexualez 
ere. Juana behin eta berriz mo-
zorrotzen da, identitate propioa-
ren bila, bere barne transfor-
mazioa justifikatu guran".

Barne bidaia horretan, genero 
musikala "ezinbesteko" ibilgai-
lua izango da Juanarentzat, bere 
bertsoez lagunduta, "errimaren 
sentsualitatean, homosexualita-
tean eta transformismoan sor-
tutako espiritualitatearen baitan" 
doalako aurrera.

Konpainiako kideek azpima-
rratu dutenez, musikal hau "punk 
ipuin" bat da eta ezinezkoa dena 
posible bilakatzen da obran. "Sor 
Juana Rosa Parksen ahizpa da, 
Marie Curierena, Leonora Ca-
rringtonena, Frida Kahlorena...". 
Era berean, gaur egungo errea-
litatearekin ere badu lotura, 
"iraultza feminista bat bizitzen 
ari garelako, menderatzearen 
kultura zalantzan jarriz".

Antonio Muñoz de Mesak ida-
tzitakoa da obra eta Olga Mar-
gallok zuzendua dago. Antzezleei 
dagokienez, berriz, Itxaso Quin-
tana, Nerea Gorriti, Ylenia Ba-
glietto, Ana Pimenta, Dorleta 
Urretabizkaia, Ainara Ortega 
eta Ugaitz Alegria dira.

Sarrerak, eskuragarri oraindik
Sarrerak udal webgunean dau-
de salgai, eta bihar, emanaldia-
ren aurretik ere egongo dira 
leihatilan, 10 eurotan.

Arantzazu Ezkibel Galdos aRaMaio
Joan den astean egindako osoko 
bilkuran, Aramaioko Udalbatzak 
aho batez onartu zuen Mende-
baldeko Saharako su-etenaren 
amaieraren harira egindako 
adierazpen instituzionala. 1991tik 
indarrean zegoen Marokoko eta 
Fronte Polisarioaren arteko su-
eten akordioa urratu zuten Ma-
rokoko indar armatuek azaroa-
ren 13an. 2001ean, Marokok 
legez kanpo ireki zuen harresian 
pasabide bat; hala, azaroaren 
13an, indar militarrak bidali 
zituen Marokok pasabidera.

Gertakari horren aurrean, 
Aramaioko Udalak Sahara Eus-
kadi Mugimenduarekin eta Eus-
kadiko Fronte Polisarioaren 
ordezkaritzarekin batera adie-
razpen instituzionala onartu du.

Azaroko osoko bilkuran, Eus-
kararen Egunaren harira ere 
adierazpen instituzionala onar-
tu zuten; hori ere, aho batez.

Eguneko zentroko hitzarmena 

Aramaioko Udalak CRAD Foru 
Aldundiarekin hitzarmena si-
natzen du urtero. Hitzarmen 
horren bitartez, Aldundiak %80an 
laguntzen du eguneko zentroa. 
Hain zuzen, hitzarmen hori si-
natu ahal izateko Lierni Altuna 
alkatea eskuordetu zuten egue-
neko osoko bilkuran.

Osakidetzari erantzuna 
Osoko bilkurak emandako az-
keneko gaia osasuneko lehen 
arreta zerbitzuari dagokiona 
izan zen. Udalbatzak jaso du OSI 
Debagoienera eta Jaurlaritzara 

bidalitako eskariaren erantzuna; 
eta, orain, udalbatzak beste eran-
tzun bat bidali die: "Eskertu 
egin diegu erantzuna eman iza-
na. Orain eskatu duguna da 
horrelakorik berriro ere ez ger-

Azaroaren 26an egindako ohiko osoko bilkura. A.E.

Sahararen aldeko 
adierazpena onartu dute
azaroaren 26an egindako ohiko osoko bilkuran, Mendebaldeko Sahararen 
su-etenaren harira egindako adierazpen instituzionala onartu zuen aho batez 
udalbatzak. Horrez gain, eguneko zentroaren hitzarmena izan zuten esku artean

AZAROAREN 13AN, 
MAROKOKO INDAR 
ARMATUEK SU-ETEN 
AKORDIOA URRATU 
ZUTEN

A.E. aRaMaio
Abenduaren 11n eta 12an eskai-
niko du Ara!Gorputz elkarteak 
formakuntza saioa, udaletxean: 
Ione Fernandez eta Enara Iru-
retagoiena izango dira gidariak. 
Gorputzak erdigunean jartzea 
helburu duen programak bulba 
duten pertsonei zuzendutako 
saioa antolatu du. Abenduaren 
9a baino lehen eman izena, ber-
dintasuna@gorbeialdea.eus-en .
Zer eskainiko duzue? 
Ara!Gorputz sortu genuenean, 
gorputza erdigunean jarri gura 
genuen. Gorputzak bere gain 
gauza asko hartzen ditu: bulba, 
umetokia... Aramaioko saioan, 
bariku arratsaldean, hilerokoa-
ren inguruan jardungo dugu: 
kulturalki, sinbolikoki eta emo-
zioen aldetik landuko dugu hi-
lerokoa.
Zapatuan, autokudeatutako gine-
kologia landuko duzue. 
Zapatu goizean, aurreko egunean 
landutakoaren errepasoa egingo 
dugu eta menarkiaz ere jardun-
go dugu: gure lehenengo hilero-
koa nola bizi genuen. Ondoren, 
autokudeatutako ginekologia 
ikusiko dugu. Ginekologiaren 
historia errepasatu eta horren 
inguruan egin den eraikuntza 

patriarkalaz jardungo dugu. 
Beste egiteko forma batzuk ere 
badaudela aldarrikatu eta era-
kutsi nahi dugu. Azkenik, saio 
praktikoak egingo ditugu. Nork 
bere burua ezagutzeko edukiak 
eta baliabideak emango ditugu. 
Nabarmendu behar da gu ez 
garela ez medikuak ezta gine-
kologoak ere.
Nori zuzenduta dago? 
Bulba duten pertsonei dago zu-
zenduta. Adin tarteari dagokio-
nez, ez dago mugarik, baina 
adinez txikiak direnek gurasoen 
baimena beharko dute.

Iruretagoiena eta Fernandez.

"Nork bere burua ezagutzeko 
baliabideak emango ditugu"
IONE FERNANDEZ gizaRtE LaguNtzaiLEa
Formakuntza feminista saioa eskainiko dute aramaion.

Aita Mari itsasontziak Medite-
rraneoko uretan egiten duen 
lana aurrera eraman ahal iza-
teko 270 euroko laguntza eman 
dio Aramaio Udalak. Horreta-
rako, urriaren 31n kultura etxean 
egin zen Puro Relajo taldearen 
emanaldian jasotako dirua era-
bili dute. Emanaldira 70 bat 
pertsona joan ziren eta han ba-
tutako dirua bideratu dute 
proiektura, Izaskun Arriaran 
aramaioarraren bitartez. Itsas 
Salbamendu Humanitarioko 
kide da Arriaran erizaina, eta 
Aita Mari itsasontzian ibiltzen 
da boluntario lanetan. Medite-
rraneoko migrazio-krisia modu 
gordinenean bizi dutenei lagun-
tzeko izango da.

Aramaioko Udalak 
270 euro eman dizkio  
'Aita Mari' proiektuari

Aspaldiko eskaera bati erantzu-
na eman dio Arabako Foru Al-
dundiak. Hainbat herritarrek 
eskatu izan dute Udalean Ara-
maiotik Arrasatera doan auto-
busak geldialdia egitea Ospita-
le aurrealdean. Hala, Aldundiak 
eman du erantzuna: abenduaren 
7tik aurrera, Aramaiotik Arra-
satera doan autobusak eta baita 
Arrasatetik Aramaiora datorre-
nak ere geldialdia egingo du 
Ospitalearen aurrealdean.

Aldundiak eskaintzen duen 
ArabaBus zerbitzuko hirugarren 
lineari dagokio aldaketa. Lane-
gunetan orduero eskaintzen du 
zerbitzua, eta, orain arte izan 
dituen sei geltokiez gain, aurre-
rantzean zazpi izango ditu.

Arrasatera doan 
autobusa Ospitalean 
geratuko da

Aramaioko Udalak, Sahara Euskadi mugimenduarekin eta 
Euskadiko Fronte Polisarioaren ordezkaritzarekin batera, zera 
eskatu du: Marokoko Erresumari egotzi dio 1991ko su-etena 
apurtu izana; MINURSOri eta Nazio Batuei eskatu die eremuan 
segurtasuna eta sahararren giza eskubideen zaintza berma 
dezatela; Gurutze Gorriaren Nazioarteko Batzordeari 
Mendebaldeko Saharan gertatzen den guztiarengatik dituen 
erantzukizunak bere gain har ditzala eskatu dio; Espainiako 
Gobernuari Mendebaldeko Sahara de iure administratzen duen 
potentzia gisa duen erantzukizuna bere gain har dezala exijitu dio; 
eta, amaitzeko, euskal herritarrak mobilizazioetan parte hartzera 
gonbidatu ditu.

Aramaioko Udalaren eskariak

Euskara aurrerabide. 
Gizartea euskaraz 
biziberritzea helburu duen 
adierazpenena onartu 
zuten, aho batez. 
Pandemia honek 
euskararen hiztun 
elkartean erabilera mailan 
izan duen eragina 
nabarmendu dute 
adierazpenean. Hala, 
mundu mailako krisi honi 
euskaraz aurre egiteko 
beharra aldarrikatu dute. 
Horretarako, guztien 
konpromisoa eskatu dute, 
norbanakoena, baina baita 
administrazio eta erakunde 
publikoena ere.

Euskararen 
Eguna

A.E./J.O. aRaMaio
Hizkuntzak "bereziki" maite 
dituen kolonbiarra da Janet 
Grimaldo. Aramaion bizi da 
2017az geroztik eta belarriprest 
moduan parte hartu du aur-
tengo Euskaraldian.
Nolatan iritsi zinen Aramaiora? 
Duela hamabi urte, Oñatira 
etorri nintzen, ikastera, uni-
bertsitateko elkartruke bati 
esker. Orduan ezagutu nuen 
egun nire bikotekidea dena, 
eta hemen egon nintzen urte 
eta erdian. Hemengo kultura 
eta ingurunea ezagutzeko au-
kera izan nuen orduan, eta nire 
bikotekidea ezagutzean izan 
nuen lehenengoz Aramaioren 
berri. 
Euskal Herrira etorri aurretik ba-
zenuen euskararen berri? 
Ez genekien beste hizkuntza 
bat zegoenik hemen. Iristean 
ikusi genuen kaleko karteletan 
eta seinaleetan dena bi hizkun-
tzatan idatzita zegoela, eta hor 
jabetu ginen gazteleraz gain 
beste hizkuntza bat ere bazela. 
Elkartruke hori bukatu eta 
nire herrialdera itzultzerakoan 
identifikatu nuen bertan ere 
euskal etxe bat zegoela eta eus-
kara eskolak ematen zituztela.
2017az geroztik hemen bizi zara 
eta seme bat ere baduzu. Nola 
hitz egiten duzue etxean? 
Bikotekideak eta biok gaztele-
raz egiten dugu berba, euska-
razko hitzen batzuk ere sartu-
ta. Euskaraz hitz egiteko eska-
tzen diot, etxean ere praktika-
tu ahal izateko. Semea jaio 
zenean, banenbilen euskara 
ikasten baserrian, amonarekin, 
herrian... Baina umea iristeak 
gehiago bultzatu nau ikastera 
eta hitz egitera. Gure semea bi 
kultura eta bi hizkuntzatan 
gabiltza hezten, baina nik ere 
euskaraz dakidan hitzak eus-
karaz esatea erabaki nuen se-
mearekin.

Arbel-en egiten duzu lan eta ber-
tan ere Euskaraldian parte hartu 
duzue. 
Euskaraldiko koordinatzaileak 
dena azaldu zigun eta izena 
ematea erabaki genuen. Nik ez 
dakidanez euskaraz eta orain 
dela gutxi hasi naizenez lanean, 
bezeroekin euskaraz aritu eta 
praktikatu nahi nuen.
Egunerokoan lehen harremana zer 
hizkuntzatan egiten duzu?
Lehen harremana, askotan, 
"kaixo" bat da, eta nik jarraitu 

egiten dut, "zer moduz" batekin. 
Saiatzen gara elkarrizketa eus-
karaz mantentzen, irits naitekeen 
punturaino. Herritarrei helara-
zi nahi izan diet euskaraz egin 
dezaketela lehen hitza nirekin.
Hirugarren Euskaraldia egotekotan, 
animatuko zara parte hartzera?
Datorren Euskaraldirako hel-
muga da ondo egituratutako 
oinarrizko elkarrizketa bat edu-
ki ahal izatea. Neure buruari 
erronka hori jarri diot; ea gai 
naizen lortzeko. 

Bere herrialdean, Kolonbian, ere aritu zen Grimaldo euskara ikasteko eskoletan. A.E.

"Nirekin euskaraz egin 
dezakete beti lehen hitza"
JANET GRIMALDO aRaMaioN bizi DEN koLoNbiaRRa
unibertsitateko elkartruke bati esker izan zuen grimaldok lehenengoz euskararen berri, 
duela hamabi urte. ordutik hona, ikasten aritu da, bai kolonbian, baita aramaion ere

JULEN AXPE ETA KONSUELO ERRASTI

Aramaion ateratako irudi onenak
78 lan aurkeztu dira, guztira, Gorbeialdeko argazki lehiaketara aurten, eta 
sarituek 2021eko egutegia osatuko dute. Aramaioko argazkien artean, 
Konsuelo Errasti Alzelai eta Julen Axpe Alonso nagusitu dira. Uribarrin 
ateratako Aldeko Erletegiko bisita gidatuarekin eskuratu du Errastik lehen 
saria; Azkoagan ateratakoarekin, aldiz, lortu du bigarren postua Axpek.

Arabako Bertsozale Elkarteak 
eta Arabako Alea-k elkarlanean 
14 urte arteko gaztetxoei zuzen-
dutako bideo kopla lehiaketa 
bozketa fasean sartu da. Atzokoa 
izan zen lanak jasotzeko azken 
eguna, eta, hortaz,  Alea-ren 
webgunean bertan izango da 
bozkatzeko aukera. Publikoaren 
sariaz gain, Arabako Kuadrilla 
bakoitzeko onena hautatuko da.

Gaztetxoendako bideo 
kopla lehia bozketa 
fasean sartuko da

Azaroaren 25aren harira, zine-
forumera iritsiko da gaur La 
inocencia filma: kultur etxean, 
18:30ean. Filmak Lis nerabearen 
istorioa kontatzen du; zirkuko 
artista bihurtu eta bere herritik 
irtetearekin amesten du, nahiz 
eta gurasoek nahi ez izan. Uda 
zoragarri bat igaro ostean, bai-
na, haurdun dagoela jakingo du 
Lis gazteak.

Zineforumaren baitan, 
'La inocencia' filma 
ikusgai gaur

Arratsaldeko seietan izango da 
proiekzioa, Aramaioko kultur 
etxean. 80ko hamarkada hasie-
rako mugimendu antinuklearra 
lantzen du, nazioartean eta bai-
ta Euskal Herrian ere. 66 minu-
tu irauten du filmak, eta ondo-
ren solasaldia egingo dute Sa-
bino Ormazabal gidoilariarekin 
eta Bertha Gaztelumendi zuzen-
dariarekin.

'Ez, eskerrik asko' 
proiekzioa eta 
solasaldia hilaren 8an

Aramaioko liburutegiak hilabe-
teko proposamenak egin ditu, 
abenduan irakurtzeko. Haurren 
kategorian, lau liburu hauek 
nabarmendu ditu: Tarta goxoa, 
Nire oinen azpian, Neskato ju-
rasikoa eta Hans eta Igela. Hel-
duen kategorian, berriz, Den-
daostekoak liburua gomendatu 
dute. Maileguan hartzeko, libu-
rutegira joan behar da.

Abenduko gomendioak 
egin ditu Aramaioko 
liburutegiakAramaioko Egunean behin jokoko taldeak 173 partaide ditu, eta, 

hain zuzen ere, asteon jakinarazi dute zeintzuk izan diren azken 
hilabeteetako irabazleak, baita Euskaraldiko edizio bereziko 
garaileak ere, eta denetan pertsona bakarra gailendu da: Gillen 
Agirre Arriolabengoa. Antolakuntzatik azaldu dutenez, "azken bi 
hilabeteotan oso emaitza onak lortzeak" eraman du Agirre hiru 
sariak eskuratzera; urriko, azaroko eta Euskaraldiko sariak. Hala, 
Euskaraldiko material sorta, aukerako edozein kultur 
emanalditarako bi sarrera eta Aramaioko jatetxeren batean bi 
lagunendako otordua irabazi ditu. Herritarren parte hartzea 
eskertzeko, zozketa bidez sarituak izan dira Gorka Astondoa, 
Andere Arriolabengoa, Olatz Altuna eta Ainhoa Vilches.

'Egunean behin': sariak, banatuta

Mirari Altube aREtXabaLEta
Aretxabaletako udaltzainen lan-
taldea beste bi agenterekin osa-
tu dute; hala, guztira, sei udaltzain 
egongo dira hemendik aurrera. 
Taldea handitzearen helburuak 
izan dira udalerriko segurtasu-
na indartzea eta osasun krisiari 
aurre egiteko bitartekoak jartzea. 

Unai Elkoro alkateak adiera-
zi duenez, Udaltzaingoa "oso lan 
garrantzitsua" egiten dabil pan-
demiaren garaian: "Bere zere-
gina funtsezkoa da COVID-19aren 
hedapena geldiarazteko ezarri-
tako neurriak betetzen direla 
bermatzeko, alde batera utzi 
gabe herriko segurtasunerako 
eta elkarbizitzarako garrantzi 
berezia duten beste gai batzuk".

Zerbitzua zabaldu 
Udaltzain berriak bizkaitarrak 
dira: Enara Ortiz, 22 urteko za-
llarra; eta Dei Gonzalez, 28 ur-
teko galdakoztarra.  Martitzenean 
hasi ziren biak ala biak lanean. 
"Taldea oso mugatua zegoen, 
besteak beste, pandemiak ekarri 

dituen behar berriak kontuan 
hartuta. Hori dela eta, egoera 
hau luzatzen den bitartean, ezin-
bestekotzat jo dugu udaltzain 
gehiago izatea. Gerta daitezkeen 
bajak hobeto betetzea ere ahal-
bidetuko digu", azaldu du alka-
teak. Era berean, Elkorok azpi-
marratu gura izan du Udaltzain-
goak "herritarrengandik gertu" 
egiten duen lana.

Lantaldea indartu bakarrik 
ez, zerbitzua zabaltzeko aukera 
ere badagoela uste du alkateak;  
hain zuzen ere, aste bukaereta-
ra zabaldu ahal izango da, "beha-
rrezkoa den kasuetan". Une 
honetan, Udaltzaingoak aste-
lehenetik ostiralera bi txandatan 
banatuta egiten du lan: 08:00eta-
tik 15:00etara eta 15:00etatik 

22:00etara; zapatuetan, ostera, 
13:00ak arte.

Esku-hartzeek, %40 gora 
Pandemia hasi zenetik udaltzai-
nen esku-hartzeak %40 igo di-
rela jakinarazi du Udalak. Izan 
ere, ohikoak diren zereginei 
osasun segurtasun arau berrien 
ondoriozko esku-hartzeak gehi-
tu zaizkie. Esku-hartze gehienak 
izan dira maskara ez eramatea-
gatik eta konfinamendu perime-
trala ez betetzeagatik.

2021ean udaltzainburua 
Udaltzainen taldeak aldaketa 
asko izan ditu iaztik hona. Mar-
tin Garai eta Alberto Zillaurren 
erretiratu ziren orduan, eta aur-
tengo martxoan, Kevin Santiago 
galdakoztarra sartu zen. Irailetik 
hona Arkauten egon da hura, 
prestakuntza bukatzen, eta as-
telehenean hasiko da berriro 
lanean kaleetan. Era berean, 
jakinarazi dute 2021ean udal-
tzainburu lanpostua betetzeko 
prozesua abian jarriko dutela.

Astean lanean hasi diren Dei Gonzalez eta Enara Ortiz udaltzainak. ANABEL DOMINGUEZ

Udaltzainen taldea, beste 
bi agenterekin osatuta
Martitzenean hasi ziren lanean Enara ortiz zallarra eta Dei gonzalez galdakoztarra; 
horiez gain, martxoan etorri zen kevin Santiago ere itzuliko da astelehenean, 
arkauteko prestakuntza bukatuta, eta orain, sei lagunek osatzen dute lantaldea

SEGURTASUNA 
INDARTZEA ETA 
OSASUN KRISIARI 
AURRE EGITEA DIRA 
HELBURUAK

M.A. aREtXabaLEta
Aurrekontu parte-hartzaileak 
sustatze aldera, ekarpenak egi-
teko argibideak zabaldu zituen 
etxe guztietara EH Bilduk urrian, 
eta orain, jasotakoaren berri eman 
du: "Balorazio positiboa egin 
nahiko genuke herritarrek egin-
dako harreragatik, eta eskerrak 
eman nahiko genizkie ekarpenak 
gurekin elkarbanatutakoei". 

Ekarpen "mamitsu" asko jaso 
dituztela adierazi dute; batzuk, 
epe luzerako ideiak, eta beste 
batzuk, epe motzean "eginga-
rriak", baita hobekuntza txikiak 

ere: "Ideia onak, EH Bilduk dituen 
lehentasunekin bat datozenak". 
Eta hiru aipatu dituzte adibide-
tzat: kultur ekintzetarako sarre-
rak online erosteko aukera; 
autokarabanen urak aldatzeko 
gunea; eta Salluente ermitara 
doan bide zaharra garbitzea.

Bestetik, adierazi dute Udal 
Gobernuaren aldetik oraindik ez 
dutela jaso 2021eko aurrekontu 
proposamenik: "Gure solaskidea 
beti Udal Gobernua izanik, au-
rrekontu proiektua ezagutu arte 
eta Gobernuari aurkeztu arte, 
publiko ez egitea erabaki dugu".

"Ekarpen mamitsuak" jaso 
dituela adierazi du EH Bilduk
aurrekontu parte-hartzaileen harira proposamenak 
egiteko aukera eskaini die aretxabaletarrei

M.A. aREtXabaLEta
Indarkeria obstetrikoaren eta 
bortizkeria ginekologikoaren 
gainean hausnartzeko saioa an-
tolatu du Erdu Aretxabaletako 
Talde Feministak. Abenduaren 
11n izango da, Arkupen (17:30-
19:30), eta izena aldez aurretik 
eman behar da: atxabaltakofe-
ministak@gmail.com. 

Metik proiektu ekofeministako 
adituek gidatuko dute saioa, 
Irune Robles Egozkue antropo-
logo feminista eta gizarte hezi-
tzaileak eta Raquel Garcia Teran 
yoga irakasleak. "Emakume 

gehienok pairatu dugu indarke-
ria gineko-obstetrikoa eta aztar-
nak gelditu zaizkigu; beraz, bi-
zipen mingarri horiek askatzeko, 
bakoitzaren gorputzetik jasota-
ko indarkeria obstetrikoa aitor-
tzea, izendatzea, plazaratzea eta 
konpartitzea konponbide bat 
izan daiteke", diote. Bortizkeria 
horien gainean taldean hausnar-
tzea da asmoa, metodologia fe-
ministak erabilita, parte hartzea 
sustatuta eta alaitasunez: "Gure 
gorputzen burujabetza berres-
kuratu nahi dugu, indarkeriarik 
gabeko bizitzak eraikitzeko".

Bortizkeria ginekologikoaren 
gainean hausnartzeko saioa
'bizipen gineko-obstetrikoak' ikastaroa antolatu du 
Erduk hilaren 11rako; zabalik dago izena emateko epea

Kalea(n) gara lelopean, mobili-
zazioa iragarri du Atxabaltako 
Gazte Mugimenduak biharko, 
zapatua. Azbetik abiatuta, 
18:00etan, manifestazioa egiteko 
asmoa dute. Andramaixetan 
abian jarritako dinamikari ja-
rraipena eman gura diote, baita 
pandemiak sortutako "hainbat 
egoera salatu" eta sektore kal-
tetuenei babesa adierazi ere.

Mobilizazioa deitu du 
Gazte Mugimenduak 
biharko, zapatua

Basotxo erretiratuen elkarteak 
solasaldia antolatu du COVID-
19ak herrian izan duen eragi-
naren gainean hausnartzeko. 
Abenduaren 14an, astelehenean, 
izango da, Arkupen (17:00), eta 
izena aldez aurretik eman beha-
rra dago –Arkupeko harreran–. 
Unai Elkoro alkateak eta Javier 
Mar medikuak hartuko dute 
parte solasaldian.

COVID-19aren 
eraginaren gaineko 
hitzaldia hilaren 14an

M.A. aREtXabaLEta
Euskaraldia jai giroan agurtze 
aldera, auto-karabana egingo 
dute gaur, egubakoitza. 18:00etan 
abiatuko dira, Markole auzoan 
dagoen txatartegi albotik, eta bi 
buelta emango dizkiote Aretxa-
baletari. Autoetan Euskaraldiko 
zapiak jarri eta karabanarekin 
bat egitera gonbidatu dituzte 
herritarrak.

Aretxabaletan 208 entitatek 
hartu dute parte eta 71 arigune 
sortu dira. Norbanakoei dago-

kienez, 1.190 herritarrek jantzi 
dute txapa; horietatik %89 in-
guruk ahobizi rola hautatu dute 
eta %11k, belarriprest. "Aurreko 
edizioarekin alderatuta gurean 
ere jaitsi egin da kopurua. Bai-
na parte hartutakoen %20 ingu-
ru berriak izan dira", adierazi 
du Eñaut Zubizarreta dinami-
zatzaileak, eta gaineratu: "He-
rritarrak eta MUko ikasleak 
mugiarazi ditugu ekitaldiak 
antolatzerakoan, eta hori posi-
tiboa izan da. Hazia erein da".

Auto-karabanarekin agurtuko 
dute Euskaraldia gaur iluntzean
Herritarrak ere gonbidatu dituzte horrekin bat egitera, 
eta ibilgailuetan zapiak jarrita agertzera deitu

GOIENA

Ostalariak, "babes" eske
Erreskaterik gabe denok desagertzen gare leloa zuen pankartarekin, bizi 
duten egoera larriaren berri eman gura izan zuten herriko ostalariek joan 
den egubakoitzean, baita laguntzak eskatu ere. Hainbat herritarrek egin 
zuten bat Azkena tabernatik udaletxeraino egindako ibilbidean, baina 
ostalarien esanetan "uste baino gutxiagok".

Mirari Altube aREtXabaLEta
Gellao auzoko Uritte baserrian 
jaio zen, 1920ko otsailean, gripe 
izurritea bukatu zen urtean. 
Osasun oneko emakumea, burua 
argi du oraindik, eta, hankek 
ere jarraitzen diotenez, ia egu-
nero irteten da paseatzera.
Gellao aldera joaten zara, zeure 
jaiotetxeraino? 
Ez, ez, hori urrun dago auzoaren 
erdigunetik, ia beste horrenbes-
te ibili behar da. Basoko airea 
dut gustuko, eta Izurietara ere 
joaten naiz; paraje horietan asko 
ibili barik iristen naiz basora. 
Osasunak laguntzen dizun seinale… 
Aitzakia batzuk izaten ditut, ez 
pentsa! Neskatila nintzela, asto 
gainetik jausi nintzen eta biz-
karrezurreko hiru orno zapaldu 
zitzaizkidan. Baina, zainduta, 
aurrera egin nuen. Orain, entzun 
gero eta gutxiago egiten dut eta 
bista ere asko jaitsi zait, glau-
komaren erruz. 
Erosketak egitera ere joaten zara? 
Bai, bai. Jende askok agurtzen 
nau kalean; nik, ostera, inor ez 
dut ezagutzen… Baina inork ez 
dezala pentsa ez dudala agurtu 
gura; ondo ez dudanez ikusten, 
ezin ezagutu.
Ibiltzeko, baina, ez duzu arazorik… 
Belauneko minez ibili nintzen 
sasoi baten eta lagun batek esan 
zidan azeri-buztana izeneko be-

larrarekin sendatzen zuela berak, 
aloe verarekin egindako krema-
rekin batera. Joan nintzen neu 
ere azeri-buztana jasotzera, uga-
ri baitago, eta hasi nuen trata-
mendua. Ez nion igarri hobe-
kuntzarik, eta, hirugarren aldiz 
egindakoan, hanka handi-handi 
egin zitzaidan eta granoz bete. 
Orduantxe akordatu nintzen 
autobide azpian jaso nituela 
azeri-buztanak eta kutsatuta 
egongo zirela! Medikuarengana 
joatea ez dut gustuko, baina joan 
behar izan nuen. Ordutik, nahi-
ko ondo nabil, zainduta, baina 

ondo. Ibiltzeko gogoa ere badut, 
eta saiatzen naiz egunero ema-
ten bueltatxo bat.
Oñatin ere bizi izandakoa zara. 
Bai; senarra hangoa nuen eta 
urte batzuk egin nituen, ezkon-
dutako bizimodua ezagutzeko 
beste. Alargun geratu nintzen 
gero, orain dela 41 urte. Zaharren 
egoitzan egiten nuen lan, eta, 
erretiratu ondoren, Aretxabale-
tara itzuli nintzen ahizpei la-
guntzera. Juanita ahizparekin 
bizi naiz orain.
Horren aurretik beste lan batzuetan 
ere ibilia zara. 
Neska gaztea nintzela, Donostian 
izan nintzen lanean hainbat uda-
tan, familia aberats baten etxean; 
industria-ingeniari ezagun bat 
zen. Sukaldaria, bi laguntzaile 
eta ni, zerbitzari lanak egiteko, 
geunden. Lau bat uda egin nituen, 
eta ederto etorri zitzaidan; asko 
ikusi eta ikasi nuen han.
COVID-19a iritsi da orain… 
Halakorik ez dugu ezagutu orain 
arte… Ni jaio nintzen urtean 
gripe txarra izan zela kontatzen 
zuen gure amak, eta orduan 
gaixotu ez ziren bakarrak izan 
zirela berakatzak garraiatzen 
zituztenak, beste guztiek pasatu 
zutela. Ez dakit hala izango zen, 
baina nik berakatzez beteta dut 
etxea. Zaintzen ahalegintzen 
gara, eta aurrera.

Mendizabal, astelehenean. ISASMENDI

"Jende askok agurtzen 
nau, baina nik ezagutu ez"
BALDOMERA MENDIZABAL aREtXabaLEtaRRa
otsailean 101 urte beteko ditu eta airosa ibiltzen da oraindik gellao eta izurieta 
auzoetako bideetan. bista eta entzumena jaitsita izan arren, burua argi dauka 

Xabi Gorostidi aREtXabaLEta
Aretxabaletan bizi den 20 urteko 
artista gatzagarra da Itzal Zubi-
llaga, eta, Gasteizen erakusketa 
estreinatu ostean, Aretxabaleta-
ra ekarri du.
Nolatan eskuei buruzko erakusketa? 
Txiki-txikitatik eduki dut eskue-
kiko obsesio bat. Benetan uste 
dut pertsonak identifikatzeko 
elementu esanguratsuak direla. 
Hala, nire inguruko pertsonen 
eskuak erretratatu ditut, bakoi-
tzaren atzean dagoen istorioa 
eskuen bitartez kontatzeko. Ikus-
leak ez daki ezer eurei buruz, 
eta aurreiritziekin jokatzeko modu 
bat ere bada.
Zer ikusiko du bertara doanak?  
Guztira, hamalau koadro dira, 
eta denek dituzte eskuen argaz-
kiak, hondo beltzarekin. Ikusleak 
ez du pistarik izango esku horiek 
norenak diren jakiteko: pilotari 
batenak, etxekoandre batenak, 
mekanikari batenak... Azken 
finean, denok dugu gure inguruan 
antzerako eskuak dituen norbait, 
eta bakoitzak bilatu beharko ditu 
erreferentziak. 
Nola sortu zaizu zure lana Aretxa-
baletan erakusteko aukera? 
Gazte Klik-klak lehiaketako ira-
bazle izan nintzen Unify lanare-
kin, eta TetraPack erakusketan 
parte hartu nuen proiektu hone-
kin: Eskuen hitzak. Ostean, Gas-

teizko Amarika aretoan lana 
aurkezteko aukera izan dut; eta 
hortik, Aretxabaletara.
Laguntzarik izan duzu?
Lehiaketa irabazi ostean, tutore 
bat jarri zidaten lan hau gara-
tzeko: Jorge Salvador.

Asko ikasten ari zara bere alboan? 
Batez ere, bi gauza irakatsi diz-
kit: pazientzia izaten jakitea eta 
hasierako ideiari aldaketak egi-
teko prestutasuna edukitzea. 
Askotan esan dit: 'Itzal, hankak 
lurrera'. Hasieran, oso garbi neu-
kan zer egin nahi nuen; baina 
Arkupen ikusiko denak ez du 
ideia harekin zerikusirik. 
Zertan aldatu da, batez ere? 
Hasieran, jendea erretratatu nahi 
nuen, hondoan euren ofizioei 
buruzko pistak zituztela. Baina 
Jorgeri esker, ideia sinplifikatzen 
joan naiz, eskuetara mugatu arte.

Itzal Zubillaga, argazki kamera esku artean duela. ITZAL ZUBILLAGA

"Guri buruzko informazio 
asko daukate eskuek"
ITZAL ZUBILLAGA aRgazkiLaRia
'Eskuen hitzak' izeneko argazki-erakusketa estreinatu zuen atzo arkupe aretoan; 
argazkilaritza ikasketak bukatu berri ditu, eta hasi da jada lehiaketak irabazten

"ARKUPEN IKUSIKO 
DEN ERAKUSKETAK EZ 
DU ZERIKUSIRIK 
HASIERAN NEUKAN 
IDEIAREKIN"

GOIENA

Gabonetako iragarkia, umoretik
AZ Visual Media taldekoek domekan grabatu zuten aurtengo spota, Durana 
kalean, Aretxarte Merkatari Elkartearekin elkarlanean. Umorez 
prestatutako lana da, beste behin, eta hurrengo egunetan erakutsiko dute 
emaitza sare sozialen bitartez. Aurreko urteetan legez, Kepa Errasti aktore 
aretxabaletarra izan da iragarkiko protagonista, merkatariekin batera.

Bertsozaleek galdu ezineko hi-
tzordua izango dute Aretxaba-
letan hilaren 11n, maila gorene-
ko lau bertsolari arituko baitira 
kantuan Zaraia aretoko agerto-
kian: Uxue Alberdi, Oihana 
Bartra, Aitor Sarriegi eta Iker 
Zubeldia. Kantatzeko gaiak 
Amaia Agirrek jarriko dizkie. 
Saioa 19:00etan hasiko da; sa-
rrerak, leihatilan, lau eurotan.

Punta-puntako lau 
bertsolariren saioa 
abenduaren 11n

Oraingoan, Lehiatzera izeneko 
ikuskizuna ekarriko dute besa-
pean. Munduko pailazorik one-
na aukeratzeko lehiaketa iraba-
zi nahian arituko dira biak, eta 
elkarren arteko lehia dibertiga-
rria taularatuko dute, "tranpaz 
beteta". Ikuskizuna Zaraia are-
toan izango da, 17:00etan, eta 
sarrerak leihatilan eskuratu 
ahalko dira hiru euroren truke.

Martitzenean, Potx 
eta Lotx pailazoen 
ikuskizunaItzal Zubillagak estreinakoz 

erakutsiko ditu argazkiak 
Aretxabaletan.

Eskuen hitzak erakusketa 
Arkupe aretoan egongo da 
ikusgai, abenduaren 3tik 30era 
bitartean: astegunetan, 
11:00etatik 13:00etara eta 
18:00etatik 20:00etara; 
zapatuetan, aldiz, 11:00etatik 
13:00etara. Domeketan eta 
jaiegunetan itxita egongo da. Era horretako argazkiek osatzen dute erakusketa. ITZAL ZUBILLAGA

Erakusketa, hilaren 30era arte

Oron, 
zaborrontzirik  
gabe
Irakurle batek kexa hau 
helarazi du aste barruan, 
irudiko gunera zaborra 
botatzera joan eta 
edukiontzirik ez zegoela ikusi 
ostean: "Zakarra botatzera 
joan, eta zaborrontzirik ez. 
Nola liteke horrelako 
erabakiak hartzea auzokideak 
kontsultatu gabe?".

GOIENA

goRa Eta bEHERa

EZER TXALOTU EDO SALATU NAHI?
berriak@goiena.eus
edo  688 69 00 07.

Olazarko 
lanak, abian
Olazar auzoko aparkalekuen 
konponketa lanak joan den astean 
hasi zituzten. Zuhaitzak botata, eta 
zuhaitzak sartuta zeuden espaloi 
zatiak kenduta, farolen artean 
espaloi zati bakarra jartzea eta 
zuhaitz berriak landatzea geratuko 
litzateke, aparkalekuak asfaltatu 
eta margotzeaz batera. Gainera, 
bizikletak aparkatzeko gunea ere 
egingo dute bertan.

IMANOL BELOKI

Abenduaren 14an, 18:00etan, 
kultura etxean, Kattalin Miner 
idazlearen MOIO liburuaren 
gainean hitz egingo dute, Lite-
ratura Solasaldiak egitasmoaren 
baitan.

Mikel Antzak koordinatuko 
duen solasaldian izena emateko 
azken eguna abenduaren 10a da, 
eta antolatzaileek adierazi dute 
bertara joateko izena ematea 

komeni dela, kultura etxeko 
aretoko edukiera mugatua de-
lako. Euskaraz egingo den sola-
saldian parte hartzeko ez da 
derrigorrezkoa, baina nahi due-
nak liburua udal liburutegian 
mailegutzan hartu dezake, eta 
saiora irakurrita eraman.

Izena eman gura duenak Udal 
Bibliotekara joanda, biblioteka@
eskoriatza.eus helbide elektro-
nikora idatzita, 943 71 31 35 te-
lefono zenbakira deituta edo 674 
11 19 55 zenbakira whatsapp  bat 
bidalita egin dezake.

Kattalin Miner 
idazlearen 'MOIO' 
liburua aztergai

Imanol Beloki ESkoRiatza
2019ko Euskararen Egunean  
Eskoriatzako Euskaraldiko ba-
tzordekideek egindako ekitaldian 
"euskararen aldeko defentsarik 
onena erabilera da. Euskara 
gehiago, gehiagorekin eta gehia-
gotan erabiltzea. Euskaraldia 
jalgi adi plazara, piztu gaitezen 
eta piztu dezagun Eskoriatzan 
Euskaraldia" esan zutenetik,  
Euskaraldiaren bigarren edizioa 
prestatzen aritu dira. Gogoz 
beteta hasi arren, zailtasunak 
izan dituzte egitasmoak indarra 
hartzeko, egoera berezia izan 
baita. Ariketa gaur amaitu arren, 
"hizkuntza ohitura egokiak iza-
ten jarraitzeko" mezua helarazi 
gura izan diete herritarrei.

Berrikuntzak, zailtasunez
Duela bi urte, euskara ulertzen 
duten hiztunen arteko hizkuntza 
ohiturak aldatzeko ariketa sozial 
masibok arrakasta izan zuen. 
Aurten, berrikuntzekin gauzatu 
da, baina, egoerak baldintzatu-
ta, ariketa behar bezala egitea 
ez da erraza egin. Izan ere, aur-
tengo egitasmoan entitateek eta 
ariguneek parte hartu dute, 
baina, negozio asko itxita egon 
direnez, ariketa gauzatzeko zail-
tasunak izan dituzte.

Zenbait arigune, elkartu ezinik
Eskoriatzan, 555 pertsonak har-
tu dute parte Euskaraldiaren 
bigarren edizioan. 417 ahobizi-k, 
138 belarriprest-ek eta 31 enti-
tatek egitasmoan bat eginez, 
emaitza ona izan dela adierazi 
dute batzordekideek, egoera zein 
izan den kontuan izanda: "Gehia-
go ezin genuen espero, bizi izan 
dugun eta bizi dugun egoera 
zein den ikusita. Zenbait enti-
tate ezin izan dira elkartu edo 
zabaldu, arigune izan arren. 

Itxita izan dutelako, gaixotasu-
nagatik… Hala ere, datuak egoe-
ra honetan, ez dira txarrak", 
adierazi du Mari Karmen Arrie-
tak, Eskoriatzako Euskaraldiko 
koordinatzaileak.

Parte-hartzaileei eskaera 
"Hamabost egun hauetan ekin-
tza berezirik egin izan ez dugun 
arren, parte-hartzaileen iritziak 
jaso nahi ditugu. Hori horrela, 
formulario bat betetzeko eskae-
ra egingo diegu guztiei".

Ikurrina eta Euskaraldiko banderatxoa Atxorrotxen. ESKORIATZAKO EUSKARALDIKO BATZORDEA

Eskoriatzan ereindako 
hazia jasotzeko garaia
Eskoriatzako Euskaraldia batzordeak hamabost eguneko ariketan parte hartu dutenen 
feedbacka jaso gura du. Hori horrela, Euskaraldiaren bigarren edizioan parte hartu 
duten herritarrei formulario bat bidaliko diete, iritziak jasotzeko helburuarekin

INMA MURILLO
'bELaRRiPRESt'-a

"Duela bi urte ahobizi moduan 
aritu arren, eta esperientzia 
ona izan bazen ere, aurten 
belarriprest moduan jardun 
dut. Batez ere, nire lantegian 
euskaraz ez dakiten asko 
daudelako, eta horregatik egin 
dut rol aldaketa. Niri kostatzen 
zait euskaraz berba egitea, 
baina, behintzat, saiatu naiz, 
eta gustura ari naiz".

LEIRE ARRATE
 'aHobizi'-a

"17 urte ditudanez, lehenengo 
aldiz hartu dut parte 
Euskaraldian. Euskararen 
garrantzia ikusita, 
egitasmoarekin bat egitea 
erabaki dut. Euskaraz aritzeko 
zailtasun handiena etxean dut; 
gurasoak belarriprest moduan 
ari dira, eta etxeko hizkuntza 
ohituran aldaketa egiten saiatu 
gara, batez ere".

IRATXE MUXIKA
EuSkaRaLDiko batzoRDEkiDEa

"Euskaraldia ez da guk 
aurreikusi genuen modukoa 
izan, baina uste dut denon 
artean egin dugula lantxo bat 
eta emaitza ona atera dugula. 
Kontuan hartu behar dugu 
herritar guztiok eta Euskal 
Herri osoak burua ez duela 
egitasmoan izan; beraz, 
orokorrean balorazio positiboa 
dela esan dezakegu".

EIDER KORTAZAR 
aRiguNE batEko kiDEa

"Euskaraz lasai aritzeko gune 
moduan aritu gara Ixkur 
ile-apaindegian. Rol 
ezberdinekin aritu gara bertan 
ari garen hiru lankideak, eta, 
bezeroen partetik aldaketa 
askorik sumatu ez dugun 
arren, gure apustua barrura 
begirakoa izan da, eta uste dut 
aurrerapauso bat eman 
dugula".

Parte hartzaileen inpresioak

BERBALAGUNAK ESKORIATZA

Paseoan, euskaraz hitz egiten
Eskoriatzako Berbalagun taldeek zenbait aldaketa izan dituzte aurten 
Berbalagunetan jarduteko moduan. Horren adibide da telematikoki batzea, 
eta taberna batean kafe baten bueltan euskaraz aritzeko taldea, 
esaterako, paseo talde bihurtu da. Hala, eguraldi ona egin duen zenbait 
egunetan paseoan aritu dira Eskoriatzako bidegorrian zehar.

Gabonak iristear daudela, Tor-
tolis ludotekak postalen lehia-
keta jarri du martxan aste ho-
netan. 3 eta 12 urte bitarteko 
haurrei zuzendutako ekintza 
izango da, eta parte hartu gura 
dutenek gaurtik abenduaren 
17ra bitartean entregatu behar-
ko dituzte artelanak.

Lanak egiteko orduan, zenbait 
baldintza beharko dituzte hau-

rrek: kartoi mehean egin behar-
ko da postala, eskuz egina izan 
beharko du, eta, marrazki batez 
gain, testu txiki bat, behintzat, 
idatzita izan beharko du.

Postal lehiaketarekin batera, 
joan den astean hasitako Gabo-
netako apaingarrien tailerrak 
jarraipena izango du gaur, lu-
dotekan. Bi txandatan banatuta: 
16:45etik 18:00etara eta 18:15etik 
19:15era arituko dira egiten. 
Apaingarri horiekin guztiekin 
abenduaren 11n Gernika plaza 
apainduko dute.

Gabonetako postal 
lehiaketa jarri du 
martxan Tortolisek

I.B. ESkoRiatza
Aresko non stop Gabonetako 
saskibaloi campusa abenduaren 
28an hasi eta 31ra arte bitartean 
izango den arren, dagoeneko 23 
haurrek izena emanda, antola-
tzaileak "pozik" agertu dira ja-
sotako harrerarekin.

"Hilabete geratzen da Gabone-
tako saskibaloi campusa haste-
ko, eta, hilaren hasieran egonda, 
zenbaitek izena eman izana 
seinale ona da. Hala ere, orain-
dik, abenduaren 20ra arte au-
kera dago izena emateko, eta 
espero dugu gaztetxo gehiago 

animatuko direla. Ez dira da-
mutuko", adierazi du Zuhaitz 
Gonzalezek, Eskoriatza Kirol 
Elkarteko saskibaloi saileko 
arduradunak.

2007 eta 2012. urteen artean 
jaiotako Eskoriatzako eta Are-
txabaletako gaztetxoek eman 
ahalko dute izena Gabonetako 
saskibaloi campusean, eta, ho-
rretarako, mezu bat bidali behar-
ko dute Aresko.saskibaloi@gmail.
com helbide elektronikora. In-
formazio gehiago gura duenak 
651 35 05 78 telefono zenbakira 
dei egin dezake.

Aresko Saskibaloi Campusean 
izena emateko dei egin dute
Hilabeteren faltan, 'aresko non stop' saskibaloi 
campusean 23 haurrek eman dute izena, oraingoz

Imanol Beloki ESkoRiatza
Gabonetako argiak gaur iluntzean 
piztuko dituzte Eskoriatzan, 
inongo ekitaldi berezirik gabe. 
Udalak adierazi du argiak jar-
tzeko aurrekontua %70 murriz-
tu dela iazkoarekin alderatuta, 
eta, argien gastuari dagokionez, 
gehiena herriko zenbait puntu 
apaintzeko LED argi-zerrendak 
erosteko inbertsio gisa egin dela 
adierazi dute. Aurreko urtean 
bezala, elizateak eta Elorreta 
eta Kuatruena auzoak ere argiz-
tatuko dituzte.

Apaingarrien lehiaketa 
Gabonetako argiez gain, gehien-
bat birziklatutako materialekin 
egindako Gabonetako apainga-
rrien lehiaketa antolatu du Uda-
lak, eta, horrekin, jendea gon-
bidatu nahi du Gabon jaiez modu 
arduratsuan pasatzera eta in-
gurumena errespetatuz gozatze-
ra.

Lehiaketaren helburua da 
botatzeko diren hondakinei 
beste erabilpen bat emanda 

Gabonetako apaingarriak egitea, 
bai leihoetarako eta balkoieta-
rako, bai erakusleihoetarako 
eta espazio publikoetarako ere. 
Teknika librea erabilita, esta-
blezimendua, erakusleihoa, 
balkoia, ataria, lorategia, auzoa 
edo antzekoa apainduz parte 
hartu nahi duten establezimen-
du, auzotar talde, kuadrilla, 
talde edo norbanako guztiek 
parte hartu ahal izango dute. 
Baldintza bakarra izango da 
apaindutako espazioa kaletik 
ikusi ahal izatea. Hori horrela, 
espazioak abenduko zubian 
apaintzen hastea komeni dela 
nabarmendu du Udalak; auzo-
guneak, berriz, apaingarrien 
iraunkortasunaren eta ezauga-
rrien arabera apaintzea gomen-

datzen dute; betiere, abendua-
ren 18an ahalik eta kalitate 
onena mantentzeari begira; 
lehiaketaren oinarri guztiak 
udal webgunean daude.

Lehiaketan parte hartzeko, 
whatsapp bat bidali beharko da, 
abenduaren 18a baino lehen, 650 
49 51 66 zenbakira, honako datu 
hauekin: arduradunaren izen-
abizenak, apaindutako espazioa 
eta horren argazkia. Parte har-
tzaileek bidalitako argazkiak, 
berriz, Udalaren webgunean 
jartzen joango dira –egileak 
identifikatu gabe–.

Sariak bonuetan emango dira
Sariak bonuetan emango dira, 
Eskoriatza bizirik kanpainari 
atxikitako establezimenduetan 
gastatzeko. Honako hauek izan-
go dira: 100 euro establezimen-
du onenari, 200 euro auzune 
onenari, 100 euro balkoi edo 
leiho onenari, 100 euro atari 
onenari eta 30 euroko 10 sari 
banatuko dira parte hartzaileen 
artean.

Joan den astean, Eskoriatzako Udaleko brigadako langileak Gabonetara begirako argiak jartzen aritu ziren. IMANOL BELOKI

Argien piztuera, ekitaldi 
berezirik antolatu gabe
gaur, egubakoitza, iluntzean piztuko dituzte gabonetako argiak Eskoriatzako 
herrigunean zein elizateetan. Horrekin batera, gehienbat birziklatutako materialekin 
egindako apaingarrien lehiaketa jarri du martxan Eskoriatzako udalak

ABENDUAREN 18RAKO 
APAINGARRIAK 
JARRITA IZATEA 
ESKATU DIE UDALAK 
PARTE-HARTZAILEEI

H.L. LEiNtz gatzaga
Aurtengo edizioan ere ez du 
hutsik egin nahi izan 2014tik 
Gatzagan bizi den Xabier Rami-
rez bizkaitarrak. Ahobizi rola 
hartu du berak, eta, jarraipen 
batzordean egon ez den arren, 
herrian egitasmoari harrera ona 
egin diotela uste du. 
Deriotik Gatzagara etorri zinenean, 
ze itxura hartu zenion herriari? 
Salto handia izan zen, Bilbo eta 
Derio bezalako industrialde ba-
tetik herri txiki batera etorri 
nintzelako. Ikusten da hemengo 
ohiturek tinko jarraitzen dute-
la; agian, horregatik etorriko 
dira hainbeste bisitari Gatzaga 
ezagutzera. 
Bertako euskalkia menperatzen 
duzu?
Alderantziz, gatzagarrek men-
peratzen dute nirea! Bizkaieraz 
hitz batzuk egiten ditudanean, 
herritarrek berriz errepikatzeko 
eskatzen didate. Horrelako gau-
zak gertatu izan zaizkigu hemen, 
baina, orokorrean, hizkuntza 
bera mintzo dugu; elkar ondo 
ulertzen dugu, beraz. 
Gatzaga Euskaraldira batzea ere 
komeni da? Edo herri handiagoetan 
dago benetako beharra?
Gurea herri txiki eta euskaldu-
na izanda ere, komeni da hemen 
ere Euskaraldia antolatzea. Bes-
talde, egia da bailarako herri 
handiago batzuk, Arrasate, adi-
bidez, euskaldunagoak zirela 
pentsatzen nuela. Gatzagan, 
berriz, sorpresa polita jaso nuen, 

hemen asko erabiltzen baita 
euskara.
Zein da zure aurtengo erronka?
Altxorra dugunez gero, 15 egu-
nean baino gehiago, urte osoan 
eta bizitza osoan euskaraz hitz 
egitea. Gazteek ikastetxeetan 
ikasten dutenez, jende euskaldun 
gehiago dago orain, baina, gero, 
erabileran ez da hainbeste an-
tzematen. Nire ustez, esfortzu 
handiagoa egin beharko lukete. 
Ez  dut esan nahi gazteek une 
oro hitz egin behar dutenik, 
baina bai, behintzat, zatika.
Aldatuko al da zerbait?
Uste dut ezetz; 15 egunean ez, 
behintzat. Ariketa honek urte 
osoa iraun beharko luke, egu-
nero eta gauero. Ekitaldi polita 
da, ez dago zalantzarik, baina 
ez da nahikoa, urte osoko apus-
tua egin behar baitugu.

Xabier Ramirez. GOIENA

"Euskaraz beti hitz egin behar 
dugu, eta ez 15 egunean soilik"
XABIER RAMIREZ URIARTE 'aHobizi'-a
Deriotarrak sei urte daramatza gatzagan bizitzen.

Abenduaren 15ean, 17an eta 19an 
egingo da aurten proiekzio, hi-
tzaldi eta ibilaldiz osatutako 
Gatzagako Mendi Astea. Aste 
honetan gatzagarrek eduki dute 
egitarauan apuntatzeko aukera, 
eta etzitik aurrera pertsona oro-
ri zabalduko diote astebeteko 
epean izena emateko aukera.

Gatzagako elizan inauguratu-
ko da egitasmoa. Mendia eta 

herria izenburupean, Galarza-
Gardoki familiak Baltistan Fun-
dazioaren inguruko testigantzak 
hurbilduko dizkie ikusleei. On-
doren, South Lines pelikula aur-
keztuko du Aymar Navarro 
eskiatzaileak. Bi egun geroago, 
berriz, Alex Txikonek Nanga 
Parbat 8.000koaren igoerari bu-
ruzko Mendi biluzia dokumen-
tala ekarriko du, proiektuari 
buruzko xehetasun eta guzti. 
Azken egunean, herriari bira 
emango diote, nork bere kontu-
ra, Track GPS-ren laguntzaz.

Mendi Asteko izen-
emate irekia, 
domekatik aurrera

Hasier Larrea ESkoRiatza
Eskoriatzan aurten Euskaraldiak 
utzitako aztarna erakusten zuen 
bideo batekin ireki zuten atzo 
arratsaldean Zaldibar antzokian 
egindako ekitaldia, eta ostean 
hartu zuen hitza Antton Telleria 
esatariak. Twitterreko kontuan 
dioen bezala, "oro har, koldarra" 
dela dio berak, eta telebistak 
asko engainatzen duela: "Pan-
taila txikian lasaia dirudit, bai-
na errealitatean ez da horrela; 
estua eta mesfidatia izan naiz 
beti. Konbinazio bitxi horretatik  
abiatuta gustatzen zait nire pa-
sarteak eta intimitateak jendau-
rrean eta telebistan partekatzea, 
edukiari laguntzen diolakoan".

ETB1en eta Gaztea irratian 
saio mordoxkatan aritua da da-
goeneko; bere anaia Julenekin 
batera, askotan: Akabo bakea, 
DIDA!, Gure kasa... Euskaldu-
nentzat ezagun izateak kezkatzen 
ote duen galdetuta, "naturalta-
sunez" daramala onartzen du, 
baita jendea beragana hurbiltzen 
denean "gozatu" egiten duela 
ere. "Euskal Herrian fama oso 
mugatua da, nahikoa da autoan 
ordubete egitea inork zu ez eza-
gutzeko", borobildu du.

Barre librea umore-saioko gi-
dari diren Aitziber Garmendiak 
eta Jon Plazaolak bakarrizketa 
egitera gonbidatu zutela-eta 
"zeharo eskertuta" agertu da 
Telleria: "Ikusi nuelako harrera 
ona izan nuela; orduan hasi 
nintzen mundu honetan aritze-
ko aukerak nituela sinesten". 

Geroztik, plaza ugaritan azal-
du du bere umorea tolosarrak, 
nahiz eta uste duen eskaintzen 
dituen bakarrizketen inguruko 
ondorioak ateratzen hasteko 
"goizegi" dela. Hala ere, ondo 
garatuta dauka euskal umore-
gintzari buruzko iritzia: "Ber-
tsolariek eduki dezaketen beza-
la, komikoek ez daukate sustrai 
erroturik gurean. Monologoak 

kontu esporadikoak izan dira 
gehiago. Gainera, beti iruditu 
zait umore zuria egin dela hemen, 
atsegina, euskarari oso lotua, 
eta puntu pedagogiko batekin". 

Kontrara, esatariak faltan 
igartzen du "barre egitea" beste 
helbururik ez duen euskal mo-
nologismoa, eta AEBetan jartzen 
ditu begiak: "Han komikoei jen-
dea deseroso sentiaraztea gus-
tatzen zaie, hausnarketa indar-
tsuak, inteligenteak, filosofi-
koak... egitea. Alde horretatik, 
oso apalak izan gara orain arte". 

Entretenimenduan, eroso
Hain zuzen, estatubatuarren-
gandik ikasi zuen Telleriak 
umorea serio hartzen: "Txikita-
tik jarraitu izan ditut Buena-
fuente, El Club de la Comedia 
eta Comedy Central telebista 

programak, baina begiak ireki 
zizkidatenak yankiak izan ziren". 
Hango umoristen ateraldiek 
bultzatu zuten, hein handi batean, 
ordenagailu aurrean bakarriz-
ketak idaztera: "Konfinamenduan 
jarri nintzen monologoekin bu-
ru-belarri, eta ordutik nabil 
horretan. Egia esatearren, nire 
burua entretenimenduan ikusten 
dut etorkizunera begira, gidoi-
lari eta aurkezle lanak uztartzen, 
betiere".

Oñatikoa, lehen proba serioa
Telebistako bakarrizketetatik 
oholtzarako saltoa irailaren 6an 
Oñatiko Atzeko Kale auzoko 
jaietan eman zuela gogoratu du 
Telleria anaietan gazteenak, bai-
ta hurreratu zirenek "beso-zaba-
lik" hartu zutela ere. Hori ho-
rrela, bakarrizketa berak efektu 
desberdinak sor ditzakeela ziur 
dago, "izan tokiagatik, orduaga-
tik edo ikusleen aldarteagatik". 

Antzerkia bezala, umorea egi-
tea "jendearen erantzunaren 
menpe" dagoen arren, ez dirudi 
jaso ditzakeen kritikek askorik 
aldaraziko dutenik hatz erakus-
leaz seinalatzeko duen modua.

Antton Telleria, bakarrizketa egiten, Tolosan, Euskaraldiaren aurkezpenean. A.T.

Hatz erakuslea, umorea 
errebindikatzeko
Euskararen Egunaren eta Euskaraldiaren itxiera-ekitaldiaren baitan, bakarrizketa egin 
zuen atzo zaldibar antzokian antton telleria komikoak. tolosarrak, umore zuria baino, 
beltza du nahiago: "Eta, zergatik ez, noizbehinka jendea ezeroso sentiaraztea"

"UMORE ZURIA EGIN 
IZAN DA HEMEN 
ORAIN ARTE; NIK 
NAHIAGO DUT BELTZA 
ETA SURREALISTA"

Maider Arregi aNtzuoLa
Urtebete da Zumaia Elkoro an-
tzuolarrak gazte txokoko gida-
ritza hartu zuela. Pandemiak 
bete-betean jo duen honetan, 
herriko gaztetxoek (12-15 urte) 
duten beharren inguruan haus-
nartu du.
Ze behar igarri dituzue? 
Gazteei ekintzak eskaintzen 
saiatzen gara euren aisialdiaren 
osagarri gisa. Kalean eta talde-
multzotan mugikorrarekin ibil-
tzeari aukerak eskaini gura 
dizkiogu. Beti euren beharrei 
erantzuna ematen saiatzen gara.
Gazte txokoari nola eragin dio pan-
demiak? 
Funtzionatzeko modua goitik 
behera aldatu dugu. Gazte txo-
koaren oinarri kontaktu zuzena 
eta harremanak dira. Orain, 
hori guztia aldatu egin da. Lokal 
barruan egotea ezinezkoa da; 
ezta materiala elkarbanatu ere.
Nola daude gazteak?
Gazte txokoa irekitzea gura dute, 
negu sasoian babesean egoteko. 
Baina hori zaila da. Egoera ondo 
ulertzen dute eta kontziente dira 
osasun larrialdi egoeraz. Denoi 
eragiten digutela badakite; bai-
ta zerbitzua lehengo moduan 
ezin dela eskaini ere. 
Zein da gazte txokoaren helburua?
COVID-19a tarte batean ahaztu 
dezaten gura dugu; ihesbide gisa 

ekintza seguruak eskaini.  Eu-
rekin adostu behar ditugu; izan 
ere, garbi dute tailerrak eta 
hitzaldiak ez dituztela jaso nahi. 
Mugimendua gura dute. Lokala 
erabili gura dute. Beraz, agian, 
erdibideko bat bilatu behar dugu. 

Gazte txokoaren erabilera ego-
kitu eta seiko taldeen burbuilak 
sortu. Zapatura begira deitu 
dugun batzarrak harrera ona 
izango duela uste dut. Batzuen 
iritziak jaso ditut, eta entzuteko 
beharra dute gaztetxoek. Hezten 
ari dira, eta adin tarte hau gakoa 
da guretzako. Garrantzitsua da 
jolasa, bai, baina baita heziketa 
jasotzen jarraitzea ere. Hezitzai-
leon lana eta bizi dugun egoera 
ikusita, animoak eta babesa 
ematera ere gerturatu dira he-
rriko zenbait guraso. Eskertze-
koa da hori. 

Zumaia Elkoro, gazte txokoko koordinatzailea. MAIDER ARREGI

"Gaztetxoek entzunak 
izateko beharra dute"
ZUMAIA ELKORO gaztE tXokoko kooRDiNatzaiLEa
urtebete darama zumaia Elkorok gazte txokoko koordinatzaile lanetan. idolaz taldeko 
hezitzailea da, eta gaztetxoek pandemian bizi duten egoeraz jardun du

"EGUNGO EGOERA 
IKUSITA, GURASOAK 
ANIMOAK ETA BABESA 
EMATERA ERE 
GERTURATU DIRA"

Arrola mendira 
igotzeko bidean 
lagatako 'oparia' 
Antzuolar batek Arrola 
mendira bidean aurkitutako 
"zorigaiztoko" oparia salatu 
gura izan du. Izan ere, bide 
bazterrera botata eta propio 
lagatako hainbat gasolina-
edukiontzi daude han. 
Ingurumenari kalte ez ezik, 
herritarrekiko errespetu falta, 
zalantzarik gabe.

goRa Eta bEHERa

EZER TXALOTU EDO SALATU NAHI?
berriak@goiena.eus
edo  688 69 00 07.

Asteleheneko elkarretaratzea. ANTZUOLAKO PENTSIODUNAK

Pentsio publiko "duina" 
aldarrikatzen jarraitzen dute
Elkarretaratzea deitu dute zapaturako, toledoko 
itunaren murrizketen aurkako aldarrikapena egiteko

Maider Arregi aNtzuoLa
"Gutxieneko pentsioa 1.080 eu-
rokoa izatea, Toledoko Itunaren 
murrizketen aurka eta euskal 
babes-sozialaren sistema propioa 
aldarrikatzeko elkartuko gara 
zapatuan ere", adierazi du he-
rriko pentsiodunen elkarteko 
eta Duintasuna taldeko Mikel 
Olaberria ordezkariak. 

Horregatik, abenduaren 5ean 
Antzuolako plazan 12:00etan 
egingo den elkarretaratzean 
parte hartzeko dei egin die an-
tzuolarrei. Hala, Euskal Herriko 
Pentsiodunen Mugimenduak 
hiriburu eta herrietan antola-

tutako dinamikarekin bat egin-
go dute zapatuan. "Toledoko 
Itunaren gomendioek agerian 
utzi dute gezur handia dela eta 
gizarte-segurantza publikoa ja-
sanezina dela; pentsioek KPIaren 
balioan jartzeko ezintasuna dute. 
Ez dago pentsio duina enplegu 
duinik gabe; horregatik, honako 
hau eskatzen dugu: 2010eko eta 
2012ko lan-erreformak eta Eu-
ropako Gutun Sozialean aurrei-
kusitako 1.200 euroko LGSa 
ezartzea. Ezinezkoa da aberas-
tasunaren banaketa parekidea 
izatea, aberatsek zergak saihes-
ten badituzte", azaldu dute. 

Gazte txoko zerbitzua egoera 
honen aurrean nolakoa  izango 
den azaltzeko eta zalantzak 
argitzeko, batzarra egingo du 
Idolazek bihar Torresoroan, 
17:30ean. "Garrantzitsuena da 
beraien iradokizunak eta 
proposamenak jasotzea. 
Gehienez kuadrilla bakoitzeko  
2-3 gaztetxo gerturatzea 
eskatzen dugu; lekurik balego, 
denak sartuko lirateke". Gazte txokoko iazko irteera. GAZTE TXOKOA

Batzarrean parte hartzeko deia

Maider Arregi aNtzuoLa
Hamalau eguneko berrogeialdia 
egin ostean, eta desinfekzio lanak 
amaituta, martitzenean, aben-
duaren 1ean, ireki zituen berri-
ro ateak Torresoroako eguneko 
zentroak. 17 egoiliarretatik hiru 
kutsatu ziren eta horietako bat 
hil egin da. Koronabirusaren 
lehen olatuari ondo eutsi bazio-
ten ere Antzuolako zentroan, 
bigarrenean kolpea jaso dutela 
aitortu dio GOIENAri zentroko 
arduradun Beatriz Guelbenzuk: 
"COVID-19az kutsatutako egoiliar 
bat hil zaigu, oso gogorra izan 
da, eta hutsetik abiatu gara be-
rriro asteon. Egia da egoiliarrak 
pozik itzuli direla, beharra ere 
bazuten horrenbeste egun etxean 
egon ostean konfinatuta. Fami-
liak, erabiltzaileak eta gu,lan-
gileok, animo handiarekin gau-
de, egia esatearren. Oraingoan 
guri tokatu zaigu, eta aurrera 
egin behar dugu".

Egoiliarrak berrogeialdian 
izan diren bitartetan, euren 
etxeetan babesa eta laguntza 

izan dutela ere azpimarratu du: 
"Etxez etxeko zerbitzua eskaini 
zaie nahi izan duten guztiei. 
Hala, familiei babesa ez ezik 
arnasa ere eman zaie, bestelako 
lanak egin zitzaten". Gaineratu 
du egoiliarrek igaro duten kon-
finamenduaren ostean errutina 
baten beharra ere bazutela eta 
zentrorako itzulerak on egin 
diela, oro har, guztiei. 

Gogorra bezain aberatsa 
Orain, egunez egun aurrera egin 
behar dutela dio. "Zentroa ire-
kitzeko gogotsu geunden, eta 
orain, egunez egun egoera zein 
den ikusten joan behar dugu". 
Lana gogorra bezain aberasgarria 
dela nabarmendu du. "Lana go-
gorra da, une oro alertan egon 

behar duzulako. Ez dakizu inoiz 
fokua nondik etorriko den. Kon-
trolatu ezin den gaitza da eta, 
gainera, harreman sozialei eta 
eguneroko kontaktuei estuki 
lotua dago. Eguneroko harreman 
sozial horien ondorioz, eurek 
ekar dezakete gaitza, baina bai-
ta guk ere. Eguneko zentroak 
eguneroko sartu-irtenak ahal-
bideratzen ditu, eta abantaila 
hori arazo bilakatu daiteke bizi 
dugun pandemia sasoi honetan".

Muturreko osasun neurriak 
"Garbitasun eta desinfekzio neu-
rri oso gogorrekin dihardugu. 
Egunero erabiltzen ditugun es-
pazioak desinfektatzen dira: 
terraza, barandak, pasiloa... 
Bakoitzak babes neurri zorrotzak 
ditugu; hala eta guztiz ere, sar-
tu egin da gaitza. Baina nahiko 
pozik gaude, orain arte ondo 
eutsi diogulako. Gaitzarekin lan 
egiten ikastea gure lana da. Be-
rriro egoiliarrekin batzea ener-
gia txutea izan da, eta poztasun 
ikaragarria ematen digute". 

Martitzenean egoiliarrei egindako ongietorria eguneko zentroan. TORRESOROAKO EGUNEKO ZENTROA

Egoiliarrak gogotsu itzuli 
dira eguneko zentrora
torresoroako eguneko zentroak berriro ireki ditu ateak asteon. CoViD-19aren 
bigarren olatu honetan, zentroko hiru egoiliar kutsatu dira, eta horietako bat hil egin 
da. guztira, hamalau egoiliarrek berrekin diote eguneko zentroko jarduerari

"EGUNEKO ZENTRORA 
OSO GOGOTSU ITZULI 
GARA EGOILIARRAK, 
FAMILIAK ETA BAITA 
LANGILEOK ERE"

Urte berezi honek ekintzak an-
tolatzerakoan ekarri dituen 
zailtasunak ikusita, oso pozik 
daude Antzuolako Movember 
taldeko kideak, maskarek ha-
rrera bikaina izan dutelako. 
"Aurreikuspena gainditu dugu, 
eta uste baino maskara gehiago 
saldu ditugu: 150, guztira. Tal-
dera gizonezko gehiago ere ger-
turatu da eta mezua eta maska-

ra oparitzeko ekimenean 50 bat 
lagunek parte hartu dute. Oso 
pozik gaude. Eskerrak eman 
nahi dizkiegu parte hartu duten 
herritarrei; gizonezkoei, ema-
kumeei zein haurrei. Aurten 
sentsibilizazioan pauso handia 
eman dugula uste dugu. Eskerrak, 
baita, Koxkor-Ogiberri, Amaia 
eta Xinkona dendakoei ere, be-
raien eskaintzari esker musukoak 
banatzeko bidelagun garrantzi-
tsu izan direlako COVID-19aren 
sasoian", azaldu dute taldeko 
kideek. 

Movember taldea oso 
eskertuta, helburuak 
bete dituelako

Zurrategi plazan dagoen tabernako terraza. MAIDER ARREGI

Herriko ostalariek negurako 
plan propioa aurkeztu dute
udalak ostalaritzara bideratutako laguntzek herriko 
bestelako zerbitzuei ere emango diete bultzada

Maider Arregi aNtzuoLa
Herriko ostalariek abenduaren 
10ean LABI batzordeak hartuko 
duen erabakiaren zain jarraitzen 
dute. Bien bitartean, Udalarekin 
berriro batu dira, bakoitzak 
dituen aukerak eta proposame-
nak aztertzeko: "Batetik, Gipuz-
koako Diputazioaren 15.000 
euroko laguntza dator ostalari-
tza eta merkataritza sustatzeko. 
COVID-19aren baitan egindako 
azpiegitura inbertsioetan lagun-
tzeko dira laguntza horiek. Ho-
rregatik, ostalariekin batzarra 
egin dugu, inbertsioren bat egin 
gura badute aztertzeko. Ondoren, 
aurkeztutako inbertsioen ara-
bera banatuko dugu dirua", 
azaldu du Beñardo Kortabarria 
alkateak. "Bestetik, Udalak kon-
finamendua hasi zenean onar-
tutako laguntza zuzenak ere 
baditugu. Orain itxita izan du-
tenek laguntzak eskatzeko au-
kera dute, eta, aurrez egin duten 

bezala, paperak aurkeztuz uda-
letxean egin dezakete eskaera".

Neguko plana 
Herriko ostalari bakoitzak bere 
plana egin eta aurkeztu du jada. 
"Toldo bat jartzen badute, urte-
betez mantentzeko konpromisoa 
izan beharko dute. Hau da, 2021 
osoan izan beharko dute azpie-
gitura edo babeserako elementua 
terrazan jarrita. Urtebeteren 
ostean erabaki eta baloratuko 
dugu zer egin".

Tasak, bertan behera 
Udalak terrazen tasak ez ditu 
kobratuko; eta hondakinen tasak 
%75eko hobaria izango du. "Guk 
ulertzen dugu ostalaritzaren 
bueltan bestelako zerbitzuak ere 
badaudela eta herriarendako 
garrantzitsuak direla: harakina, 
baserritarrak, banatzaileak... 
Kate bat da eta zerbitzu horiei 
ere lagundu behar diegu".

L.Z.L. ELgEta
Liburutegiak deialdi berezi bat 
egin du, eta Liburu bat opari du 
izenburua. Liburu bat gomen-
datzeko proposamena egin die 
liburutegiko bazkideei zein era-
biltzaileei. Liburuarekin batera 

argazkia atera, eta liburu hori 
nori oparituko zeniokeen azal-
duta bidali behar da liburutegi 
zerbitzura. Liburu proposamenak 
elgetakoliburutegia@elgeta.eus 
posta elektronikora bidal dai-
tezke, edo, bestela, Telegram 

zein Whatsapp bidez 688 72 96 
03 zenbakira.

Adinka antolatutako hiru ka-
tegoria prestatu dituzte: 0-11 
urte bitartekoak, 12-17 urte bi-
tartekoak eta 18 urtetik gorakoak. 
Proposamenak aurkezteko azken 
eguna abenduaren 17a izango 
da, eguena. 

Kategoria bakoitzeko irabaz-
leak liburu denda batean era-
biltzeko izango den 60 euroko 
erosketa-bonua eskuratuko du. 
Informazio gehiago eta oinarriak 
liburutegian daude eskuragarri.

Lehiaketa antolatu du liburutegiak, 
liburu gomendioak jasotzeko
Liburutegiak proposamenak jasotzeko deialdia egin du, 
eta sariak ditu partaideen artean banatzeko

Brigadaburua_ plaza
Abenduaren 15ean egingo 
dute obretako brigada 
arduradun plaza betetzeko 
prozesuaren bigarren proba. 
34 lagunek egin zuten lehena 
eta 25ek gainditu zuten.

Zaldibar: 10 hilabete
Zaldibar Argitu plataformak 
elkarretaratzea deitu du 
domekarako Elgetan. Plazan 
izango da, 19:00etan.

oHaRRak

Negu beteko giroa iragarri dute 
eguraldi agentziek aste bukae-
rarako. Haize zakarra, tenpera-
tura maximoen jaitsiera eta elur 
arriskua daude iragarritakoen 
artean. Bariku arratsaldetik 
zapatu eguerdira elur kota 500-
600 metroan egon daitekeela 
adierazi dute. Ez dute prezipi-
tazio handirik espero, baina, 
akaso, elur maluta batzuk bai.

Negu beteko giroa eta 
elur abisua aste 
bukaera honetarako

Larraitz Zeberio Lekuona ELgEta
Lazkanok ordu erdiz erantzun 
zituen Eneko Azkarateren gal-
derak Goiena telebistako Hari-
ra saioan. Ikusgai dago, osorik, 
Goiena.eus atarian.
Nola bizi duzu pandemia? 
Epe motzera, herritarren osa-
sunagatik kezkatuta; eta epe 
luzera, garbi dago honek guztiak 
eragina izango duela, eta gizar-
tea aldatzera joango dela. 
1.100 bat biztanleko herrian 40 bat 
kasu. Asko da? Gutxi da? 
800dik gorako intzidentzia mai-
la ere izan dugu aste honetan. 
Izan dugun tope handienean 
ibili gara. Jaurlaritzak badu 
5.000 biztanletik gorako eta behe-
rako herriak bereizteko irizpidea. 
Herri txikietan estatistikak egi-
tea konplikatua da, laginak oso 
txikiak direlako. Hala ere, uste 
dut kopuru esanguratsuak di-
rela. Zer hausnartu eman behar-
ko liguke. Eta datuak hobetzera 
doazela ematen duen honetan, 
badut kezka berriz egingo ote 
dugun karrera moduko bat nork 
lehenago askatu.
Badago eztabaida osasuna eta 
ekonomia uztargarriak diren. 
Aldagairik inportanteenak ziur-
tasuna eta egonkortasuna dira. 
Ez da posible datuek pixka bat 
hobera egiten dutenean denok 
libreago ibiltzea, eta pixka bat 

okertzen direnean oso murriz-
taileak izatea. Epe luzerako las-
terketa izango da. Hobe da etor-
kizun hurbil-ertainera ez begi-
ratzea, eta ahalik eta egonkorren 
jokatzea. Astez aste legeak alda-
tzen baditugu, jendeak ez daki 
zer egin daitekeen eta zer ez. 
Hor bada gauza bat oso inpor-
tantea dena: legez egin daitekee-
naren eta egin beharko litzate-
keenaren arteko talka. Udaletik 
gauzak antolatzeko orduan ere 
izaten ditugu halako debateak.
Dekretuak interpretatzen zailtasu-
nak izan dituzuela esan izan duzu.  

Konplikatua da. Buletinean 
argitaratu baino bizpahiru egun 
lehenago izaten dugu bete beha-
rreko arauen berri komunika-
bideen edo filtrazioen bitartez, 
baina buletina irakurri arte 
ezin dugu zehatz jakin. Gero, 
ziurgabetasun juridiko pixka 
bat ere eduki dugu: dekretu 
batzuetan artikulu kontraesan-
korrak zeuden, edo ez ziren oso 
garbi ulertzen, edo beste era-
kunde batzuek ateratako izapi-
deak ez zetozen dekretuan ja-
sotakoekin bat.
Nola konpondu zarete herri mailan? 

Uste dut pandemia hasi zenetik 
hiru etapa bereizi behar direla: 
etxean egon ginenekoa, etxetik 
irteten hasi eta uda sasoia eta 
orain bigarren olatu buelta hau. 
Oso desberdinak izan dira. Ha-
sieran, dena gelditu zen eta oi-
narrizko zerbitzuak bakarrik 
mantendu ziren. Gero, irekiera 
fasea etorri zen, eta handik au-
rrera hasi ginen pixkanaka 
gauzak antolatzen. Protokoloetan 
orriak eta orriak idatzi ditugu 
eta irizpide nagusia momentuko 
legea izan da. Kurtso hasieran 
planifikazio normal bat egin 
dugula esango nuke, baina kirol 
zerbitzu guztiak baldintzatuta 
gelditu dira. Zerbitzu gehienak, 
berez, martxan egoteko moduan 
daude, baina zer gertatzen da? 
Eskaintza batzuek zentzu han-
dirik ez dutela maskararekin. 
Hala, erabiltzaileekin egon eta 
gero adostu dugu bertan behera 
lagatzea, esaterako, spinninga 
eta yoga. Eta eskola-kirola ere 
bertan behera gelditu zen de-
kretuarekin. 
Pentsatu duzue Gabonetan zer? 
Horretan gabiltza. Ikusiko dugu 
zer egin daitekeen eta zer ez. 
Hemen, aste batetik bestera alda 
daitezke gauzak. Antolatzen ari 
garena da gaur egungo egoeran 
egiteko moduko zer edo zer. Argi 
dago ezingo direla plazan 200 
ume eta guraso elkartu, eta 
Olentzeroren eta Mari Domin-
giren etorrera desberdina izan 
beharko dela aurten.
Aurrekontuan egokitzapen asko 
egin behar izan dituzue?
Aurtengoa zen alkate naizenetik 
ilusio handienarekin hartuta 
neukan aurrekontua. Kalte-or-
dainek gutxien baldintzatzen 
zutena zen, eta inbertitzeko ka-
pazitate handiagoa ematen zi-
guna. Pandemia honek, ordea, 
hankaz gora bota ditu aurrei-

kuspen horiek, eta bi proiektu 
bertan behera gelditu dira: San 
Roke kaleko irisgarritasuna 
hobetzea eta Haur Hezkuntzako 
teilatua egitea. Foru Funtsetik, 
azkenean, ehun bat mila euro 
gutxiago jasoko ditugu. Elgeta-
ko Udalarentzat kopuru izugarria 
da. Gainera, zerbitzu gehienetan 
diru gehiago gastatu dugu: di-
rulaguntzak, garbitasuna, CO-
VID-19aren kontrako materiala, 
udalekuetan eta ludotekan mo-
nitore kopurua indartzea ratioak 
asko jaitsi ditugulako... Sarrerak 
asko murriztu dira eta gastuak 
asko hazi.
Nola aurreikusten duzue 2021a? 
Ezingo ditugu 2020an alde bate-
ra utzitako egitasmo guztiak 
gauzatu, baina batzuk bai. Iku-
si beharko dugu nola egiten 
dugun, baina espero dut aurre-
kontu nahiko orekatua izatea. 
Inbertsioetarako aukera handi-
rik ez dugu edukiko, baina au-
rreikusten dut Haur Hezkuntza-
ko teilatua egitea, kiroldegiko 
leihoak aldatzea eta belarra 
mozteko makina bat erostea.
Zaldibarko zabortegiaren gaiak hor 
jarraitzen du. Hilero egiten dira 
elkarretaratzeak Elgetan. 
Bai; Zaldibar Argitu plataformak 
deitzen ditu. Udalaren aldetik, 
hasieratik informazio falta na-
barmena eduki genuen. Duran-
goko auzitegian zabalik dagoen 
kausan pertsonatu da Elgetako 
Udala. Eskaera garbia da: falta  
den langilearen gorpuzkiak to-
patzea eta egon daitezkeen ar-
dura politikoak argitzea.

"Protokoloetan orriak 
eta orriak idatzi ditugu"
IRAITZ LAZKANO GARITAONANDIA ELgEtako aLkatEa
Elgetako udalaren jardunean ere eragin handia izan du pandemiak. Epe luzerako 
lasterketa izango dela ziurtatzen du alkateak, eta irizpide nagusia, momentuko legea

"AURTENGOA ZEN 
ALKATE NAIZENETIK 
ILUSIO HANDIENAREKIN 
HARTUTA NEUKAN 
AURREKONTUA"

Elgetako alkate Iraitz Lazkano, martitzenean, Harira saioko platoan. L.Z.L.

Karmele Uribesalgo ELgEta
Elgetan 215 lagunek hartu dute 
parte Euskaraldian. Horietako 
bi dira Arantxa Arrastia eta 
Unai Andres. Ama belarriprest
-a da eta semea, ahobizi-a. 
Euskaraldian parte hartzen duzuen 
bigarren aldia da. Zergatik eraba-
ki duzue oraingoan ere izena ema-
tea? 
Unai Andres: Aurreko edizioa 
espero baino hobeto joan zen, 
eta, ikusita jendea animatu zela, 
aurten pentsatu dut ahobizi 
izaten jarraitzea.
Arantxa Arrastia: Nik, oraingoan  
bezala, aurrekoan ere belarri-
prest bezala eman nuen izena. 
Izan ere, gutxi dakit euskara, 
eta ikasteko modu bat da ho-
rrelakoetan parte hartzea.
Ariketari esker, aldatu dira zuen 
hizkuntza ohiturak?
U.A.: Batzuk bai. Aurreko edi-
zioan pasatu zitzaidan, adibidez, 
ezagun batzuk txaparekin iku-

si nituela, baina ez nekien eus-
karaz zekitenik. Euskaraldian 
parte hartzen ari zirela jakinda, 
eurekin euskaraz hitz egiten 
hasi nintzen; saiatzen, behintzat.
A.A.: Euskara praktikatzeko 
momentu aproposa da Euska-

raldia. Niri euskaraz hitz egi-
tera animatzeko balio izan dit 
ariketa horrek. 
Zein da zuen harremana euskara-
rekin?
U.A.: Lagunekin beti egin izan 
dut euskaraz, baina etxean gaz-

telaniaz egiten dugu, gurasoek 
oso gutxi baitakite euskaraz 
hitz egiten. Hori dela eta, nik 
eskolan ikasi nuen euskara, eta 
kalean entzuten nuenarekin ere 
joan nintzen hizkuntza barne-
ratzen.
A.A.: Ni, berriz, Olaberrian jaio-
takoa naiz. Nire gurasoek ez 
zekiten euskaraz, eta etxean 
beti egin izan dugu gaztelaniaz. 
Gaztetan, euskaraz ikasteko 
hautua egin nuen, eta euskal-
tegian eman nuen izena. Behin 
Elgetara etorrita, ama izan 
nintzen, eta semeak dena egiten 
zuen euskaraz. Harrezkero, be-
rarekin ikasten saiatu naiz. 
Unai gazteagoa zenean, nola mol-
datzen zineten etxeko lanak egi-
terako orduan? Zailtasunak izaten 
zenituzten hizkuntza zela eta?
A.A.: Laguntzeko ahalegina egi-
ten genuen. Pixkanaka aritzen 
ginen: batzuetan, euskaraz; eta 
beste batzuetan, gaztelaniaz.
U.A.: Ahal zuten moduan lagun-
tzen zidaten gurasoek, baina, 
bestela, nire kabuz egiten nuen.
Arantxa, euskara ikasten ari den 
belarriprest bat zara. Zer eskatzen 
diezu ahobizi-ei?
A.A.: Ahobizi-ei esango nieke 
pazientzia izateko gurekin, be-
larriprest-ekin. Nik, behintzat, 
pentsatu egin behar dut zer 
esan nahi dudan, baita nola 
adierazi dezakedan ere. Dena 
den, esan beharra daukat gehie-
nek pazientzia izaten dutela.

Unai, amak ez du euskara etxean 
jaso, baina ahalegin handia egiten 
ari da ikasteko. Zuretzat harro 
egoteko modukoa da?
U.A.: Polita da ikustea nola doan 
ikasten, are gehiago, kontuan 
izanda lehen askok ez zutela 
aukerarik izaten euskaraz egi-
teko. Nire ama nahiko ondo 
dabil, eta ederra da ikustea nola 
aurreratzen duen. Badakit ez 
dela erraza, baina aurrera doa. 
Orain, Euskaraldiarekin, ari zare-
te zuen artean euskaraz gehiago 
egiten?
U.A.: Saiatzen gara, baina zaila 
da. Izan ere, beti egin izan du-
gunez gaztelaniaz, joera hori 
daukagu, eta kosta egiten zaigu 
aldatzea. 
Elgeta herri euskalduna da?
A.A.: Jendeak, orokorrean, ba-
daki euskaraz, eta esango nuke 
herrian gero eta gehiago era-
biltzen dela.
U.A.: Elgetan bizi daiteke eus-
karaz, baina gehiago erabili 
beharko litzateke.
Familia askotan gurasoek ez da-
kite euskaraz, baina ahalegina 
egin dute umeek hizkuntza hori 
ikasteko. Zer esango zenieke fa-
miliei horiei?
U.A.: Arazoak arazo, aurrera 
jarraitzeko, ahalegina eginez,  
euskara ikastea posible baita. 
A.A.: Hori da, saiatu daitezela 
ikasten, gure hizkuntza baita. 
Ez da erraza, baina egin daite-
ke, eta merezi du.

Arantxa Arrastia eta Unai Andres ama-semeak Euskaraldiko txapekin. LARRAITZ ZEBERIO 

"Euskara praktikatzeko 
momentu aproposa da"
ARANTXA ARRASTIA ETA UNAI ANDRES 'bELaRRiPRESt'-a Eta 'aHobizi'-a
Nork bere helburuekin, Euskaraldian parte hartu dute arantxa arrastiak eta unai 
andresek. ama eta semea dira. 'belarriprest'-a da arrastia; andres, berriz, 'ahobizi'-a

K.U. ELgEta
Bederatzi erabiltzaile eta bi he-
zitzaile ditu Elgetako ludoteka 
zerbitzuak, eta, astean zehar, 
arratsaldero zabaltzen ditu ateak. 
Azken egunetan, besteak beste, 
kanpoaldean dagoen izeia apain-
tzeko lanetan aritu dira ludote-
kako kideak.

Indarkeria Matxistaren Kon-
trako Egunean hasi ziren zuhai-
tzean apaingarriak jartzen; 
puntu moreak ipini zituzten. 
Horren ondotik, Euskaraldiare-

kin lotutako puntu koloretsuak 
eta ahobizi eta belarriprest iku-
rrak jarri dituzte. "Izeia apain-
tzen jarraituko dugu gure adie-
razpenak egiteko", azaldu du 
Nerea Villa hezitzaileak.

Atzo, berriz, Euskararen Egu-
na zela eta, papiroflexia ariketa 
egin zuten, eta paperezko hegaz-
tiak jarri dituzte ludotekako 
sarreran, sabaitik zintzilik. Pa-
perezko kurriloak dira, hain 
zuzen ere. "Bertan neska-muti-
koek idatzi dute euskara euren-
tzat zer den", adierazi du Villak. 

Horretaz aparte, gaur arte 
martxan izan dute Euskaraldia-
ren kantua osatzeko jokoa. Paper 
zatiak jarri zituzten herriko 
hainbat txokotan, eta aurkitzean 
udaletxera bidaltzeko eskaera 
egin zuten.Izeia apaingarriekin. ELGETAKO LUDOTEKA

Ludotekako neska-mutikoak 
kanpoko izeia apaintzen ari dira
Euskaraldiko apaingarriekin aritu dira zuhaitza atontzen 
azken egunotan, eta antzekoak egiten jarraituko dute K.U. ELgEta

Ostalaritzaren derrigorrezko 
itxierak sortutako kalte ekono-
mikoei aurre egiteko laguntza 
lerroa ireki du berriz Udalak. 
Establezimendu bakoitzak 400 
euro jasoko ditu, itxita egon den 
hilabeteko, eta 100 euroko gehi-
garria izango du %100eko jar-
dunaldian daukan langile ba-
koitzeko. Lanaldi partziala du-
tenen kasuan, gehigarria era 
proportzionalean emango zaie. 

Itxialdia partziala izan bada 
–negozioaren zati bat irekita 
badago, baina beste bat itxita–, 

laguntza 200 eurokoa izango da. 
Lanaldi osoko langile bakoitze-
ko 100 euro jasoko dituzte. Jar-
dunaldi partzialetan gehigarria 
proportzionala izango da. Gai-
nera, alarma egoeran, ostalariek 
aukera daukate zabor tasa ez 
ordaintzeko.

Eskatzaileek Jarduera Ekono-
mikoen gaineko Zergaren Alta 
historikoa egiaztatu beharko 
dute, eta ezinbestekoa izango 
da helbide fiskala Elgetan izatea. 
Eskaerak udala@elgeta.eus hel-
bidean egin daitezke, edo Udal 
Erregistroan.

Ostalaritzarako dirulaguntzak 
eskatzeko azken eguna da gaur
udalak udaberrian 15.000 euroko dirulaguntza lerroa 
zabaldu zuen, eta 6.825 euro banatu zituzten

Jokin Bereziartua bERgaRa
Gureak Taldeak eta Atzegik 
sustatzen duten Pauso Berriak 
programari esker, urtebete pa-
satxo daroa Markel Barrocalek 
Bergararren Arreta Zerbitzuan 
lanean. Asperger sindromea 
dauka 20 urteko bergararrak, 
eta GOIENAri adierazi dio "oso 
gustura" dagoela bere lanarekin.
Zein da zure eguneroko lana? 
Nire lana da herritarrei lagun-
tzea. Sartzeko txandak ematen 
dizkiet herritarrei, eta lankideek  
eskatzen dizkidaten lanak ere 
egiten ditut, bereziki makinan. 
Urtebete pasa daroazu hemen lanean. 
Nola suertatu zitzaizun aukera? 
Pauso Berriak-en barruan pro-
grama bat egin nuen Donostian 
eta hortik etorri zitzaidan Ber-
garako Udalean lan egiteko au-
kera; praktikak egin nituen eta 
ordutik hemen jarraitzen dut, 
eta oso gustura nabil.
Zuretzat askoz erosoagoa izango 
da Bergaran bertan lan egitea, ala? 
Hori da. Lehen, Donostian nen-
bilenean, goizean goiz esnatu 
behar izaten nintzen autobusa 
hartu eta Pauso Berriak progra-
mako lanak egiteko. Orain, askoz 
erosoago nago hemen. 
Zein izan da zure ibilbidea udale-
txera lan egitera heldu aurretik? 
Aranzadi ikastolan hasi nintzen 
ikasketekin eta bertan egon 

nintzen DBHko bigarren maila-
ra arte. Gero, Lanbide Heziketan 
jarraitu nuen ikasketekin, Arra-
saten, lau urtez. Arrasateko 
Lanbide Heziketatik Gureak 
taldera joan nintzen praktikak 
egiteko, eta, gerora, Pauso Be-
rriak ekimenean parte hartzeko 
aukera irten zitzaidan. Eta, lehen 
esandako moduan, Pauso Berriak 
programari esker Bergarako 
udaletxean ari naiz lanean. Oso 
aukera ona da niretzat, oso po-
zik nabil. 
Joan den astean, diploma bat jaso 
zenuen lankideen eskutik, Udalak 

inklusiorako egin duen lanari esker. 
Nola jaso zenuen albistea? 
Gogoratzen dut futbolean joka-
tzen ari nintzela arduradunak 
egun bat lehenago deitu zida-
nean. Esan zidan ostiral goizean 
diploma bat jaso behar nuela, 
eta poz-pozik hartu nuen albis-
tea. Argazkiak atera genituen 
lankideok, eta alkatea ere ber-
tan egon zen.  
Zure lankideek diote oso ondo mol-
datu zarela BAZeko lanera... 
Bai... Lehen egunetik konturatu 
nintzen oso lan polita egiteko 
aukera izango nuela, nire gus-

tukoa izango zela. Nire egin-
beharrak zeintzuk izango ziren 
azaldu eta gutxira, esango nuke 
bigarren egunetik aurrera izan 
zela, bakarrik ari nintzen lanean.  
Herritarrekin zuzenean egiten duzu 
lan, gainera. Nolakoa da hori? He-
rritarrak esker onekoak dira?  
Udaletxean sartzen direnean 
egun onak ematen dizkiet, eta 
duten beharraren arabera nora 
joan behar duten azaltzen diet. 
Kalean ere geratu izan naute, 
askok badakite-eta BAZen egiten 
dudala lan, eta txanda nola har-
tu behar duten galdetzen didate, 

adibidez; zer egin behar duten 
esaten diet: telefonoz deituta 
nahikoa dela, esaterako.  
Nola eragin du birusak zure lanean?
Lehen, herritarrek pantaila baten 
hartzen zuten txanda, txartel 
bidez; orain, nik ematen dizkiet 
txanda horietako asko. 

Markel Barrocal eta bere lankide Jokin Martinez, asteon, BAZen. JONE OLABARRIA

"Oso aukera ona da BAZ 
niretzat, oso pozik nago"
MARKEL BARROCAL uDaLEko bERgaRaRREN aRREta zERbitzuko LaNgiLEa
asperger sindromea daukan 20 urteko bergararrak urtebete pasa daroa lanean, eta 
Pauso berriak ekimenaren diploma dela-eta gustura erantzun ditu goiENaren galderak

"KALEAN ERE GERATU 
IZAN NAUTE, ADIBIDEZ, 
TXANDA NOLA HARTU 
GALDETZEKO; ZER 
EGIN ESATEN DIET"

J.B. bERgaRa
Eguazten eguerdian jakinarazi 
zuen Udalak bihar, abenduak 5, 
Zea Mays talde ezagunak Semi-
narixoan (19:00) joko duela. 
Udaleko Kultura Zerbitzuak Erik 
eta Win taldearen emanaldia 

zuen programatuta, baina tal-
dekide bat gaixotu dela-eta ema-
naldia bertan behera gelditu da.

Horren ordez Zea Mays talde 
bizkaitarra etorriko zela iraga-
rri, eta sarrerak ia salgai jar-
tzearekin batera agortu ziren: 

17:30ean jarri ziren sarrerak 
salgai, zortzi eurotan, eta bi 
ordu igaro baino lehen guztiak 
agortu ziren. 

'Atera' diskoa aurkeztera datoz
Duela urtebete pasatxo aurkez-
tu zuen Zea Mays taldeak Atera 
diskoa, eta disko horretako abes-
tiekin etorriko dira Seminari-
xora. Disko horretako aldaketa 
nabarmenena da sintetizadoreen 
erabilera; diskoa aurkezteko 
eskainitako emanaldietan era-
bili izan dituzte sintetizadoreak.   

Berehala agortu dira Zea Mays 
Seminarixoan ikusteko sarrerak
udalak kontzertua eguazten eguerdian iragarri, 17:30ean 
salgai jarri eta 19:20rako sarrera guztiak salduta zeuden  

Zea Mays taldeko partaideak, promoziorako argazki baten. GOIENA

Pauso Berriak programaren diploma jaso du Bergarako Udalak, 
Markel Barrocalen lan integrazioan hartutako konpromisoagatik. 
Urtebete pasatxoko ibilbidean, lankideek estimu handia diote 
Barrocali. "Hitzekin ezin da eskertu zenbat ematen duen", diote. 
Udalak adierazi duenez, hura ondo integratu da taldean eta, 
gainera, barruko jarreretan eragin duela diote: "Langile eta lankide 
bikaina da". Pauso Berriak ekimena Atzegik eta Gureak taldeak 
abian jarritako ekimena da eta Gipuzkoako Diputazioarekin 
hitzartuta dago. Zerbitzu okupazionalean dago kokatuta, baina 
merkatu arruntean, eta desgaitasun intelektuala duten pertsonen 
gizarteratzea eta laneratzea ikusaraztea eta laguntzea du helburu. 
Duela hamaika urte jarri zen abian programa eta dagoeneko 160 
erabiltzaile ditu Gipuzkoa osoan. 

Pauso Berriak ekimenaren diploma

Markel Barrocal, diplomarekin, lankideen eta alkatearen ondoan. B.U.

Jokin Bereziartua bERgaRa
"Oso polita eta hunkigarria izan 
zen. Ez genuen horrenbeste jen-
de gerturatuko zenik espero". 
Hitz horiekin azaldu dio GOIE-
NAri displasia fibrosoa duen 
Nerea Arrietak martitzenean 
Seminarixoan egindako Mateo 
izeneko opari bat ipuinaren aur-
kezpena. Displasia Fibrosa el-
karteko presidente da Nerea 
Arrieta, Espainia mailan, eta 
dio Euskal Herrian 150 bat he-
rritarrek izango dutela gaitz 
ezezagun hau: "Displasia fibro-
soa oso ezezaguna da, eta igarri 
zen Seminarixora hurbildu ziren 
herritarren artean. Bertan ai-
patu nuenez, Euskal Herrian 
150 herritarrek izango dute gai-
tza garatuta eta Estatuan ez dira 
3.000 kasutara helduko. Ez da 
munduko gaixotasun arraroena, 
baina arraroen artean dago; 
populazio osoaren ehuneko oso 
txiki batek pairatzen du".         

Aurkezpena "oso ondo" joan zen
Baina zer da displasia fibrosoa? 
Arrietak azaldu duenez, hezur-
dura lesioak eragiten dituen 
gaixotasuna da; gaitza dutenen 
kasuan, hezurraren ehun nor-
mala zuntz ehunak ordezkatzen 
du eta, ondorioz, hezurra ohi 
baino hauskorragoa da. Min 
kronikoa, ibiltzeko zailtasunak, 

itsutasuna edota gorreria eragin 
ditzake, besteak beste. Gainera, 
ez da kutsakorra, jatorri gene-
tikoa du eta, zoritxarrez, gaur 
egun ez du sendabiderik. 

Hain justu, displasia fibrosoa 
ezagutzera ematea eta gaitzaren 
kontrako sentsibilizazioa bul-
tzatzea helburua duen Mateo 
izeneko opari bat umeendako 
ipuina aurkeztu zuten martitze-
nean Seminarixoan. "Oso ondo" 
joan zen aurkezpenaren osteko 
salmenta: "Ez nuen horrenbeste 
liburu salduko genuenik espero; 
eskertzekoa da bergararren eran-

tzuna". Euskaraz 204 ale atera 
dituzte. Zangitu estankoan eta 
www.displasiafibrosa.es webgu-
nean erosi daitezke; beste auke-
ra bat honako telefono zenbaki 
honetara deitzea: 679 36 76 86. 

"Edonor jaio daiteke gaitzarekin" 
Haurrentzako ipuin hau idaz-
teko ekimena displasia fibrosoa 
edota McCune-Albright sindro-
mea duten neska-mutilei lagun-
tzeko beharraren ondorioz 
sortu zitzaion Arrietari: "Gai-
xotasun arraro bat pairatzen 
duten ume gehienek eta haien 

familiek ez dute gaixotasun 
bera duten pertsona gehiago 
ezagutzen, eta horrek bakarda-
dera eta ez-ulertuak izatera 
daroatza. Edonor jaio daiteke 
gaixotasun arraro batekin, eta 
diagnostikoak zirrara emozional 
handia sortzen du norbera eta 
ingurukoen artean". Hori ho-
rrela, mezua helaraztearen ga-
rrantziaz ohartarazten du gaitza 
duen bergararrak: "Ez daudela 
bakarrik, munduan zehar mu-
til eta neska gehiago daudela 
gaixotasun bera dutenak; gai-
xoak eta bere familiak, gaixo-
tasun bera duen beste familia 
bat topatzen duenean, onartuak 
eta babestuak sentitzen dira". 

Psikologo baten kolaborazioa 
Gaixotasuna pairatzen ari diren 
haurrak mugak eta frustrazio 
uneak gainditzeko gai dira eta 
haur zoriontsuak dira, Arrieta-
ren arabera. Beste helburu ga-
rrantzitsu bat ere zehaztu du: 
"Hausnarketa, dibertsioa eta 
ikasteko unea eskaini nahi dugu 
Mateo izeneko opari bat liburua-
rekin, eta guztion artean osasu-
narekin gero eta konpromiso 
handiagoa duen mundu bat 
lortzea ahalbidetuko dugu". 

Helburu nagusia, gaitza ikertzea
Ipuinak ume guztiei zuzendu-
tako fitxa batzuk lantzen ditu, 
oinarrizko emozioak ezagutzen 
irakastea helburu dutenak, eta 
zazpi hizkuntzatan dago esku-
ragarri; tartean, esandako mo-
duan, euskaraz. Salmentatik 
lortutako dirua gaixotasun 
arraro horren ikerketara bide-
ratuko dute. Horixe delako 
Mateo izeneko opari bat ipui-
naren azken helburua: gaixo-
tasun arraro horri aurre egiten 
ahal izateko ikerketarako fi-
nantziazioa lortzea. 

Aurkezpena Seminarixoan; protagonista batzuek telematikoki jarraitu zuten. JOSE LUIS FEO

Ezagunagoa da displasia 
fibrosoa, Mateori esker
Displasia fibrosoa ezagutzera eman eta gaitza ikertzeko dirua lortzea helburu duen 
umeendako 'Mateo izeneko opari bat' ipuinaren aurkezpena "oso hunkigarria" izan 
zen; ipuinak zangitu estankoan eta 'www.displasiafibrosa.es'-en eskura daitezke

Hilaren 27an egindako prentsa 
agerraldian, EAJk berretsi egin 
zuen COVID-19ari aurre egiteko 
plan integrala ez duela begi onez 
ikusten. "Hasieratik esan genuen 
hainbat hutsune zituela, eta Go-
bernuaren aldizkaritxoan argi 
geratu dira bi gauza: oposizioak 
ez duela Udalean lanketarako 
tokirik eta EH Bilduk ez duela 
autokritikarako gaitasunik". 
Besteak beste, salatu dute ortu 
komunitarioetarako 140.000 euro 
bideratzea: "Bergararrok badi-
tugu behar handiagoak; esatera-
ko, ostalaritza, dendariak, lan-
gabeak...". Jeltzaleek uste dute 
"elkarlanerako garaia" dela, eta 
Gobernuari eskatu diote "erabi-
lera politikoa" baztertzeko.

EAJ: "Plan integralak 
ez ditu bergararren 
beharrak asebeteko"

Udal pilotalekuko tabernaren 
ustiapena eta frontoiaren kon-
trola eta garbiketa eroateko izen-
ematea zabalik dago. Lizitazioan 
parte hartzeko proposamenak 
udaletxeko erregistro orokorrean 
aurkeztu beharko dira abendua-
ren 9ko 13:00ak baino lehen, 
astelehenetik egubakoitzera, 
goizez, 09:00etatik 13:00etara arte. 
Kontratuak urtebete iraungo du, 
kontratua indarrean sartzen 
denetik zenbatzen hasita –au-
rreikusten da 2021ko otsailaren 
11n sartzea indarrean–. Hala ere, 
kontratua urtez urte luzatu ahal 
izango da, hiru urtez; gehienez, 
guztira, lau urte egin arte. Ur-
teko lizitazio tipoa 21.538 eurokoa 
da, BEZa barne.

Zabalik dago udal 
pilotalekuko taberna 
eroateko lizitazioa

Pertsona nagusiak

Jakinda COVID-19a gure artean tarte baterako geratuko dela, 
saiatzen naiz ez obsesionatzen eta bilakaera egunero ez 
jarraitzen. Horrela, ez ditut irakurri edo entzun behar 
politikarien arteko irainak. Baina, hala ere, ezin izan dut 
entzuteke laga Pfizer azken txertoaren arduradun sanitario 
baten adierazpenak, esanez txertoa lehen-lehenik "pertsona 
nagusiei" aplikatuko zaiela, arrisku gehien daukatenak 
direlako. Eta galdetzen diot neure buruari: "Pertsona nagusien" 
osasunean ari dira pentsatzen, hau da, komunikabideen 
arabera 65 urte baino gehiago duten horiengan, ala pertsona 
hauek gainerakoei egin ahal dioten kutsatzean? Dena den, 
ongietorria izango da lehen lerroan gaudenon artean, baina ez 
legoke gaizki pentsatzea "pertsona nagusiak" deiturikoek 
Udaleko bizitzan, gizartean, politikan edo ekonomian egin 
dezaketen ekarpen positiboan. Euskal Herrian bizi garenok ez 
genuke ahaztu behar jaiotza-tasa txikia daukagunez "pertsona 
nagusien" kopurua modu esponentzialean hazten ari dela. Ba, 
datorrela txertoa lehenbailehen!

NiRE uStEz

PEDRO GARITANO

Aurtengo Gabonetako saskia. BKE

Pandemiak eraginda, Gabone-
tako saskiaren zozketa inoiz 
baino beharrezkoagoa izango 
da BKErendako. "Klubak gura-
soei 2020-2021 denboraldiko kuo-
ta ez kobratzea erabaki zuen, 
egoera argitu arte. Federazioak, 
aldiz, jokalarien fitxa guztiak 
ordaintzera behartu gintuen". 
Ondoko irudiko saskiaren zoz-
keta abenduaren 31n egingo da.

Gabonetako zozketa, 
"ezinbesteko" diru 
sarrera BKErendako

Erakusleiho lehiaketan izena emateko aukera
Izena emateko epea abenduaren 11ra arte dago zabalik, 943 76 10 
16 telefono zenbakira deituta. Komertzioek abenduaren 7rako 
gertu izan beharko dute erakusleihoa; Udalak, guztira, 750 euro 
banatuko ditu saritan; bonuak izango dira. 

Mahai jolasak maileguan hartzeko aukera
Jardunek mahai jolasak maileguan jarriko ditu Oxirondoko 
ludotekan, hilaren 4tik aurrera. Astelehen eta egubakoitzetan 
egongo da zerbitzua martxan, 17:30etik 19:00etara. 

Gabonetako argiak, abenduaren 7tik aurrera
Abenduaren 7tik 2021ko urtarrilaren 21era arte egongo dira 
Gabonetako argiak piztuta, 18:00etatik 23:00etara eta 06:00etatik 
08:00etara. Udalak 16.000 euroko partida bideratu du –BEZ barik–.

Ernai: egun osoko egitaraua abenduaren 6rako
Gazteok independentzia lelopean, egitaraua antolatu dute etziko 
kartzela zaharrean: Olaia Matxainek Hispanitate egunean ezer ez 
ospatzeko! hitzaldia eta Lur eta Juneren kontzertua (16:30); 
elkarretaratzea epaitegi aurrean (18:30); eta bertso saioa Haizea 
eta Oihana Aranarekin eta Unai Gaztelumendirekin (19:00).

oHaRRak

Jokin Bereziartua bERgaRa
Soraluce kooperatiba Bergaran 
finkatzea oso garrantzitsua da 
Udalarendako, eta, horregatik,  
2019an onartutako hitzarmenari 
moldaketa batzuk egin behar 
izan dizkiote; hitzarmenak jaso-
tzen zuen, besteak beste, Osin-
txuko plantan pabiloi berri bat 
eraikiko lukeela kooperatibak. 
"COVID-19ak aktibitate indus-
trialari ere eman dio astindua 
eta Soraluce ez da salbuespena 
izan. Pandemiaren eraginak 
ekarri du, besteak beste, hitzar-
meneko epeak luzatu behar iza-
tea; egoera zail honi buelta ema-
terakoan gauzatuko da". EAJko 
Elena Letek dio Soraluceren 
aldeko apustua betidanik egin 
dutela, eta EH Bilduk gaiarekin 
lotuta izan duen jarrera salatu 
zuen: "2019an gaia batzordera 
eroan genuenean, EH Bildu abs-
tenitu egin zen, ausardia falta 
nabarmena erakutsita; Soralu-
ceren aldeko apustua egin behar 
zen orduan, eta ez zuen egin". 

Anbulatorioko azpiestazioari agur
Beste hitzarmen bat izan zen 
Iberdrolarekin adostutakoa: an-
bulatorio ondoko azpiestazio 
zaharkitua kendu eta Goiauzo-
ra bidean –San Martzial eta 
Surrara bidean, Lamainorako 
bidegurutze inguruan– zerbitzu 
hobea emango duen azpiestazio 
bat egiteko gune bat permutatzea 
onartu zuen udalbatzak aho ba-
tez. "Aurretik, Udalak jasotako 
lur eremu baten egokituko li-
tzateke azpiestazio berria eta 
bereziki zainduko dena da, ere-
mu oso ikusgarrian eta erabilian 
dagoenez, ingurumeneko inpak-
tua ahalik eta txikiena izatea; 
modu bat da anbulatorio ondo-
ko azpiegitura desegoki hori 
kentzeko", dio alkateak. EAJko 
Elena Leteren arabera, Bergarak 
"asko" irabazten du permutare-
kin: "Victoriano Gallastegi azken 
agintaldian hasi zen lan honetan; 
Elizak ia musu truk eman zion 

eremua Udalari eta uste dugu 
permuta borobila dela. Elizari 
eskertu behar diogu erakutsita-
ko eskuzabaltasuna".

Zorpetzeko urtea da aurtengoa 
COVID-19ari eta haren ondorioei 
aurre egiteko plan integralera-
ko bi milioi euroko mailegua 
eskatzea ere aho batez onartu 
zen. "2021a ere oso urte gogorra 
izango da ekonomikoki eta Uda-
lak gaitasun finantzarioa man-
tendu behar du egoera ahalik 
eta egonkorrena izan dadin; 
beste hainbat erakundek eta 
enpresek egin duten moduan, 
zorpetzeko unea da orain hu-
rrengo urteari ekin ahal izateko", 
esan zuen Gorka Artolak.

Egiari Zor fundazioaren mozioa 
Hainbat mozio ere aurkeztu zi-
ren atzoko bilkuran. Egiari Zor 
fundazioarena, EAEn 1979tik 

1999ra Espainiak praktikara 
eroandako motibazio politikoko 
indarkeriaren testuinguruan 
giza eskubideen urraketak jasan 
dituzten biktimei laguntzeko eta 
biktima horien erreparazioa eta 
aitorpena tramitatzeko. EH Bil-
duk eta EAJk alde bozkatu zuten, 
eta PSE-EEk kontra; alderdi 
sozialistako bozeramaile Alber-
to Alonsok ez zuen kontrako 
botoaren gaineko azalpenik eman.

Beste mozio bat izan zen Men-
debaldeko Saharako su-etenaren 
amaieraren gainekoa, eta Udalak 
azaroaren 25ean publiko egin 
zuen indarkeria matxista sala-
tzeko adierazpena berretsi zuten.

Aldeko botoa, eta eztabaida
Puntu gehienak aho batez onar-
tu arren, argi geratu ziren, bes-
te behin ere, Udal barruan gaiak 
lantzeko metodoaren gainean 
dauden desadostasunak: Elena 
Letek salatu zuen, besteak bes-
te, antolaketa berriarekin opo-
sizioari informazio falta zaiola 
eta zailtasunak ekartzen ditue-
la ekarpenak egiteko; Gorka 
Artolak, aldiz, dio bilkuran 
ikusi bezala planteamendu be-
rriarekin, eta, borondatea ba-
dago, lor daitezkeela adostasunak.

Soraluce kooperatibaren Osintxuko lantokia; pabiloi berri bat dute aurreikusita. GOIENA

Birusak atzeratu egingo 
du Soraluceren finkatzea
amillagako pabiloia utzi eta Soraluce kooperatiba osintxun finkatzeko asmoz 2019an 
sinatu zen hitzarmenetako epeak atzeratuko ditu pandemiak, baina udalak asmoa argia 
dauka enpresa bergaran finkatzeko; hitzarmen berria aho batez onartu du udalbatzak

ANBULATORIOKO 
AZPIESTAZIO ZAHARRA  
KENDU ETA BERRI BAT 
JARRIKO DUTE SAN 
MARTZIALERA BIDEAN

Jone Olabarria bERgaRa
Bergarako Musika Eskolako 
ikasleak izan dira Maitane Sui-
naga, Eider Elorza, Alazne Sui-
naga eta Uxue Garitano biolin 
eta biolontxelo jole gazteak, eta, 
hain zuzen ere, Bergaran eskai-
niko dute emanaldi "oso berezia" 
bezala kalifikatu duten ikuski-
zuna. Euskal kondairak musika-
rekin kontzertuak lau gazte 
bergararren musika gaitasuna 
eta Toti Martinez de Lezea idaz-
learen testuak uztartutako ditu,  
euskal kondaira tradizionalak 
eta askotariko musika piezak 
oinarri dituela.

Bergarako Udalaren Kultura 
Zerbitzuak eta Bergarako Mu-
sika Eskolak lagunduta, aben-
duaren 11n eskainiko dute ema-
naldia, Seminarixoan, 19:00etan, 
eta, azaldu dutenez, musika eta 
istorioak txandatuz antolatu 
dute emanaldia: "Toti Martinez 
de Lezeak bere liburuko kon-
dairak kontatuko ditu kontzer-
tuan, eta bakoitzaren amaieran 
laukoteak musika pieza bat joko 

du, kondaira bakoitzarentzat 
bereziki aukeratutakoa".

Liburua oinarri hartuta 
Kontzertuan zehar agertuko 
diren kondairek Martinez de 
Lezeak eta Juan Luis Landa 
ilustratzaileak 2004. urtean ar-
gitaratutako Euskal Herriko 
leiendak liburua dute oinarri. 
Bertan ageri dira, besteak beste,  
Anbotoko Mariren istorioa eta 
Arrasateko dragoiaren kondai-
ra; betiere, Martinez de Lezeak 
moldatutako kontakizunarekin.

Musikariak, "pozik"
Musika piezak kondaira bakoi-
tzera moldatuak izan direla 
azaldu dute: "Galtzagorrien kon-
daira kontatzen denean, esate-

rako, Mary Young and Fair Es-
koziako kanta tradizionala joko 
dute musikariek; pieza oso az-
karra da, eta oso aproposa kon-
daira horretarako".

Toti Martinez de Lezea idazleak 
Bergarako Mariaren Lagundia 
ikastetxean egindako zenbait 
saiotatik sortu zen kontzertua 
garatzeko ideia, eta, aitortu du-
tenez, musikari gazteak "oso 
pozik" daude aukerarekin: "Txi-
kitatik ezagutu izan dituzte 
Totiren liburuak, eta ilusio 
handiz prestatu dute emanaldia".

Sarrerak salgai dagoeneko
Jakinarazi dutenez, COVID-19ak 
ez die utzi era presentzialean 
nahi besteko entsegurik egiten, 
eta, hortaz, kontzertua eskaini 
aurretik ere batuko dira azken 
ukituak emateko. Sarrerak "mar-
txa onean" saltzen ari direla 
azaldu dute, zortzi eurotan, Ku-
txabank.es-en, eta Seminarixoko 
txarteldegian eguenean (18:00-
20:00) edo ikuskizuna baino bi 
ordu lehenago.

Maitane Suinaga, Eider Elorza, Alazne Suinaga eta Uxue Garitano bergarar musikariak, Toti Martinez de Lezearekin . Y.S.

Lau bergarar gazte, euskal 
kondairei musika jartzeko
toti Martinez de Lezeak 2004an argitaratutako 'Euskal Herriko leiendak' ditu oinarri 
abenduaren 11n eskainiko duten kontzertuak. idazlearen ardura izango da kondairak 
azaltzea, eta bakoitzaren ostean pieza musikal bat joko du laukote bergararrak

"PIEZA MUSIKALAK 
KONDAIRETARA 
MOLDATUAK IZAN 
DIRA, EZAUGARRIAK 
KONTUAN HARTUZ"

Dionewarko kultur eremua 
eraikitzeko, lasterketa solidarioa
abenduaren 20tik urtarrilaren 10era parte hartu ahalko 
da banakako erronkan; korrika, oinez zein bizikletan

J.O. bERgaRa
"Euskal Herria eta Senegal ba-
natzen dituzten 8.000 kilometroak 
osatzea" da Ndank Ndank elkar-
teak abenduaren 20an abiarazi-
ko duen lasterketaren helburua. 
Banakako ariketa izango den 
lasterketan parte hartzeko, on-
line, "modu errazean", eman 
behar da izena, Ndankndank.
kinendu.com webgunearen bi-
tartez, bost euro ordainduta. 
Horren ondoren, Apple Health 
edo Google fit dispositiboekin 
sinkronizatu eta dortsala des-
kargatu ahal izango dute parte 
hartzaileek.

Finantzaziorako tresna
Bertatik lortutako dirua Dione-
warko kultur eremuaren erai-
kuntza finantzatzeko dela azal-
du du elkarteak: "Erabilera 
askotariko espazio bat eraikitzea 
da helburua, kultur arlo desber-

dinak garatzeko –hizkuntza, 
musika, artisautza, dantza, lite-
ratura…–, batetik, eta hezkuntza 
ez-formala sustatzeko, bestetik". 
Zehaztu dute eremuaren lehen 
eraikuntza izango denaren lanak 
martxan direla, eta asmoa "pro-
gresiboki" eraikin berriak gehi-
tzen joatea dela. Proiektuarekin 
"komunitatearen ahalduntzea 
garatzea" helburu dutela aitor-
tu du elkarteak.

Parte hartzeko aukera zabala
Elkarteak zehaztu du errepidean, 
bidezidorretan, zintan edo ba-
koitzak nahi duen tokian bete 
daitekeela erronka korrika, oi-
nez, bizikletan... abenduaren 
20tik urtarrilaren 10era bitartean. 
Behin lasterketa amaitzean, ar-
gazki bat atera eta sare soziale-
tan partekatzera animatu dituz-
te parte hartzaileak, #zubiain-
dartzen traola erabiliz.

Artea eta zientzia uztartzen Ber-
garan programaren baitan, He-
gaztiak ilustratzen ikastaroa 
eskainiko du Carles Puchek. 
Streaming bidez eskainiko den 
ikastaroa etxetik edo Laborato-
rium museotik jarraitu ahal 
izango da. Laboratorium museoan 
bertan dauden partaideek ma-
terial guztia eskuragarri izango 
dute, eta baita bi ilustratzaileren 

laguntza ere: Izaskun Alberdi 
eta Ana Madinabeitia. Online 
plataformatik jarraitzen dutenek 
ere ikus-entzunezko hainbat 
material izango dute eskura.

Hamabi orduko ikastaroa izan-
go da: abenduaren 19an, larun-
bata, 10:00etatik 14:00etara eta 
16:00etatik 20:00etara; eta dome-
kan, 10:00etatik 14:00etara. Ikas-
taroak 12 euroko prezioa izango 
du eta izen-ematea telefonoz –943 
76 90 03– edo posta elektronikoz 
egin behar da –laboratorium@
bergara.eus–.

Ilustrazio naturalista 
lantzeko ikastaroa 
hilaren 19an eta 20an

1947. urtean atera zuten lehen-
dabiziko aldiz Arantzazuko egu-
tegia edo takoa. Euskararen 
kontra debekuak jarrita zituzten 
garaian. Garai hartan ez ziren 
gaur beste produktu argitaratzen  
euskaraz; Arantzazuko Andre 
Mariaren egutegia izan zen eus-
karaz kaleratu zen lehenengoe-
tako egutegia. Harrezkero, ur-
tero gauzatu dute orduko ideia 
hura, eta datorren urtekoak, 
2021ekoak, 75 urte beteko ditu.

Garate eta Zurutuza 
Joxe Mari Arregi frantziskotar 
oñatiarrak azaldu duenez, bi 
helburu edo arrazoi nagusi izan 
zituzten egutegia argitaratzeko: 
euskara eta ebanjelizazioa. "Aran-
tzazuko fraideak beti izan dira 
euskaltzaleak, herriaren hiz-
kuntza lantzekoak, eta hori da 
proiektu honen euskarri edo 
oinarrietako bat. Egutegi honen 
aurretik, gainera, 1921ean, Aran-
tzazuko aldizkaria sortu zuten. 
Orduan, indar handia zegoen 
hemen, Arantzazun, ikasle asko 
zeuden eta denak zeuden eus-
kara gose, hizkuntza maite zuten 
eta euskaraz lan egin gura zuten. 
Gerra ostean, Jose Antonio Ga-
rate fraideari okurritu zitzaion 
egutegia egitea. Bi helburu na-
gusi zituen ideia hark: batetik, 
euskara landu eta herriari ema-
tea; eta, bestetik, ebanjelizazio 
bide izatea. Eguneroko orrian 
pentsamendu on bat edo eban-
jelioko testu bat jartzen zuen".

Egun, Arregi bera da egute-
giaren zuzendaria, Roman Az-
kuerekin batera, baina beste bi 
frantziskotar izan dira urte 
askoan proiektu hau aurrera 
eraman dutenak: Jose Antonio 
Garate eta Jose Luis Zurutuza. 
"Orduan eta orain, kolaboratzai-
le asko ditugu egutegia egiten 

laguntzen digutenak, baina bi 
gizon horiek izan dira gidari 
lan handiena egin dutenak. Ga-
rate azkoitiarra hasi zen horre-
tan, 22 urtez izan zen zuzendari. 
Hil berria den Fermin Altube 
eta Demetrio Garmendia ziren 
ondoan izan zituen euskaltza-
leetako bi. Urte gutxi batzuetan  
bertako ikasleek egin zuten, 
Arantzazukoek eta Erriberrikoek. 
Baina gero, 40 urtez, 2017ra arte, 
Jose Luis Zurutuzak egin du 
urtero. Egutegiak 50 urte bete 
zituenean, 75era helduko ote zen 

galdetu zioten, eta esperantza 
bazuela erantzun zuen orduan 
hark. Orain, 100 urte betetzera 
iritsiko ote den galdetu beharko 
diogu geure buruari", azaldu du 
azken hiru urtetik hona zuzen-
dari lanetan diharduen Arregik.

Urte hauetan guztietan ezau-
garri berak izan ditu egutegi 
horrek: orriaren aurreko aldean, 
eguzkia noiz atera eta sartuko 
den, ilargia zein fasetan dagoen, 
esaera zahar edo esaldiren bat 
eta eguneko santuen izenak; 
atzeko aldean, ohitura bat, kan-

Datorren urtean 75 urte 
beteko ditu Arantzazuko 
egutegiak, 'takoa'-k
Euskararekiko garai zailak ziren sasoian jaiotakoa da arantzazuko andre Mariaren 
egutegia, eta orduko ezaugarri berekin iritsi da 75. urteurrenera. Euskararen 
normalizaziorako egindako lanagatik jaso zuen aldundiaren lehen abbadia saria Arregi, 1996ko, 2021eko eta 1947ko egutegiak eskuetan dituela. O.E.

Egun bakoitza orritxo baten 
jasotzen du Arantzazuko Andre 
Mariaren egutegiak, eta takoa 
izenez da ezaguna.

Sasoiaren arabera itxura bat 
edo beste izan du egutegi 
horrek. Azala bera da aldatu 
dena, baina, urte asko pasa diren 
arren, aldaketak ez dira 
horrenbestekoak izan. Lehen 
urteetakoek, esaterako, tapa edo 
azal gogorra zuten. Handik 1972. 
urtera arte, kolore urdina izan 
zen nagusi azalean, eta 1996an, 
Abbadia saria jaso zuenetik gaur 
egunera arte, kolore horia izan 
da azaletan. Datorren urtekoaren 
azala ezberdina izango da. Hor 
ere Arantzazuko Amaren irudia 
etorriko da, arantza gainean, 
baina irudia handiagoa izango da 
eta hondoa, berriz, beltza. Hain 
zuzen ere, hemendik 
aurrerakoek azal horixe izango 
dute.

Bizkaieraz ere bai garai baten
Tako horien tamaina ere 
antzerakoa izan da urte hauetan 

guztietan, inprenta kontuengatik 
sasoi batekoak egungoak baino 
pixka bat txikiagoan baziren ere.

Baina hasieratik hona, tarte 
hartan eta urte pare baten, 
asteko egunak batera ekarri 
zituen Arantzazuko egutegiak, 
egunez egun ekarri beharrean. 
Arantzazuko eta Erriberriko 
Teologia ikasleen lana izan zen. 
Gainera, bi edizio atera zituzten 
urte haietan: bizkaieraz bata –
letra gorriak zituena azalean– 
eta gipuzkeraz bestea –letra 
urdinak zituen tirada hark–. 
Asteko egunak horrela zeuden 
idatzita. Baina bi urte baino ez 
zuen iraun formatu horrek; 
egunez egunekora bueltatu ziren 
gero, gehiago gustatuta.

Euskalkiari buruz, hainbat 
urtean takoa bera ere bizkaieraz 
egin zuten, baina Bizkaian fraide 
gutxiago ziren, saldu ere gehiago 
saltzen zituzten Gipuzkoan, eta, 
azkenean, gipuzkeraz eta gero 
euskara batuan hasi ziren 
egutegiak egiten. Eta horrela 
jarraitzeko asmoa dute. 

Diseinu aldaketak izan ditu

1947ko abenduaren 3ko orria eta 2021ekoa. 0.E.

Asteko egutegia, bizkaieraz. O.E.

Egurrezko altzari batean jarri dituzte guztiak ikusgai. O.E.

tu bat, pasarte historiko bat edo 
ebanjelioaren zitaren bat, adi-
bidez. Eguzki orduen informazioa 
lortzeko modua aldatu egin da, 
baina: Espainiako Gobernuak 
Cadizko San Fernando herrian 
zuen behatoki batetik lortzen 
zituen, hara idatzita, egutegiko 
lehen zuzendariak, Garatek. 
Zurutuzak Espainiako Sustapen 
Ministeriora jotzen zuen infor-
mazio bila. Egungoek, berriz, 
Internet erabiltzen dute horre-
tarako, Espainiako Meteorologia 
Institutuan sartuta. 

Erosle fidelak ditu 
Oraindik ere erlijio testuak ate-
ratzeko erabakiari eutsi egiten 
diotela aitortu du Arregik, bai-
na bestelako gai askori ere 
erreparatzen dietela, lehen ez 
bezala: "Ekologia, filosofia, ohi-
turak, efemerideak eta historian 
arrastoa utzi duten euskaldunen 
pasarteak, adibidez".

Testu horiek handik eta he-
mendik jasotzen dituzte. Dato-
rren urtekoan, esaterako, Jose 
Antonio Azpiazu historialaria-
ri esker, euskaldunak Ternua-
ra joaten zireneko garaiko pa-
sarteak ekarriko ditu. "Eta 
2022koak emakume ospetsuen 
biografietako istorioak ekarri-
ko ditu", aurreratu du Arregik. 
Askok senideen bitartez, trans-
misioari esker, jaso dute Aran-
tzazuko egutegia etxeko sukal-
dean jarri eta eguneko lehen 
esaldia euskaraz irakurtzeko 
ohitura. Altuna estankoan, esa-
terako, urrian jaso zituzten 
datorren urteko takoa-k, eta 
ordutik ari dira saltzen. "Eros-
le gehienak nagusiak dira, be-
tikoak, fidelak. Estimu handia 
diote askok egutegi horri", dio 
bertako saltzaileak, Ixiar Una-
munok. 

Abbadia saria 
Gipuzkoako Foru Aldundiak 
saritu egin zuen Arantzazuko 
takoa 1996an: lehen Abbadia 
saria eman zion, euskararen 
normalizazioaren alde egindako 
lan luzeagatik. Jose Luis Zuru-
tuza orduko zuzendaria joan zen 
Donostiara saria jasotzera, Iña-
ki Beristainekin batera. 

HASIERAKO 
EZAUGARRI 
BERBERAK DITU 
ORAINDIK ERE 
EGUTEGI HORREK

Joxe Mari Arregi eta 
Roman Azkue dira egun 
egutegiaren arduradunak.
Nola jasotzen duzue 
materiala egutegirako? 
Roman Azkue eta biok 
arduratzen gara, baina 
baditugu laguntzaileak, eta 
guztion artean egiten dugu. 
Azkuek, esaterako, 
aurrealdea egiten du; 
eguzkia noiz atera eta noiz 
sartuko den, ilargia, 
esaldiren bat eta eguneko 
santuen izenak. Atzeko 
aldean datorren testuaz 
neu arduratzen naiz. 
Handik eta hemendik 
lortzen ditugu, eta egun 
bakoitzari bat egokitu gero.
Noiz hasten zarete 
egiten? 
Urte osoan zehar jasotzen 
dugu materiala eta 
urtarrilean hasten gara 
hurrengo urtekoa 
prestatzen. Maiatzean 
inprentara bidaltzen dugu 
eta abuztuan hasten gara 
banaketarekin.
Zenbat ale ateratzen 
dituzue? 
Egun, 6.500 bat ale 
ateratzen ditugu, baina 
hainbat urtetan gehiago 
saldu izan ditugu. Lehen 
urtean, adibidez, 40.000 
ale atera zituzten. Baina 
larregi izan ziren, ez ziren 
denak saldu. Hurrengo 
urteetan erdiak atera ziren, 
eta, harrezkero, jaisten 
joan da kopurua.
Zenbat saldu dituzue? 
Milioi bat baino gehiago, 
400 milioi orritxotik gora.

O.E.

"Milioi bat 
pasa atera 
ditugu"
JOXE MARI ARREGI 
zuzENDaRia

Elkartasun 
motxilak salgai
Inor ez da ilegala mezua duten 
kotoizko motxilak jarri ditu salgai 
Hotz Oñatik herriko denda, enpresa 
eta ikastetxeetan: "Gure printzipio 
eta balioen parte den leloarekin". 
Salmentatik lortzen den dirua 
Lesbosera bidaliko dute, Moria-2 
errefuxiatuen kanpamentu berrian 
lanean ari diren gobernuz kanpoko 
erakundeendako. Beltzak edo 
zuriak dira eta 15 euro balio dute.

J.B.

Astean erakutsi du Udal Gober-
nuak bere proposamena datorren 
urteko aurrekonturako: 16,5 
milioi euro; aurten baino 623.000 
euro gutxiago. "Lehentasuna 
izan dute behar handien dutenen 
gastua eta herriko eragileei 
ematen zaien laguntza manten-
tzeak", Izaro Elorza alkateak 
azaldu duenez. Gaineratu du 1,2 
milioi eurotako inbertsioak gau-
zatzea ahalbideratuko lukeela 
aurrekontu honek: "Oso pozik 
gaude aurrekontu txukunak 
garatu ahal izan ditugulako he-
rritarren beharrei erantzunez. 
Behin-behinekoak dira, baina 
behin betikoa honetatik askorik 
ez urruntzea espero dugu".

Sarrerak eta gastuak 
Sarreren eta gastuen arteko 
konpentsazioan, Udal Gobernu-
ko kideek azaldu dute datorren 
urtean sarreretan jaitsiera esan-
guratsua egongo dela; adibidez, 
Foru Funtsarena, %7,2 txikiagoa. 
Gastuetan, berriz, Barne Anto-

laketaren eta Lurralde Antola-
ketaren departamentuak dira 
gehien jaitsiko direnak, inber-
tsioengatik. Egiteko asmoa du-
ten proiektuen berri ere eman 
dute Xabier Igartuak eta Izaro 
Elorzak. Ongizatean, esaterako, 
%21eko igoera izango du gizar-
te larrialdietarako dirulagun-
tzak: 200.000 euro, guztira. Az-
koagaingo irisgarritasun proiek-
turako eta Lezesarrri auzoko 
sarrera hobetzeko 165.000 euro 
gorde dituzte, eta beste 91.000 
euro Munazategiko biribilgu-
nerako. 

Urrutxu eta musika eskola 
Urrutxuko zabortegiaren biga-
rren fasea idazteko, errepide 
azpian dagoen lursaila zigila-

tzekoa, 50.000 euro jaso dituzte, 
eta beste 130.000 garapen bideko 
kanpo lankidetza mantentzeko. 
Musika eskolaren proiektua 
hasteko 15.000 euro daude, az-
tertzeko zein behar dituen eta 
irisgarria eta egokia izango li-
tzatekeen musika eskola irudi-
katzeko. Ikastetxeen laguntzak 
mantendu egingo dituzte, 87.000 
euro, eta beste 78.000 inbertsioe-
tarako izango dira. Kulturako 
Geuretik sortua proiektua, LGT-
BIQ diagnostikoa, etnografia 
proiektua eta hirigune historikoa 
eraberritzeko plan bat egin gura 
dute. Zubikoako, Natur Eskola-
ko eta Araotzeko ostatuko lanek 
ere jarraipena izango dute.

Igartuak eta Elorzak azaldu 
dute oposizioari erakutsi diote-
la euren proposamena eta par-
tiden gaineko zalantzak ere 
argitu dituztela. Orain, EAJren 
proposamenak nola txertatu edo 
zein ekarpen jaso negoziatuko 
dute jeltzaleekin. Hilaren 15ean 
Ogasun batzordea dute eta 17an, 
osoko bilkura.

Udal Gobernuko kide Xabier Igartua zinegotzia eta Izaro Elorza alkatea eguazteneko prentsaurrekoan. O.E.

16,5 milioiko aurrekontua 
landu du Udal Gobernuak 
behar handien dutenendako eta herriko eragileendako laguntzak mantentzearen alde 
agertu da. Egonkortasun ekonomikoa bermatzen duela dio, eta ez dela zorpetze 
beharrik egongo. oposizioarekin adostuko du orain, eta 17ko bilkuran eztabaidatu

URRUTXUKO ZIGILATZE 
LANAK ETA MUSIKA 
ESKOLAREN 
PROIEKTUA DIRA 
ASMOETAKO BI

Gaur ez da ezer amaitu

Euskaraldiak sustatuta, 15 egunetan gure hizkuntza ohiturak 
aldatzeko ahalegina egin dugu, baina egindakoa ezerezean gera 
ez dadin ahalegin horri segida eman behar diogu. Izan ere, 
hizkuntza ohiturak aldatzea ez da aste pare bateko kontua. Urte 
askotan eraikitako hizkuntza portaera bat aldatzea prozesu bat 
da, ordezkatu nahi ditugun portaerak desikastetik portaera 
berriak ikastera eramango gaituen prozesua. Euskaraz 
kontzienteki egitetik euskaraz inkontzienteki egitera eramango 
gaituen prozesua. Urteetan gure baitan errotu diren hizkuntza 
ohiturak aldatzea ez da erraza, ez da di-da bateko kontua, baina 
egin daiteke. Asko dira gure inguruan aldaketa hori egin 
dutenak eta gehiago izango dira egingo dutenak.

Aurtengo Euskaraldia arraro samarra izan da. Saiatu gara 
euskaraz gehiago, gehiagorekin eta gehiagotan egiten elkartzeko 
aukera gutxiago, gutxiagorekin eta gutxiagotan izan dugunean. 
Baina, gaur ez da ezer amaitu. Gaur ere, bihar bezalaxe, egun 
aproposa da euskara gehiagorekin, gehiagotan, gehiago 
erabiltzeko.

NiRE uStEz

ELIAS ZUMALDE

O.E. oÑati
Gazte Koordinadora Sozialistak 
antolatuta, kultura jardunaldiak 
egingo dituzte asteburuan Oña-
tin, zapatuan eta domekan. Kul-
tura, orokorrean, euskara eta 
artea izango dituzte hizpide, 
gehienbat, eta hiru saio antola-
tu dituzte horretaz jarduteko: 
hitzaldia eta bertso saioa zapa-
tuan eta mahai ingurua domekan.

Domekako mahai inguru hori 
Santa Ana antzokian izango da, 
12:30ean, eta, Euskararen Eguna 
astean izanda, euskal kultura 
hartuko dute oinarri; horrek 

sortzen dituen produktuek no-
lakoak izan behar duten, ze 
identitate edo esanahi izan behar 
duten eztabaidatuko dute, adi-
bidez. Gaiaren inguruan iritzi 
ezberdinak dituzten kultur egi-
leak: Maider Arregik, Josu Zu-
biak, Paul Bitiak eta Mattin 
Kortak; Aitor Tatiegik gidatuko 
du saioa. Zapatuan, euskarak 
eta klase sozialek izan duten 
loturaz jardungo du Aitor Biz-
karrak gaztetxean, 16:00etan, 
eta 19:00etan bertso saioa hasi-
ko da. Hiru euro izango da saio 
horren sarrera.

Kultura, artea eta euskara 
hizpide izango dira asteburuan
gazte koordinadora Sozialistak antolatu ditu jardunaldi 
hauek eta gaztetxean eta Santa ana antzokian dira 

Bakean dagoenari bakean utzi 
ikuskizunarekin datoz domekan 
Antixena gaztetxera Mirari Mar-
tiarena eta Idoia Torregarai. Sei 
bakarrizketa ekarriko dituzte, 
bata besteari lotuta, "errealita-
tea umoretik kontatuz". Euska-
ra eta generoa izango dira gaie-
tako bi. Emanaldia 18:00etan 
hasiko da, domekan, eta sarrera 
bost euro da.

Torregarai eta 
Martiarena umorez 
datoz gaztetxera

Herri barruko eraikinen zein 
inguruko naturguneen bisita 
gidatuak antolatu ditu Turismo 
Bulegoak datorren zubirako. 
Horien artean, Artasoko zuhaitz 
motzen ibilbidea ezagutzeko 
aukera, antzinako ikazkinen 
lana nolakoa zen jakiten lagun-
duko duena. Erreserba guztiak 
aurrez egin behar dira: 943 78 
34 53 edo 943 08 20 00.

Artasoko zuhaitz 
motzen ibilbidea, 
zubirako plan bat



BABESTUTAKO EDUKIA      35GOIENA ALDIZKARIA  2020-12-04  Egubakoitza

Norbere burua ezagutzeak be-
tidanik piztu dio jakin-mina Lur 
Nogalesi. Uste du ezinbestekoa 
dela nor zaren jakitea, izan eta 
egin gura duzunaz jabetzeko. 
Hori horrela, Psikologia ikas-
ketak egin zituen, eta orain, urte 
batzuk geroago, psikologia zen-
troa jarri du martxan, Oñatin.
Psikologia ikasketak aspaldi bu-
rutu zenituen, baina duela lau urte 
murgildu zinen psikologian bete-
betean. Zerk bultzatuta? 
Anaiaren ezusteko heriotza in-
flexio-puntu bat izan zen niretzat, 
horrek piztu zidan psikologian 
murgiltzeko nahia. Sekulako 
kolpea izan zen, berari oso lo-
tuta nengoelako –eta nago orain-
dik ere– . Oso gaizki pasa nuen. 
Argia ikusten hasi nintzenean, 
neure buruari galdetzen hasi 
nintzen biharamunean hilko 
banintz zein izango litzatekeen 
nire bizitzaren balantzea, eta ez 
zitzaidan erantzuna gustatu. 
Une hartan jakin nuen aldaketa 
bat behar nuela.
Nolako aldaketa egin zenuen? 
Betidanik egin gura izan duda-
naren aldeko apustua egitea 
erabaki nuen; terapeuta izatea, 
alegia. Gehiago formatzen hasi 
nintzen, arlo pertsonalean eta 
baita profesionalean ere. Ikas-
taro ezberdinak egin ditut, li-
buru asko irakurri, eta, batez 

ere, norbere buruaren ezagutzan 
fokua jarri. Doluaren gaia ere 
asko landu dut, pertsonalki ho-
rren beharra nuelako.
Zer ondorioztatu duzu horretatik 
guztitik? 
Ez digutela bizitzen irakatsi. 
Hobe da txikitan irakasten ba-
digute posible dela gure bizitzan 
gustuko ez dugun zerbait alda-
tzea. Konbentzionalismo totalean 
bizi gara, eta norbaitek zerbait 
handia egin gura duenean ames-
lari hutsa dela pentsatzen dugu, 
eta ez da egia.
Posible da, beraz, norberak nahi 
duen hori egitea?
Jakina. Bakoitzak egin behar 
du norbera asetzen duen hori. 
Eta ez sozialki ondo ikusita da-
goena. Badago lanpostu finkoa 
duenik; ongi ordaindutakoa eta 
oso ondo baloratuta dagoena. 
Baina hori horrela izanda ere, 
posible da lanak zu ez asetzea.
Zer landu behar da, beraz?
Landu behar da zer den norberak 
lortu gura duena, eta, jakina, 
nola lortu hori. Jende gehienak 
ez daki zein duen bizitzako hel-
buru, eta, aldiz, askok badakite 
erantzuna, baina ezeztatu egiten 
dute, ausardia faltarengatik. 
Guztiz beharrezkoa da jakitea 
zerk egiten gaituen zoriontsu, 
eta horren bila joatera ausartzea.
Ausardia beharrezkoa da?
Bai; garrantzitsua da ausartzea, 
gauza txikietatik hasita bada 
ere. Eta ausardia barregarri 
geratzearekin lotuta dago, no-
labait. Esan gura dut egiteaz bat 
ikasten dela, eta askotan ikusi-
ko dugu geure burua barregarri. 
Baina beharrezkoa da hortik 
pasatzea zerbait lortu ahal iza-
teko. Hala ezean, etorkizunean 
damutu egingo gara galdutako 
aukerez. Askotan, ez dugu nahi 
duguna egiten, porrotaren beldur 
garelako.

Orientazio kontsulta eskainiko duzu 
aurrerantzean...
Bai, baina hori baino gehiago 
izango da. Terapian landutakoa 
egunerokoan lantzeko aukera 
emango diet kontsultatzaileei. 
Gidalerro batzuk izango dituzte, 
eta terapiatik terapiara zenbait 
kontu praktikan jar ditzaten 
eskatuko diet. Borondatezkoa 
izango da hori, baina uste dut 
etengabeko ikasketan lagunga-
rri dela.
Zergatik orain?
Aldaketa garaia bizitzen ari ga-
relako, arraroa, ezberdina... Uste 
dut aukera moduan ikusi behar 
dugula momentu hau, gu geu 
aldatu gaitezen, positiboki, nos-
ki. Gure alde jarri behar dugu 
egoera.
Nori bideratuta dago terapia?
Behar ezberdinak dituzten per-
tsonei bideratuta dago. Besteak 
beste, gai hauek landuko ditugu 
terapian: autoezagutza, garapen 
pertsonala, bizitzari zentzua 
aurkitzea, dolua, emozioak uler-
tu eta gestionatzea, antsietatea 
eta estresa...
Non aurkitu zaitzakete?
Oñatin, Zubillaga 20an. Olabu-
ru eraikinean nago; zehazki, 
ZM2 lokalean. Txanda hartu 
gura duena 653 71 83 19 zenba-
kian jar daiteke nirekin harre-
manetan. Saio presentzialak 
eskaintzen ditut, eta baita on-
line saioak ere. Bideo-dei bidez-
ko saioak ere oso eraginkorrak 
dira, eta lortzen diren helburuak 
berak dira.

Lur Nogales psikologoa. MAIALEN SANTOS

"Norberak zer lortu nahi 
duen landu behar da"
LUR NOGALES PSikoLogiaN LizENtziatua
garapen pertsonalera bideratzen du lana Lur Nogales terapeutak. Psikologia zentroa 
ireki berri du oñatin, zubillaga 20an, olaburu eraikineko zM2 lokalean, zehazki

"EGUNGO EGOERA 
POSITIBO PENTSATU 
ETA HELBURUAK 
LORTZEKO BALIATU 
BEHAR DUGU"

Hasier Larrea aRRaSatE
Gailurrez gailur baino gehiago, 
aretoz areto ibiltzea tokatzen 
zaio Alex Txikon alpinista eza-
gunari. Nanga Parbatera 2016an 
egindako espedizioa deskribatzen 
duen dokumentala eta liburua 
argitaratu ditu udazkenean, pan-
demian zehar bi proiektuei for-
ma ematen ibili ostean. 

Hori horrela, Mendi biluzia 
izena jarri die bi lanei, eta ez 
alferrik, Nanga Parbatek esanahi 
hori baitauka urdueraz eta hin-
dieraz. Ikus-entzunezkoa eta 
idatzizkoa jendaurrean "harrera 
ona" izaten ari direla baieztatu 
du Txikonek, dokumentalaren 
emaitzarekin ikusleak "gustura" 
irteten direlako aretoetatik eta, 
"liburuaren lehen 4.500 aleak 
agortuta, bigarren edizioa inpri-
matzen" ari direlako orain.

Esperientzia "aberasgarritzat"  
jotzen du mendigoizaleak Euskal 

Herriko herri desberdinak bi-
sitatzen ibiltzea, eta inguruko 
emanaldi gehienak atzeratu behar 
ez izana "eskertzekoa" dela adie-
razi du, "hein handi batean gau-
zak ondo" kudeatzen ari diren 
seinale. 

Debagoiena ere pare bat aldiz 
zapalduko du alpinistak bira 
horren baitan: joan den azaroa-
ren 24an, Bergarako Pol-Pol 
elkarteak antolatutako Mendi 
Astean proiektatu zuen filma, 
eta abenduaren 17an beste ho-
rrenbeste egingo du Gatzagako 
Mendi Astean. Bergarako espe-
rientziaren kasuan, Seminari-

xora 127 pertsona gerturatzeak 
"poztu" egin zuela onartu du 
lemoarrak; are gehiago, "kanpoan 
gelditu ziren hamar pertsona 
ingururekin hitz egiteko aukera" 
izan zuela kontuan hartuta.

Neguko espedizioetan maisu 
Txikon munduko alpinismoan 
nabarmendu bada, hori zortzi-
milakoetara neguan joaten hasi 
zelako aipatuko dute askok. Izan 
ere, urtaro horretan ez da ohikoa 
Himalaia aldera bidaiatzea, bai-
na, bizkaitarraren esanetan, 
bere taldearentzat ez da "beste-
lako ezer". Izan ere, neguan 
mendia "berezi eta magiko" bi-
lakatzen dela uste du berak, eta 
"gogoa" baldin badago erronka 
"askoz ere eramangarriagoa" 
gertatzen dela. "Horrek ez du 
esan nahi erraza egiten zaigunik, 
momentu gogorrak ere bizi iza-
ten ditugulako", gehitu du. 

2010etik dihardu neguko es-
pedizioak antolatzen, eta geroz-
tik hainbat saiakera egin ditu 
Everesten, K2an eta Nanga Par-
baten, besteak beste. "Dokumen-
talak eta liburuak deskribatzen 
duten moduan, 2016an azken 
mendi horren tontorrera heltzea 
gauza handia izan zen", adiera-
zi du Alex Txikonek. 

Eta aurtengo neguan, zer?
Iraganetik bizitzea, baina, ez da 
bere planetan sartzen, eta da-
goeneko hasia da 2021 hasierako 
irteera planifikatzen. "Orain, 
egunez egun ari gara gozatzen, 
baina Himalaiara joan nahi dugu, 
eta badirudi posible izango du-
gula, momentuz, gauzak ateratzen 
ari direlako", aurreratu du. 
Abenduaren 28ko prentsaurre-
koan emango ditu saiakera be-
rriari buruzko xehetasun guztiak. 

Aurrera begirakoari buruz 
galdetuta, argi dauka bere burua 

"inguruneari lotutako proiek-
tuetan" ikusten duela.

Pandemia alpinismoan
Izan ere, Txikonek gogoan ditu 
egungo krisiaren eragina "na-
barmen" jasaten ari diren men-
diko lagunak. "Asiako, Afrikako 
eta Hego Amerikako erreserbe-
tan bizi direnak sufritzen ari 
dira, aurten gune horietara 
joaten diren bidaiarien joan-
etorriak eten egin direlako", dio, 
eta hango instalazioak manten-
tzeak "konplikazioak" sortzen 
dizkiela gehitu du.

Lehen mendian "hobetu beha-
rreko" kontu asko baleude, diru-
sarrera gutxiago edukitzeak 
egoera "are gehiago" zailduko 
duela argi dauka mendizaleak. 
Era berean, bereari begiratzean 
ez dela kexu azpimarratu du 
lemoarrak: "Bi proiektuen era-
ginez behar baino presa handia-
goz aritu naizen arren, mendian 
ibiltzeko aukera izan dut mar-
txotik aurrera".

Hotzari bezala, bizitzari ere 
"irribarre batekin" aurre egiten 
dio Alex Txikonek. Mendiak, 
agian, ez, baina berak sekretu 
gutxi gordetzen dituela ukatu 
ezinezkoa da.

Alex Txikon, Mendi biluzia dokumentalaren eta liburuaren aurkezpen ekitaldi batean A.T.

Plazan zein mendian, 
irribarrea galdu barik 
dabil Alex Txikon

"PANDEMIAK GOGOR 
ASTINDU DITU 
MENDIKO LAGUNAK, 
EGOERA ZAILAGOAN 
DAUDE ORAIN"

OHITURAREKIN 
JARRAITUZ, URTE 
HASIERAN HIMALAIA 
ZAPALTZEKO ASMOA 
DAUKA LEMOARRAK

Nanga Parbat zortzimilakoaren igoerari buruzko dokumentala eta liburua aurkezten 
dabil asteotan lemoarra Euskal Herriko txokoetan barrena. azaroaren 24an bergarako 
Seminarixoa bete ostean, gatzagako Mendi astean ere aurkeztuko ditu bi proiektuak

Ezeren gainetik alpinista bada ere, 
dagoeneko mendiarekin lotutako makina 
bat egitasmo aurkeztu du Alex Txikonek, 
bai pantaila txiki zein handian, eta baita 
paperezko formatuan ere.

2005ean, Al filo de lo imposible 
telebista-saioko lantaldean aritu zen, 
altuerako kamerari, eta hurrengo edizioetan 
alpinista rola hartu zuen programan.

2011n, bi dokumental arrakastatsu 
grabatu zituen: Gasherbrum I mendiko 
espedizioari buruzko Next Time Insallah eta Gasherbrum II 
mendiari buruzko Aizkora hotsak goi mendietan.

Ikus-entzunezkoetan ekarpen handia egin zuen 2013an 
bizkaitarrak, Groenlandian filmatutako Next Stop: 
Greenland dokumentalak film onenaren sari ugari jaso 
baitzituen; besteak beste, Nazioarteko Aireko Zine 
Jaialdian, Sestriere Film Festivalean eta Terre Alte... 
Emozioni dal Mondo jaialdian.

Azken bi urteetan bi liburu argitaratu ditu, gainera. Iaz, 
Everesti buruzko Mundu bat motxilan: Alex Txikonen 
menditazioak kaleratu zuen Unai Ormaetxea 
bertsolariarekin batera; eta aurten, sei hilabetez aritu da, 
dokumentalarekin batera, Nanga Parbati buruzko Mendi 
biluzia saiakera fintzen.

Bide berri ugariren urratzaile, bere lorpenik handiena 
2016an Nanga Parbaten lortutakoa da, neguan zortzimilako 
baten gailurrera igotzen zen lehen pertsona bilakatu 
baitzen.

Idazle, ekoizle, errealizadore...

Xabier Urzelai aRRaSatE
Azaroaren 23an egin behar zi-
tuzten hauteskundeak atzeratu 
eta gero, bazirudien tregoa-egun 
batzuk izango zirela Gipuzkoa-
ko Futbol Federazioaren bueltan, 
baina ez. Hauteskundeak egite-
ko egun berria aukeratzearekin 
batera –abenduaren 14a–, aste 
barruan ostera ere albisteak 
pilatu dira bata bestearen ja-
rraian.

Izan ere, Adrian Merinok Gi-
puzkoa: denon joko zelaia hau-
tagaitzaren buru izateari uko 
egin dio aste barruan –marti-
tzena– eta bere plataformak 
prentsa ohar bidez jakinarazi 
zuen Jesus Colina zela ordezkoa. 

Manu Diaz: "Adar-jotzea da" 
Garai berriak plataformako or-
dezkariek, baina, garbi zuten 
hauteskundeen araudiko 51. 
artikuluak ez duela halakorik 
baimentzen; alegia, hautagaiak 
behin aurkeztuta ezin direla 
aldatu –ezinbesteko kasuetan 
izan ezik–. Hala, Hauteskunde 
Batzordeari kontsulta egin eta 
gero, eguazten iluntzean batzar-
tu ziren eta adierazi zuten gaur-
gaurkoz hauteskundetarako bi 
hautagaiak Manu Diaz eta Adrian 
Merino direla.

"Txapuza hutsa da hau guztia, 
adar-jotzea", adierazi dio GOIE-
NAri Manu Diazek. "Bagenekien 
hauteskunde araudiak ez duela 
halakorik onartzen. Araudiak 
dio Adrian ofizialki erretiratzen 
bada hautagaitza osoa erretira-
tuko litzatekeela, eta Jose Luis 
Larreak ez dio halakorik onar-
tuko. Susmoa daukat, bi hauta-
gaiak harremanak bideratzeko 
keinuak egiten hasita geunden 
honetan, Federazioko lehengo 
ordezkariei horrek ez diela gra-
ziarik egin, eta horiek dira 
Adrianen kanpaina egin dutenak. 
Normala da gogaituta amaitu 
izana", adierazi du Diazek.

Beste korapilo bat 
hauteskundeei begira
 FUTBOLA  gipuzkoako Futbol Federazioko hauteskundeak egingo dituzte abenduaren 
14an, baina adrian Merinok atzera egitea erabaki du aste barruan, eta haren 
ordezkoa, Jose Luis Colina, ez du onartu Hauteskunde batzordeak

Gipuzkoa: denon joko zelaia 
plataformako hautagai 
Adrian Merinok 
(Aretxabaleta, 1985) aste 
barruan erabaki du atzera 
egin eta hauteskundeetara 
ez aurkeztea. "Arrazoi 
pertsonal eta 
profesionalak" izan dira 
erabakia hartzera eraman 
dutenak, eta GOIENAren 
deiaren aurrean oraingoz 
gehiago esatekorik ez duela 
gaineratu du. Hala, prentsa 
oharrean adierazitakoaren 
arabera, Adrian Merinok 
bere plataformarekin 
elkarlanean jarraituko du, 
eta Jose Luis Colinak bere 
babes osoa du. Bistan da bi 
hautagaiek aurrerapausoa 
ematea erabaki zutenean 
ez zituztela hilabete 
hauetako gorabeherak 
espero.

Merinok 
atzera egitea 
erabaki du

Adrian Merino eta Manu Diaz. GOIENA

Aitziber Aranburuzabala aRRaSatE
Ezohiko itxura dauka Durango-
ko Landako guneak, nahiz eta 
gaur abiatu duten 55. Durango-
ko Azoka. Saltoki fisikorik ez 
dago, eta jende gutxi dabil lepo 
betetzen den gune nagusian. 

Online bakarrik eros daitezke 
aurten produktuak –Durango-
koazoka.eus atarian dagoen 
denda birtualean–, eta, horreta-
rako, biltegi erraldoi bihurtu 
du Landako gunea Gerediaga 
elkarteak. "Guztira, 2.319 pro-
duktu daude eskuragarri; horien 
artean, 852 nobedadeak dira, 636 
liburu, 100 musika produktu, 44 
aldizkari eta 72 bestelako. Egoe-
ra larri honetan kulturgintza 
bizirik dagoen seinale", azaldu 
du Gerediaga elkarteko kudea-
tzaile Arantza Atutxak.

Kultura sektorea "babestu 
beharra dagoelako" egin du Ge-
rediaga elkarteak aurten ere  
Azokarekin aurrera, eta kultu-
ra-zaleei bat egiteko eskatu die 
elkarteko presidente Nerea Mu-
jikak. "Kultura-zale goza ezazu 
aurtengo Azokaz eta hartu tar-
te bat online dendan kuxkuxea-
tzeko, eta egin klik euskal kul-
tura eskuratuz. Ez dadila Azo-
karen taupada eten, eta ezta 
euskal kulturarena ere".

Denda birtuala, gaurtik zabalik
Aurreko egubakoitzean hasita, 
Azokaren webgunean katalogoa 
kontsultatzeko eta Desioen sas-
kia-n sartzeko aukera izan da, 
eta, gaurtik hasita, aukeratuta-
ko Desioen saskia errealitate 
bihurtuko du erosleak, ordain-
keta egin eta erosketari amaie-
ra emanez. Abenduaren 8ra 
bitartean izango da online den-
da zabalik. 

Ordainketa egiten duten lehe-
nengo mila erosleek aurtengo 
kartelaren irudiarekin egindako 
poltsa berezia jasoko dute, doan, 
euren erosketarekin batera. Era 
berean, 45 eurotik gorako eros-
keta guztiek ez dute bidalketa-
gasturik ordaindu beharko. 

Liburu-dendetan ere bai 
Zu, non han da! ekimena abiatu 
du Gerediaga elkarteak Eusko 
Jaurlaritzarekin elkarlanean, 
eta, horren bitartez, Euskal He-
rriko liburu-dendei aukera eman 
diete Azokako produktuak aben-
duaren 9tik urtarrilaren 8ra 
bitartean saltzeko. "Online den-
dari jarraipena emango diogu 
horrela, Azokaren eragina Ga-
bonetako erosketetara zabalduz". 

Liburu-denda bakoitzak egin 
behar zuen eskaera, eta Deba-
goienetik ere jaso dituztela hain-
bat diote antolatzaileek: "Zerren-
da guztiz zehaztu barik daukagu, 
baina Arrasaten, Bergaran eta 
Oñatin, behintzat, izango direla 
aurreratu dezakegu".

Debagoieneko idazleen uzta 
Denetariko ekoizpenak daude  
aurten ere, eta horien artean 
daude eskualdeko sortzaileek 
egindakoak ere. Marian Porcel 
arrasatearrak, esaterako, nera-
beentzako Nevermore eleberria 
argitaratu du, Elkar argitale-
txearekin. Klima aldaketaren 
aurka borrokan ari diren bi 
gazteri buruzko istorio bizia 
dela azaldu du idazleak: "2019an 
kokatuta dago; niretzako garran-
tzitsuena zen gazteek klima 
aldaketaren kontra zelako bo-
rroka egin duten islatzea. Inte-
resa piztu dien gaia izan da, eta 
niri ere kezka sortzen dit. Bi 
gazte dira protagonistak: Naia, 
16 urteko neska, eta Bele, 17 urte 
dituen mutila. Mugimendu eko-
logistaren barruan ezagutuko 
dute elkar. Nire helburua gaz-
teendako liburu erakargarria 
egitea zen, eta esango nuke 
nahiko lortuta dagoela. Irakur-
tzeko arina izaten saiatu naiz, 
elkarrizketa eta istorio biziekin". 

Kepa Errasti aretxabaletarrak 
idatzi eta bera ere kide den Xake 
Produkzioak taldeak 2016an es-
treinatu zuen Mami Lebrun an-
tzezlana liburuan eskuratzeko 
aukera ere badago aurtengo 
katalogoan. Amamaren heriotzak 
sortu zion zirrara pertsonala 
duela istorioak abiapuntu dio 
egileak: "Heriotzaz, doluaz, ira-
ganaz, maite genituen gertukoen 
memoriaren zaintzaz, aurreko 
belaunaldiek bizitzea tokatu 
zitzaien mundualdiari emanda-
ko erantzunaz eta, inplizituki, 
besterik ez bada ere, oraingoari 
eta etorkizunari guk eman beha-
rrekoaz hitz egiten du". 

Arrasateko Biztanleen Arreta 
Zerbitzuan lan egiten duen Ane 
Odriozola legazpiarrak orain 
dela bi urte El secreto de Gibola 
helduentzako misteriozko ele-
berria argitaratu ondoren, isto-
rioaren bigarren zatia kaleratu 
berri du, La sombra de Gibola 
izenekoa. "El secreto de Gibola 
bi denboratan kontatuta dago, 
lehen istorioa 2010ean eta biga-
rrena 100 urte atzerago. Lehe-
nengoan, Nerea izeneko donos-
tiar bat Legazpin bere aitonaren 

Debagoieneko ekoizleak

NEVERMORE

Marian Porcel

Elkar

ABSURDOAREN PARADISUA

Mila Modu

Elkar

DESHUMANIZAZIOA

Bizarro

almehuna

KALEAK SUTAN

Kaleko Urdangak

tough ain't Enough Records

ITZALPEKO ARGIAK

Barne Guda

Mal-Mai Records

MAMI LEBRUN

Kepa Errasti

EHazE-antzerkizale elkartea eta Susa

LA SOMBRA DE GIBOLA

Ane Odriozola

Circulo Rojo

ILARGIAREN  
EGUTEGIA

J. Errekondo, P. Zabala eta X. 

Ormaetxea 

alkartasuna eta argia

ARANTZAZUKO EGUTEGIA

Arantzazuko Santutegia 

arantzazu Edizio Frantziskotarrak

IÑURRATEGI ANAIAK.  
MENDIARI BIHOTZ EMANAK
Ramon Olasagasti, Cesar Llaguno, 
Felipe H. Navarro
Sua Edizioak eta Mendifilm jaialdia

ERABILI GOLDEA  
HILEN HEZURREN GAINETIK
OlgaTokarczuk. Itzulpena: Amaia 

Apalauza eta Sonia Kolaczek

Elkar

AMETS BATI LOTUTA 

Brigade Loco

autoekoiztua

Durangoko Azoka: formatu 
modernoarekin, kultura 
industria suspertzeko
gaurtik martitzena bitartean 2.300 produktu baino gehiago izango dira online salgai, 
eta 100 ekitaldi baino gehiago; aurkezpenak 'streaming' bidez eskainiko dira 

izenean baserri bat dagoela 
konturatzen da, eta, jakin-minak 
bultzatuta, ikertzen hasten da. 
Bigarren istorioak aitonaren 
eta haren familiaren benetako 
pasarteak kontatzen ditu. Amaie-
ran, irakurlea ohartzen da ea 
Nereak uste duena egia den ala 
ez. La sombra de Gibola-n, aito-
naren familiaren istorioa hartu 
eta 25 urteko saltoa ematen dut; 
50eko hamarkadako Donostian 
kokatzen da, beraz. Irakurtzeko 
erraza eta entretenigarria da", 
dio idazleak. 

Eskualdearekin lotura duten 
bi argitalpen ere badaude aur-
tengo eskaintzan: Iñurrategi 
anaiak. Mendiari bihotz emanak 
izeneko komikia eta Erabili gol-
dea hilen hezurren gainetik ele-
berria. Susa argitaletxearen eta 
Mendifilm jaialdiaren eskutik, 
Ramon Olasagastik, Cesar Lla-
gunok eta Felipe H. Navarrok 
egin dute. "Orain dela bi urte, 
Mendifilm jaialdiko Jabi Baraia-
zarrak Everest herri oso bat gai-
lurrean izeneko komikia egiteko 
proposatu zigun Cesarri eta bioi, 
eta, nolabait esanda, haren ja-
rraipen moduko bat da berria.  
Hiru lagunen artean egin dugu 
oraingoan, Cesarren lagun ilus-
tratzaile Felipe H. Navarro batu 
da taldera, eta irudiak kolorez-
tatu ditu. Alberto eta Felix Iñu-
rrategi anaien ibilbidea kontatzen 
du istorioak, espedizio ezberdi-
netako kontakizunak eta men-
dizale profesionalekin eta men-
dizale-lagunekin bizi izandakoak. 

Alberto bera oso gertu izan dugu 
prozesu osoan; idatzitakoen eta 
marraztutakoen gaineko iritziak 
ematen eta behar genuen infor-
mazioa osatzen lagundu digu", 
azaldu du Ramon Olasagasti 
idazle eta kazetariak. Bihar, 
zapatua, Mendi Film jaialdiaren 
barruan aurkeztuko dute, Bil-
boko Euskalduna jauregian.

Arrasateko AED elkarteak eta 
Elkar argitaletxeak Arrasateko 
Udalaren eta Laboral Kutxaren 
laguntzarekin antolatzen duten 
Jokin Zaitegi itzulpen lehiake-
taren fruitua da Erabili goldea 
hilen hezurren gainetik helduen-
tzako eleberria. Suediako Aka-
demiaren eskutik 2018an Lite-
raturako Nobel saria jaso zuen 
Olga Tokarczuk idazle polonia-
rrak idatzitakoa eta Itzulpen 
sariketako irabazle Amaia Apa-
lauzak Sonia Kolaczekin batera 
itzulitakoa. "Janina Duszejko 
ingeniari erretiratua eta orain 
ingeleseko irakaslea da Polonia 

hego-mendebaldeko bazter men-
ditsu batean. Neguan ez da ia 
inor bizi paraje haietan, baina, 
hala ere, hildakoak agertzen 
hasiko dira, eta guztiek ere ez-
kutuko ehizarekin lotuak, non-
bait. Hori, labur kontatuta, is-
torioak jasotzen duena. Thriller 
itxura du, baina gogoeta litera-
rio, ekologiko eta metafisikoak 
biltzen dituen eleberri mamitsua 
da, azken Nobel saridunaren 
lanik enblematikoena", azaldu 
dute sariketaren bultzatzaileek. 

Saretik formatu fisikora 
Eskualdeko musika ekoizpen 
asko ere badaude aurtengo ka-
talogoan jasota. Itxialdiak eta 
ondoren etorri diren neurri 
murriztaileek ez diete bidea 
samurtu aurten argitaratu duten 
musikariei. Sarean estreinatu 
dituzte gehienek lan berriak, 
eta orain ari dira formatu fisi-
koan saltzen. "Egoera ikusita, 
Duguna esateko sarean elkarba-

natzea erabaki genuen; astero 
abesti bat igo genuen, eta pozik 
gaude eduki duen harrerarekin. 
Gustatzen zaigu jendeak kantuak 
zelan hartu dituen entzutea; 
bideoklip bat ere egin genuen, 
zaleek bidali zizkiguten bideoe-
kin. Penaz gaude, gustatuko 
zitzaigun moduan aurkezteko 
aukerarik izan ez genuelako; 
horregatik, orain, oso pozik gau-
de Totem aretoan jotzeko auke-
ra dugulako, eta, gainera, Kale-
ko Urdangak talde lagunarekin; 
horiek ere diskoa aurkeztuko 
dute, Kaleak sutan izenekoa", 
azaldu dute Arrasateko Perlata 
taldekoek. 

Oñatiko Bizarro taldearen 
kasua ere antzerakoa da. Hone-
la kontatu du taldeko kide Iban  
Idigorasek: "Sarean aurkeztu 
genituen bana-banan Deshuma-
nizazioa laneko kantuak, eta 

bihar jarriko dugu salgai, USB 
formatuan. Bost problematika 
lantzen duen lan bat da, geure 
buruan oihuka dabiltzanak eta 
rock ilunez jantzitakoak. Esker-
tzekoa da Plateruenan aurkez-
teko aukera izatea, bihar, zapa-
tua, 20:15ean. Gure onena ate-
rako dugun ordu erdiko kon-
tzertua izango da; lanean jasota 
dauden bost kantuak eta beste 
bi berri izango dira".

Otsailean grabatu zuten Bri-
gade Loco bergararrek Amets 
bati lotuta izeneko taldearen 
bigarren lana. "Musika aldetik, 
landuagoa da; aurreko lanean 
egindako akatsetatik ikasi eta 
hobetzen saiatu gara. Abestiak 
sortzeko denbora gehiago hartu 
dugu, eta uste dugu igartzen 
dela hori, abesti hobeak edo 
landuagoak dira. Hitzei dago-
kienez, irlandarren borrokari 

ABENDUAK 5
• Euskal Herriko ikus-

entzunezkoak Aurten ekoiztu 
diren hainbat euskal ikus-
entzunezkoren trailerrak 
eskainiko dituzte; horien 
artean, Erlauntza eta Hil 
kanpaiak filmenak. Streaming-
ez, 14:30ean.

• Bizarro Deshumanizazioa 
diskoaren aurkezpena, 
Plateruenan, 20:15ean.

ABENDUAK 6
• Joxe Mari Arregi 

frantziskotarra 2021eko 
Arantzazuko Andre Mariaren 
egutegiari buruzko elkarrizketa 
egingo dio Juan Luis Zabala 
kazetariak, Landako gunean, 
16:00etan.

• Kaleko Urdangak eta 
Perlata taldeak Argitaratu 
berri dituzten lanak aurkeztuko 
dituzte, Atarrabiako Totem 
aretoan, 18:00etan. Sarrerak, 
agortuta.

• Brigade Loco eta Barne 
Guda Bergarako taldeek 
kontzertua eskainiko dute, 
Gasteizko Jimmy Jazz aretoan, 
18:00etan. Sarrerak, agortuta.

• Mila Modu Absurdoaren 
paradisua lana aurkeztuko du 
Oñatiko taldeak, Plateruenan, 
18:00etan. 

• Kimuak katalogoa 2020 
Aurtengo bilduman jasota 
dauden Dar-dar (Paul Urkijo), 
Quebrantos (Maria Elorza eta 
Koldo Almandoz) eta Ehiza 
(Hauazkena taldea) filmei 

buruzko solasaldia egingo dute 
egileekin, Landako gunean, 
19:00etan.

ABENDUAK 7
• Hizpilu Ganbila irakurketa 

dramatizatuak EHAZE 
elkarteak Susa 
argitaletxearekin elkarlanean 
plazaratu dituen antzerki 
liburuen laginekin Karrika 
antzerki taldeak antzezlanen 
collage bat osatuko du 
Landako gunean, 19:00etan. 
Kepa Errastiren Mami Lebrun 
antzezlana dago horien artean.

ABENDUAK 8
• Euskal Herriko ikus-

entzunezkoak Streaming-ez 
bakarrik, 14:30ean.

Debagoiendarren aurkezpenak
Atarrabiako Totem aretoan 
aurkeztuko du Arrasateko 
taldeak Duguna esateko, etzi
Sarrerak, agortuta. Pozik? 
Oso pozik eta eskertuta gaude 
Ahotsenearekin, egiten duten 
esfortzu eta lan handiagatik. 
Egitarau polita osatu dute areto 
desberdinetan programatuta. 
Iruñeko eta inguruko jendea 
asko gustatzen zaigu, eta han 
aurkeztuko dugu lan berria. 
Kaleko Urdangak Bergarako 
taldearekin izango zarete. 
Aspaldiko lagunak, ezta? 
Eurekin jo izan dugu eta orain 
ere plazera da taularen gaina 
konpartitzea. Gogoz gaude 
euren kontzertuaz gozatzeko.
Entseguak egiteko zelan 
moldatzen zarete? 
Ez dituzte gauzak errazten 
erraztu beharko luketenek; 
gaiarekin nekatuta gaude. 

Egin duzue lan berriarekin 
kontzerturik? 
Bai; martxoan diskoa atera 
genuenetik, hiru egin ditugu: 
Errekaleorren, Araba Euskaraz-
en eta Larrabetzun. Egoera 
berri honetan apur bat arraroa 
egiten den arren, uste dugu 
garrantzitsua dala kontzertuak 
antolatzen jarraitzea, nahiz eta 
denon aldetik esfortzu bat 
eskatzen duen. Egin eta ikusi 
ahal izan ditugun kontzertuetan 
asko gozatu dugu, nahiz eta 
dantza egiteko edo aulki 
gainera igotzeko gogoz geratu.
Hirukote moduan jardungo 
duzue orain. Zeintzuek? 
Etapa berri honetan, Elorrioko 
Mario Cruz izango da bateria-
jolea, eta harekin batera Ane 
Garai eta Maialen Oleaga gara.  
Gauza berriak prestatzen ere 
ari gara, laster etorriko dira.

PERLATA

"Oso eskertuta gaude Totem-en 
jotzeko aukera eman digutelako"
PERLATA MUSIKA TALDEA

Oñatiko taldeak Plateruenan kontzertua eskainiko du bihar, zapatua. BIZARRO

buruzko bat dago eta Telesforo 
Monzoni eskainitako bat ere 
bai. Kontzertu gutxi batzuk egin 
ditugu, baina eskertzekoa da 
Gasteizko Jimmy Jazz aretoan 
domekan kontzertua emateko 
aukera izatea Durangoko Azo-
karen baitan", azaldu du Oier 
Aperribai baxu-joleak. Bergara-
ko Barne Guda taldea izango 
dute lagun; horiek ere lan berria 
aurkeztuko dute, Itzalpeko argiak  
izenekoa. Hala ere, esan beharra 
dago emanaldi horretarako sa-
rrerak agortu egin direla.

Mila Moduren lana, berriz, 
konfinamenduan ondu zen, 
gehienbat. Garai bateko Hor 
Konpon taldeko Xabier Yanizek 
abiatu duen proiektu pertsona-
la da, baina hasieratik bidelagun 
ditu taldekide zituen Andoni 
Campos eta Oskar Arlanzon; eta 
orain, Malenkonia taldeko Rober 
Ferreiro gitarra-jolea batu dute 
taldera. "Aurreko musika egi-
tasmoekin alderatuz, anitza da, 
power pop estiloko doinuak ditu 
eta hausnarketarako bidea ema-
ten duten hitzekin osatuta dago. 

Plateruenan domekan aurkez-
teko aukera izango dugu, eta gu 
ere oso eskertuta gaude eman 
diguten aukeragatik. Diskoan 
jasota dauden bost kanta elek-
triko eta beste pare bat eskai-
niko ditugu. Laukote formatuan 
joko dugu, baina diskoan kola-
boratu duen Maddi Arlanzonen 
ahotsa ere entzungo da. Gure 
lehen kontzertu elektrikoa izan-
go da, eta Plateruena leku mi-
tikoan, gainera; tamalez, bere 
azken egunetan dagoen aretoan", 
dio Yanizek.

Kartela, Ane Pikazarena 
Durangoko Azokako taupada ez 
dute gelditu nahi izan Azokaren 
bultzatzaileek, eta horren isla 
da aurtengo kulturaren plazaren 
irudia. Ane Pikaza ilustratzaile 
eta aktoreak egin du aurtengo 
kartela, eta bertan, kolorez jo-
sitako bihotz bat irudikatu du 
paisaia grisaren gainean, Tau-
paDA! leloa jarraituz. "Kultura 
mugimenduan dagoen zerbait 
dela azaleratu nahi nuen, egoe-
ra latzenetan ere kolore biziz 
loratzen dena", dio egileak.

Bost eguneko Azoka 
Ikasleen Goizarekin abiatu dute 
aurten ere kulturaren plaza, eta 
gaur 18:00etan egingo dute inau-
gurazio ofiziala. Xabier Mada-
riagak gidatuko du eta han 
izango dira Eñaut Elorrieta, 
Kirmen Uribe –New Yorketik– 
eta Bagara dantza taldea. Horrez 
gain, Azoka babesten duten era-
kunde publikoetako ordezkariak 
ere bai: Eusko Jaurlaritza, Du-
rangoko Udala eta Bizkaiko, 
Gipuzkoako eta Arabako foru 
aldundiak.

Urteetako ibilbidea du Goienak 
Azoka Telebistan lanean; aurten, 
hamaika lagunek jardungo dute.
Nerea Mujikak dio Azoka 
Telebista inoiz baino 
"beharrezkoagoa" dela. Hala 
ikusten duzu zuk ere? 
Azoka Telebistaren helburua 
azokan gertatzen dena kanpora 
zabaltzea da, eta aurten, duda 
barik, oso garrantzitsuagoa da 
Azoka Telebistaren lana.
EITBk eta Azoka Telebistak 
elkarlanean jardungo duzue; 
zelan gauzatuko da hori? 
Bi plaza izango ditu Azokak 
aurten: Landako gunea eta 
Plateruena. Ahotsenea guneak 
antolatutako kontzertuak izango 
dira Plateruenan, EITBk jasoko 
ditu horiek, eta Landako gunean 
egunero, 10:30etik 21:00ak 
bitartean, programatu dituzten 
ekitaldi guztiak, hau da, gune 
guztiek antolatu dituztenak 
jasoko ditu Azoka Telebistak. 

Horrez gain, Azoka Telebistako 
eta EITBko lantalde bana egongo 
da, egunero, ordu erdi iraungo 
duen eta TaupaDa izeneko 
magazin formatua duen saio bat 
ekoizteko. 
Ekitaldi horiek guztiak non 
ikusi ahalko dira? 
Bi streaming kanal jarri ditugu 
Durangokoazoka.eus atarian; 
horrez gain, tokiko hainbat 
euskal hedabideren atarietan 
ere eskainiko dira ekitaldiok; 
gure eskualdean, adibidez, 
Goiena.eus-en izango dira.

Hori guztia gauzatu ahal 
izateko, hilabete askotako 
lana dago atzetik. 
Hala da, bai; urte osoan zehar 
bilera asko egiten ditugu, eta 
azkeneko hilabetetan, bereziki, 
gehiagotan biltzen gara. 
Gerediaga elkartearekin 
elkarlanean Azoka Telebistaren 
hastapenetatik ari da Goiena.
Esfortzu handiagoa egin da 
aurten; zenbat lagun ibiliko 
zarete Azoka Telebistan 
egunotan lanean? 
Hamaika laguneko lantaldea 
Goienari dagokionez, eta EITBk 
beste lantalde bat izango du. 
Eten barik egongo gara aurrez 
aipatutako bi guneetan izango 
diren ekitaldiak grabatzen eta  
bestelako saioak ekoizten. 
Zer izango da gaur ikusgai?  
Ikasleen Goiza da, eta Oihan 
Vegak eta Oizeder Mayok 
gidatuko duten ordubeteko saioa 
egingo dugu, 11:00etan. Erika 
Elizari eta Aitor Arana idazleak 
eta Iratxe Agilera, Kai Nakai eta 
Liher taldeko musikariak izango 
dira. 18:00etan, inaugurazio 
ekitaldia eskainiko dugu, eta Kai 
Nakai-ren kontzertua 19:30ean.

GOIENA

"Bi 'streaming' kanaletan eta tokiko 
hedabideetan izango dira ikusgai"
OIHANE AGIRRE azoka tELEbiStako aRDuRaDuNa

Musikarien eta programatzaileen arteko topagunea da DA PRO! 
ekimena, Musika Bulegoa elkarteak Gerediaga elkartearekin 
elkarlanean iaz abiatutakoa. Gaur ari dira Durangoko San Agustin 
Kulturgunean egiten. "Aurten eta euskaraz argitaratutako lanak 
dira guztiak. Euskadiko Antzoki Sarearekin egiten ditugu halako 
ekimenak eta aproposa iruditu zitzaigun musikarekin lotutakoa 
Azokan egitea", dio Musika Bulegoa elkarteko Arkaitz Villarrek. 

Euskal Herriko hamabost musikarik eta taldek hartu dute parte 
aurten, eta horien artean dago Oñatiko Mila Modu taldea. "Gure 
ardatzak eta helburuak eta gure zuzenekoak zelakoak diren 
azalduko dugu bideo baten bidez, eta, horrez gain, Boza free 
kantua formatu akustikoan eskainiko dugu", azaldu du Mila Modu 
taldeko kide Xabier Yanizek.

DA PRO! ekimena, bigarrenez

Mikel Markez, aurkezten, iaz egin zuten DA PRO! ekimenean. MUSIKA BULEGOA

Karmele Uribesalgo aRRaSatE
Asteburu honetan Arrasateko 
Akordeoi Lehiaketak ziren egi-
tekoak, baina COVID-19aren 
pandemia dela-eta bertan behe-
ra gelditu dira. Jaialdi horri 
esker, nazioarteko lehiaketa bat 
izaten da Arrasaten, eta Gipuz-
koako lehiaketa zein Gipuzkoa-
ko jaialdia ere izaten dituzte. 
Ekitaldi horren antolatzaileeta-
ko bat da Aitor Furundarena, 
Hauspoz Elkarteko lehendakaria.
Pandemia dela eta, Arrasateko 
Akordeoi Lehiaketak bertan behe-
ra uztea erabaki duzue. 
Guk antolatzen dugun jaialdia-
rekin, Arrasaten jende pila bat 
batzen da; bai parte hartzaileak, 
baita ikusleak ere. Hori orain 
ezin da. Gainera, parte hartzai-
le batzuk oso urrutitik etortzen 
dira, baina arauek eta ardurak 
diote hori ez dagoela egiterik.
Zer dakar jaialdia bertan behera 
utzi beharrak?
Jaialdiari distira ematen diona 
nazioarteko lehiaketa da, eta 
aurten ez dugu horrelakorik 
izango Arrasaten. Hala ere, gure 
filosofiaren oinarria lehiaketa 
baino gehiago, jaialdia da, ira-
kaskuntza baitugu lema bezala. 
Arrasaten egin ohi den jaialdia 
ikasle askorentzat akordeoia 
praktikatzeko aitzakia moduko 
bat da; xede bat, finean. Jaial-
dirik antolatu gabe, erronka 
hori gabe gelditzen dira ikasleak. 
Aztertu duzue jaialdia beste modu 
batera egitea?
Saiakera guztiak egin ditugu 
aurten ere lehiaketa antolatzeko, 
eta beste aukera batzuk ere izan 
ditugu buruan. Gehienbat, on-
line egitearen ideia aztertu dugu, 
baina nahiko azkar baztertu 
genuen, uste baitugu egitekotan 
modu presentzialean egin behar 
dela. Izan ere, era telematikoan 
eginda, desberdintasun handia 
egon daiteke lehiakideen artean, 
nork bere baliabideak ditu eta. 
Beste toki batzuetan egin dira 
lehiaketak, baina niri ez zait 

egokia iruditzen. Suposatzen da 
maila horretako musikari batek 
soinua zaintzen duela, eta gra-
batzean mugatu egiten da hori.  
Ez zitzaigun serioa iruditzen, 
eta egokiago deritzogu jaialdirik 
ez egiteari. 
Gipuzkoako jaialdiaren kasuan, 
bilatu duzue alternatiba bat, ez?
Planteamendu ez-lehiakorra 
duen ekimen bat jarri dugu 
martxan, baina, era berean, 
eraikitzailea da. Jende asko ze-
goen aurtengo ediziorako izena 
emanda; 300 lagunetik gertu. 
Jaialdian parte hartu behar zu-
ten guztiek aukera izango dute 
bideo bat bidaltzeko. Bideo ho-
riek parte hartuko duten guz-
tientzat ikusgarri egongo dira, 
emanaldi bat balitz bezala. Ho-
rrez gain, epaimahai batek one-
nak aukeratuko ditu, eta edonork 
ikusteko moduan jarriko ditugu. 
Iruditzen zaigu erronka horrek 

baduela nahikoa pisu ikasleak 
animatzeko eta motibatzeko.
Gipuzkoako lehiaketan parte hartzen 
dutenek izango dute antzeko au-
keraren bat?
Horiekin ere egingo dugu bi-
deoena, eta epaimahaiak onenak 
aukeratuko ditu. Kasu horretan, 
saria izango da kontzertu bat 
eskaintzea streaming bidez. 
Musikarientzat Arrasateko jaialdia 
erakusleiho bat da, eta hori ere 
galtzen da.
Momentu honetan, mundua gel-
dituta dago, eta erakusleihoek 
zentzu pixka bat galdu dutela 
uste dut. Izan ere, denda bat 
baldin badaukazu, bere erakus-
leihoarekin, baina denda itxita 
baldin badago, zertarako balio 
du erakusleihoak? Gure kasuan, 
emanaldien aldetik, ia guztia 
geldituta dago, eta ez daukagu 
apenas aukerarik gure lanak 
erakusteko. Gauzak horrela, 
galera bat da Arrasateko jaialdia 
ez egitea, baina ez du beste urte 
batean izango lukeen eraginik 
izango. 
Etorkizunera begira, zer?
Ezjakintasuna da nagusi, baina, 
segur aski, epe ertainean ira-
bazten aterako gara aurtengo 
jaialdia ez eginda.

Aitor Furundarena Arrasateko Akordeoi Lehiaketako antolatzaileetako bat da. MITO

"Egokiago deritzogu 
jaialdirik ez egiteari"
AITOR FURUNDARENA HauSPoz ELkaRtEko LEHENDakaRia
aurten ez da arrasateko akordeoi Lehiaketarik egingo, pandemia dela eta. Dena den, 
parte hartzaileek aukera izango dute bideoak grabatu eta ikusgai jartzeko

"SEGUR ASKI,  
EPE ERTAINEAN 
IRABAZTEN ATERAKO 
GARA AURTENGO 
JAIALDIA EZ EGINDA"

iRagaRki SaiLkatuak

1. ETXEBIZITZAK

103. ERRENTAN EMAN
Aretxabaleta. Etxebizitza 
ematen da errentan. In-
teresatuok deitu zenbaki 
honetara: 654 88 42 60 

104. ERRENTAN HARTU
Arrasate. Kaixo! Arrasa-
teko familia gara eta 
etxebizitza bila gabiltza. 
Erdigunean bada hobeto. 
Eskerrik asko. 688 71 09 
54 edo 675 98 96 17 

Bergara. Errentan hartu-
ko genuke etxebizitza, bi 
edo hiru logelarekin. Te-
lefonoa: 631 13 16 57 

Bergara. Errentan hartze-
ko etxebizitza bila ari dira 
neska arduratsu bat eta 
bere 11 urteko semea. 
Etxebizitza txiki bat eta 
erdigunean bada, hobeto. 
Telefonoa: 666 07 42 98 

Oñati. Oñatin etxebizitza 
bila nabil, bi edo hiru lo-
gelarekin. Eskerrik asko. 
679 62 69 64 (Jon) 

105. ETXEAK OSATU
Arrasate. Logela ematen 
da errentan egongela, 
sukaldea eta bainugela 
partekatua izateko esku-
bidearekin, unibertsita-
teetatik oso gertu. Tele-
fonoa: 650 92 52 99.

2. GARAJEAK

201. SALDU
Bergara. Garaje itxia 
salgai Ozaetan. 14,82 
metro koadro eta 2,30 
metroko altuera. Lehe-
nengo solairua. Telefonoa: 
699 99 09 69 

4. LANA

401. ESKAINTZAK
Haur zaintza. Bergarako 
pertsona baten bila gabil-
tza, haurrak goizetan 
eskolara eraman eta 
eguerdietan jaso eta baz-
kaltzen emateko. Intere-
satuok, jarri nirekin kon-
taktuan. 607 54 07 72 

Haurrak zaindu. Eguer-
dietan umeak eskolatik 
jaso eta bazkaltzen ema-
teko Bergarako pertsona 
baten bila gabiltza. Tele-
fonoa: 605 70 83 93 

402. ESKAERAK
Aretxabaleta edo ingu-
ruak. Emakume ardura-
tsua nagusiak zaindu 
edota etxeko lanetan la-
guntzeko gertu. Telefo-
noa: 697 33 33 71 

Aretxabaleta edo ingu-
ruak. Mutila gertu adine-
koak zaintzeko eta lagun-
tzeko, atariak eta etxeak 
garbitzeko, arropa lisatze-
ko. 642 98 98 06 

Aretxabaleta edo ingu-
ruak. Tailer edo igeltse-
rotzako langile gisa es-
kaintzen ditut zerbitzuak. 
Oinarrizko ezagutzak ditut 
ura eta olio margotzeaz, 
elektrodoen soldaduraz 
eta metalezko arotzeria 
tailerretan esperientzia. 
642 98 98 06 

Arrasate edo Oñati. Nes-
ka euskalduna gertu or-
duka etxean garbitzeko. 
663 04 53 99 

Arrasate eta inguruak. 
Astean zehar arratsalde-
tan edota asteburuetan 
zaintza eta garbiketa la-
nak egingo nituzke. 602 
42 04 81 (Ismelda) 

Arrasate eta inguruak. 
Astean zehar arratsalde-
tan edota asteburuetan 
zaintza eta garbiketa la-
nak egiteko gertu. Tele-
fonoa: 647 51 48 07 

Arrasate eta inguruak. 
Gauetan nagusiak zain-
duko nituzke. Legezko 
agiriak eta soziosanitario 
titulazioa dauzkat. Tele-
fonoa: 642 41 72 62 

Arrasate eta inguruak. 
Nagusiak zaintzeko gertu 
nago. Esperientzia, legez-
ko agiriak eta formazioa 
dauzkat. 647 11 06 14 

Arrasate. 10:00etatik 
14:00etara bitartean na-
gusiak edota laguntza 
behar duten gaixoak 
zainduko nituzke. Baita 
orduka ere. Esperientzia 
dut eta titulazioak: sozio-
sanitario, dependentzia 
duten pertsonen lagun-
tzaile eta elikagaiekin lan 
egitekoa. 631 03 23 45 

Arrasate. Garbiketa eta 
lisatze lanak egiten edota 
ume eta nagusiak zain-
tzen lan egingo nuke. 
Telefonoa: 611 24 26 64 

Arrasate. Neska gertu 
arratsaldetan nagusiak 
zaintzeko edota etxe gar-
biketak egiteko. Titula-
zioarekin. 688 81 08 63 

Bergara. Emakume eus-
kalduna, soziosanitario 
titulua duena, arratsalde-
tan edo asteburuetan lan 
egiteko eskaintzen da. 
656 74 78 43 

Debagoiena. Atari, elkar-
te, lantegi eta abarrak 
garbitzen lan egingo nuke. 
645 72 92 87 

Debagoiena. Emakumea 
gertu umeak edo pertso-
na nagusiak zaintzeko. 
632 62 76 07 

Debagoiena. Erizain la-
guntzaile gaztea gertu 
orduka nagusiak eta 
umeak zaintzeko edota 
garbiketak egiteko. Tele-
fonoa: 620 23 58 15 

Debagoiena. Esperientzia 
duen mutila nagusiak 
zaintzeko, garbiketak 
egiteko edota zerbitzari 
izateko gertu. Telefonoa: 
638 85 43 36 

Debagoiena. Esperientzia 
duen neska nagusiak 
zaintzeko, garbiketak 
egiteko edota zerbitzari 
izateko gertu. Telefonoa: 
654 11 15 14 

Debagoiena. Esperientzia 
eta erreferentzia onak 
dituen mutila orduka na-
gusiak zaintzeko gertu. 
Baita baserrietan ere. 
Legezko agiriak eta Al-
dundiaren ziurtagiria 
dauzkat. Autoarekin. Te-
lefonoa: 662 43 08 54 

Debagoiena. Etxe garbi-
ketak eta zaintza lanak 
egingo nituzke, orduka 
edo egunean zehar. Te-
lefonoa: 632 39 87 73 

Debagoiena. Etxeko lan-
gile moduan jarduteko 
gertu: garbiketak zein 
zaintza lanak. Gauak os-
pitalean egiteko ere gertu. 
722 45 58 75 

Debagoiena. Etxez etxe-
ko laguntzan jardungo 
nuke arratsaldetan edo 
asteburu zein jai egune-
tan. Autoa eta titulazioa 
dauzkat. 631 98 15 50 

Debagoiena. Gaixoak eta 
nagusiak zaintzen espe-
rientzia daukan emaku-
mea lan bila. Jaurlaritza-
ko ziurtagiria daukat. 
Ospitalean edota etxean, 
bai botikekin eta baita 
mugikortasun arazoekin 
laguntzeko gaitasuna 
daukat. 612 20 35 71 

Debagoiena. Garbiketan 
eta nagusi zein umeak 
zaintzen lan egingo nuke. 
Erreferentziak aurkez 
ditzaket. 603 21 91 32 

Debagoiena. Mutila ger-
tu nagusiak zaindu eta 
laguntzeko. Autoa daukat. 
Ordutegi aldetik, prestu-
tasun osoa. 639 96 71 03 

Debagoiena. Nagusiak 
eta umeak zainduko ni-
tuzke. 643 29 75 77 

Debagoiena. Nagusiak 
zainduko nituzke. Telefo-
noa: 688 77 34 95 

Debagoiena. Nagusiak 
zaintzeko edota atari eta 
abarrak zaintzeko gertu 
nago. Euskal sukaldari-
tzan esperientzia daukat 
eta legezko agiri guztiak. 
631 95 04 42 

Debagoiena. Nagusiak 
zaintzeko eta garbiketak 
egiteko gertu nago, baita 
orduka ere. 639 02 00 81 

Debagoiena. Nagusiak 
zaintzen, bulegoak garbi-
tzen, eraikuntzan edota 

joskintzan lan egingo 
nuke. 688 66 84 39 

Debagoiena. Neska ar-
duratsua eta legezko 
agiriak dituena, gertu 
orduka zein asteburuetan 
lan egiteko. Pertsona 
nagusiak zaintzeko zein 
garbiketa lanak egiteko. 
666 07 42 98 (Claudia) 

Debagoiena. Neska ar-
duratsua lan bila. Baita 
asteburuetan ere. Bereha-
la hasteko gertu. Telefo-
noa: 631 64 56 46 

Debagoiena. Neska ar-
duratsua nagusiak zain-
tzeko prest. Baita astebu-
ruetan ere. 632 37 65 40 

Debagoiena. Neska ar-
duratsua nagusiak zain-
tzeko prest. Orduka, 
etxean bertan bizi izaten 
eta baita asteburuetan 
ere. 658 92 43 73 

Debagoiena. Neska ar-
duratsua zaintza laneta-
rako gertu: etxean bertan 
bizi izaten, orduka, aste-
buruak edota gauak. Te-
lefonoa: 637 12 15 95 

Debagoiena. Neska eus-
kalduna gertu jendaurre-

ko lanak egiteko: harre-
ran, supermerkatuan zein 
eskolako jangelan. Baita 
ere zaintzan, garbiketan 
edota tailerretan. Telefo-
noa: 656 79 28 37 

Debagoiena. Orduka 
nagusiak zaindu eta gar-
biketak egingo nituzke. 
Legezko agiriak dauzkat. 
677 00 90 26 

Debagoiena. Zaintzan eta 
garbiketan lan egingo 
nuke. 634 94 30 78 

Elgeta eta inguruak. 
Emakume arduratsua 
gertu etxeko lanetarako, 
nagusien eta umeen zain-
tzarako, atari garbiketa-
rako eta abar. Deitu 659 
03 56 12 telefono zenba-
kira

Eskoriatza eta inguruak. 
Mutil gazte langilea naiz, 
edozein lanerako prest, 
etxeetan, baserrietan, 
negozioetan, garbiketan, 
nekazaritzan,. Ilea mozten 
ere badakit. Orduka zein 
asteburuetan lan egiteko 
gertu. Prestutasun osoa. 
Telefonoak: 632 07 32 72 
edo 631 67 51 01 

Umeak zaindu Bergaran. 
Bergarako neska gazte 
euskalduna goizetan hau-
rrak zaindu edo eskolara 
eramateko prest. Deitu 
edo Whatsapp bidez ida-
tzi: 663 70 01 15 

6. MOTORRA

602. EROSI
Land Rover Defenderra 
behar dut baserrirako. 
Berdin dio zein egoeratan 
dagoen: IAT gabe, matxu-
ratuta, kolpearekin. Tele-
fonoa: 623 17 95 37 

7. ANIMALIAK

703. EMAN
Hiru katakume. Baserri-
ko hiru katakume ematen 
dira opari, bi hilabetere-
kin. 610 31 02 61 

8. DENETARIK

805. TRUKATU
Euskara-arabiera tru-
kea. Arabiera irakatsiko 
didan pertsona baten bila 
nabil. Trukean euskara 
irakatsiko nioke. Telefo-
noa: 688 77 59 31 

943 25 05 05 

SaiLkatuak@goiENa.EuS

WWW.goiENa.EuS/SaiLkatuakk

• Eguazteneko 12:00ak arte jasotako 
iragarkiak bakarrik iragarriko ditugu. 

• Hortik aurrera ez da onartuko 
aldaketarik, ez eta iragarkia bertan 
behera uzterik ere.

• goiENak ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

DURANGOKO AZOKAREN GAINEKO SAIO BEREZIA
‘Azoka telebista’ 21:30 eta 23:00

GOIENA

'EUSKARA ETA LAN MUNDUA' ERREPORTAJEA
‘Debagoiena eraldatzen’ Martitzena, 19:00 eta 22:00

GOIENA

aStEa goiENa tELEbiStaN

EGUAZTENA,9

DURANGOKO AZOKA: 
ERREPORTAJERA
‘Hemen Debagoiena’ 

18:00/20:00/22:00

DOMEKA, 6

'TXERTOA.EUS' 
HITZALDIA
‘Berezia’ 

12:00

EGUBAKOITZA, 4

'EZKER ABERTZALEA, 
LEGEZ KANPORATUA'
‘Goiena: 20 urte, 20 albiste’ 

21:30/23:30

EGUAZTENA, 9

ZIHARA ENBEITARI 
ELKARRIZKETA
‘Elkarrizkettap’ 

21:30/23:30

GOIENA

GOIENA TELEBISTAKO 
PROGRAMAZIO OSOA: 
goiena.eus/
telebista
Edo eskaneatu  
aldameneko qr kodea.

ESkER oNa

 arrasaten, 2020ko abenduaren 4an. 

Familiak bihotz-bihotzez eskertzen ditu jasotako doluminak eta 
jakinarazten dizue azken agurra familia artean egingo dela.

2020ko abenduaren 2an hil zen, 66 urte zituela.

 Carlos 
Martinez Diaz 

oRoigARRiA

Etxekoak.
oñatin, 2020ko abenduaren 4an. 

Bi urte pasa dira jadanik
bidaian joan ziñenetik

gure artean ez egon arren
beti zaude zu gurekin

zuhaitz, enbor, baso ta kale
oroitzapenak ugari

oroitzapenak mantentzen gaitu
zu gurekin, gu zurekin.

'Sakone'

2018ko azaroaren 30ean hil zen, 84 urte zituela.

 Pedro Mari 
Osa Unamuno 

oRoigARRiA

Julian, Karmele, bea, Kari, Larra, Carlos eta Josune.
bergaran, 2020ko abenduaren 4an.

Eskerrik asko elkarrekin bizi izan ditugun une zoriontsuengatik.

2020ko azaroaren 25ean hil zen, 67 urte zituela.

 Tolin 
Lobato Carton 

ESKER oNA

 Aretxabaletan, 2020ko abenduaren 4an. 

Eskerrik asko egun hauetan babesa eta gertutasuna adierazi, 
hiletara etorri eta gurekin egon zareten guztioi.

bihotz-bihotzez besarkada handi bana, familiaren izenean.

2020ko azaroaren 27an hil zen, 64 urte zituela.

 Javier 
Zubia Pagalday 

ESKER oNA

bergaran, 2020ko abenduaren 4an. 

Familia: gorka eta Sara barrutiabengoa,  
Estitxu eta Mireia gallastegi; Ane eta iker, Mae.

Beti gogoratuko zaitxugu benetako gizon on bat bezala.
—

Eskerrik asko agurtzera gerturatu ziñeten  
danoi eta ezin izan ziñuatenei ere bai. 

besarkada bero bat. goian bego.

'tolin'

2020ko azaroaren 25ean hil zen, 67 urte zituela.

 Antolin 
Lobato Carton 

oRoigARRiA

 Aretxabaletan, 2020ko abenduaren 4an. 

Zure oroimenak indartzen gaitu.
Ez agurrik, ez adiorik,

gero arte bakarrik.

2019ko abenduaren 7an hil zen, 71 urte zituela.

 Juan Antonio 
Zubiria Etxeberria 

oRoigARRiA

Arantxaren Arrasateko eta bergarako lagunak.
bergaran, 2020ko abenduaren 4an. 

Nahiz eta urrun joan mundu honetatik
ez duzu alde egingo gure bihotzetatik.

2020ko azaroaren 28an hil zen, 72 urte zituela.

 Javier 
Iñarra Anduaga 

ESKER oNA

Ane, Andoni eta familia.
Arrasaten, 2020ko abenduaren 4an. 

Elkarrekin bizitako momentu txiki oro handia da guretzat. 
Horri eutsiko diogu utzi diguzun hutsunea xamurtzeko. 

Zure bizitzeko gogo eta indarra gure eredu.
—

Eskerrik asko une zail hauetan gurekin egon zaretenoi.

'txema'

2020ko azaroaren 28an hil zen, 67 urte zituela.

 Jose Manuel 
Beitia Urkola

ESKER oNA

Arrasaten, 2020ko abenduaren 4an. 

Eskerrik asko egun hauetan babesa eta gertutasuna adierazi, 
hiletara etorri eta gurekin egon zareten guztioi.

bihotz-bihotzez besarkada handi bana, familiaren izenean.

2020ko abenduaren 1ean hil zen, 72 urte zituela.

Jesus Atxaga 
Romaratezabala

oRoigARRiA

zure arrebak eta etxekoak.
Aretxabaletan, 2020ko abenduaren 4an. 

Ez zaitugu inoiz ahaztuko, ez zaitugu inoiz galduko, 
gure bihotz barrenean eramango zaitugu betiko.

2020ko azaroaren 27an hil zen, 64 urte zituela.

 Javier 
Zubia Pagalday 

ESKER oNA

 bergaran, 2020ko abenduaren 4an. 

Eskerrik asko egun hauetan babesa eta gertutasuna adierazi, 
hiletara etorri eta gurekin egon zareten guztioi.

bihotz-bihotzez besarkada handi bana, familiaren izenean.

2020ko azaroaren 28an hil zen, 72 urte zituela.

 Javier 
Iñarra Anduaga 

oRoigARRiA

Kurtzebarri bHiko langile, guraso eta ikasleak.
Aretxabaletan, 2020ko abenduaren 4an

Bat egiten dugu senideen saminarekin.

(Manu Vitoriaren ama)

2020ko azaroaren 26an hil zen.

 Loli 
Aparicio Gonzalez 

3. Bibotedunen argazkia
Gizonezkoen gaixotasunak ikusgarri egiteko 
hilabetea bukatzeko, Mondravemberkoek 
ibilaldia egin zuten, Besaidera eta Udalatxera. 
Hirugarren urtez egin dute kanpaina.

5. 50 urte ezkonduta
Arantza Urangak eta Juan Jacuek abenduaren 
5ean beteko dituzte urrezko ezteiak. "Familia 
osoaren partetik, zorionak, bikote! Ahal 
dugunean, ospatuko dugu!".

4. Zarramarra artean, barrea nagusi
Oñatiarrek lepo bete zuten Santa Ana 
Zarramarra ikuskizunean. Oñatiko gaiak landu 
zituzten, umoretik. Iker Plazaolak gidatu zuen 
saioa, hainbat herritarren kolaborazioarekin.  

2. Lazarraga saria
Euskara "lehiakortasunerako giltzarri" 
edukitzeagatik saritu dute Arrasaten bulegoa 
duen Bertako Igogailuak enpresa. Euskararen 
alde egindako lanaren aitortza egin diote.

1. Hondakinen gaineko hausnarketa
Oñatiko Hondakinen Astearen baitan, 
hondakin onena sortzen ez dena dela landu 
zuten umeek, jolasen bidez. Murala margotu 
zuten, eta zaborra batzen ere ibili ziren.

4

5

1

Kontatu, kontatu!
badaukazu ezkontzaren baten berririk? 
Edo eztei-ospakizunen batenik? kintada 
egin duzue eta argazkia erakutsi nahi 
zenukete? ibilaldi politen bat erakusteko 
baduzu? bestelako ospakizunen bat? 
kontaiguzu eta bidaliguzu argazkia!

Posta elektronikoa 
Mezua bidali berriak@goiena.eus 
helbidera, eta idatzi nortzuek, non, noiz, 
zergatik eta zer ospatu edo egin duzuen.

Ordezkaritzak
zatoz goienaren ordezkaritzara (otalora 
31, arrasate) edo deitu 943 25 05 05 
telefonora.

Eguazteneko 12:00ak arte jasotakoak 
bakarrik iragarriko ditugu. Hortik 
aurrera jasotakoak hurrengo astean 
argitaratuko ditugu.

zoRioN aguRRak

bERgaRa
Jone Brunet Moreno
Abenduaren 4an, 11 
urte. Zorionak, Jone! 
Oso ondo pasatu zure 
eguna. Muxu asko, 
familia osoaren 
partetik!

oÑati
Markel Biain Kortabarria
Abenduaren 3an, 3 urte. Zorionak, Markel! 
Etxeko txikiñak hiru urte! Patxo handi bat danon 
partetik. Ederto ospatuko dugu eguna!

bERgaRa
Maddi Elexpuru 
Gonzalez
Abenduaren 4an, 4 
urte. Zorionak, politx 
hori! Lau urtetxo jada! 
Ondo pasatu zure 
eguna. Asko maite 
zaitugu! 
Patxo handi bat!

oÑati
Izaro Markuleta 
Kortajarena
Abenduaren 7an, 3 
urte. Zorionak, maittia, 
familia danaren 
partetik. 
Egun zoragarria 
pasatuko degu. 
Asko maite zaitugu.

oÑati
Maier Urteaga Zubia
Abenduaren 9an, 5 
urte. Zorionak, Maier! 
Ondo-ondo pasatu 
eguna. Jarraittu gure 
bizitzak zorionez 
beteten. Patxo handi 
bat, etxeko danon 
partetik!

oÑati
Aloña Axpe 
Elkoroiribe
Abenduaren 7an, 11 
urte. Zorionak, guapa! 
Ondo-ondo pasatu 
zure egunian eta muxu 
pilia, etxekoen danon 
partetik!

ESkoRiatza
Aner Ortiz Esnaola
Abenduaren 7an, 9 
urte. Zorionak, 
txapeldun! 
Ondo-ondo pasatu 
zure urtebetetze 
eguna. Asko maite 
zaitugu familia osoak. 
Bereziki Aimarrek, 
aitatxok eta amatxok.

ESkoRiatza
Mikel Aramendi 
Kortazar
Abenduaren 6an, 37 
urte. Zorionak, 
txapeldun. Egun ona 
izan, sorgin pare 
horrekin. Besarkada 
handi bat, familia 
osoaren partetik.

aREtXabaLEta
Mila San Vicente 
Bengoa
Abenduaren 6an, 66 
urte. Zorionak, 
guapetona. Ondo 
pasatu zure egunian. 
Besarkada handi bat, 
danon partetik.

Urte 
askotarako!
zorion itzazu lagunak eta 
senitartekoak; hiru bide dituzu 
goienaren bidez zoriontzeko:

Internet  
goiena.eus-en erabiltzailea sortu 
eta https://goiena.eus/
zorionagurrak helbidean sartu 
zorion agurra.
urtebetetze egunean bertan 
argitaratuko da webgunean eta 
egubakoitzean goiena paperean.

Posta elektronikoa 
Mezua bidali zorionagurrak@
goiena.eus helbidera, eta idatzi: 
izen-abizenak, herria, 
urtebetetze-eguna eta nahi duzun 
testua.

Ordezkaritzak
Etor zaitez goienaren 
ordezkaritzaren batera edo deitu 
943 25 05 05 telefonora.

Martitzeneko 17:00ak arte 
jasotako zorion agurrak 
bakarrik argitaratuko ditugu.

Hortik aurrera jasotakoak 
hurrengo astean 
argitaratuko ditugu.

oÑati
Laia Aramendi Urkia
Abenduaren 2an, 5 
urte. Zorionak eta urte 
askotarako! Familixako 
danon partetik, patxo 
handi bat !

oÑati
Elisa Guridi Guridi
Abenduaren 2an, 97 urte. Zorionak eta urte 
askotarako, amama! Etxeko danon partetik, onena 
zaielako, eta ondo zelebrauku danok batera!

bERgaRa
Ainara Revilla Urrutia
Abenduaren 1ean.
Zorionak, Ainara! 
11 urte jada. Segi beti 
bezain alai eta bihotz 
onekoa izaten. 
Patxo pilo bat, etxeko 
guztion partetik.

oÑati
Iraia Marquez Gomez
Abenduaren 1ean.
Zorionak, Iraia! 
9 urte jada. Segi beti 
bezain alai eta bihotz 
onekoa izaten. 
Patxo pilo bat, etxeko 
guztion partetik.

oÑati
Markel Zabaleta 
Legaristi
Azaroaren 30ean, 
Markelek bost urtetxo 
beteten dau. 
Zorionak, politt hori, 
eta ondo pasatu zure 
egunian. Patxo 
handi-handi bat, 
familia osoaren 
partetik.

aREtXabaLEta
Eñaut Arkauz 
Vitoriano
Azaroaren 30ean, 8 
urte. Zorionak, Eñaut! 
Ondo-ondo ospatu 
zure eguna eta patxo 
handi bat, danon 
partetik! Asko maitte 
zaittugu!

oÑati
Ainhoa Zabaleta Herrera
Azaroaren 26an, 43 urte. Zorionak, Ainho! 
Belarrietatik tirakada eta patxo handi-handi bat, 
lankideen partetik!

oÑati
Unax Vieira
Abenduaren 3an, 11 
urte. Mila kilo zorion 
eta patxo handi-handi 
bat amamaren, 
aitaitaren eta 
gurasoen partetik, 
mutikote! Disfrutatu 
topera zure 
urtebetetze eguna.

EGUBAKOITZA 4
ESKORIATZA Gabonetako 
apaingarriak
Apaingarriak egiteko tailerraren 
azken saioa. Hilaren 11n, Gernika 
plaza apainduko dute.
Ludotekan, 16:45ean.

OÑATI Odol ateratzea
Urteko azkena.
Enpresagintza, 17:00etan.

ESKORIATZA Ping-pongerako 
palak egiteko tailerra
Erabiltzaile bakoitzak bere pala egin 
ahal izango du, era 
pertsonalizatuan.
Gaztelekuan, 17:00etan.

ARRASATE Jostailu truke 
merkatua
Abenduaren 12an egingo den 
azokarako jostailuak entregatzeko 
eguna da gaur.
Seber Altuben eta Biterin, 
17:00etatik 18:30era. 

ARRASATE 'Jon Salaberri. 
Hiesaren kontrako borroka' 
dokumentala
AGAKOren 30. urteurreneko lehen 
ekintza. Irekia, edukiera 
mugatuarekin.
Gaztetxean, 18:30ean. 

ARAMAIO 'La inocencia' 
pelikula
Zineklubean.
Kultura etxean, 18:30ean. 

ARRASATE Euskaraldiaren 
amaiera festa
Musika, bideoak, datuak, mezuaren 
irakurketa...
Kulturateko klaustroan, 18:30ean. 

BERGARA Euskaraldiaren 
amaierako ekitaldia
Irekia.
Bergarako kaleetan, 19:00etan.

ARRASATE 'Sare sozialen 
eta bideo-jokoen erabilera 
osasuntsua' hitzaldia
6-12 urte arteko seme-alabak 
dituzten gurasoendako berbaldia, 
euskaraz, Udaleko Prebentzio 
Sailaren eskutik.
Kulturaten, 19:00etan. 

ZAPATUA 5
OÑATI Bisita gidatua Arantzazun
10:30ean euskaraz eta 12:30ean 
gazteleraz.
Arantzazuko bulegoan.

ARRASATE Topaketa 
Feministetarako aurkezpen 
saioa
Arrasateko Bilgune Feministaren 
eskutik, hilaren 12ko topaketei 
begira.
Gaztetxean, 11:00etan.

BERGARA 'Bergarako gune 
historikoak' bisita gidatua
Erdiguneko kaleetan dauden 
jauregiak, lorategiak eta beste 
ezagutzeko aukera.
Turismo Bulegoan, 11:00etan eta 
12:30ean.

LEINTZ GATZAGA Gatz Museoan 
bisita gidatua
Gatzaren prozesua ezagutzeko 
aukera. 11:30ean euskaraz eta 
13:00etan gazteleraz.
Gatz Museoan.

OÑATI Pentsiodunen 
elkarretaratzea
Toledoko itunaren murrizketei ez 
lelopean.
Foruen plazan, 12:00etan.

ARRASATE Pentsiodunen 
elkarretaratzea
Toledoko Itunaren murrizketei ez 
lelopean.
Herriko Plazan, 12:00etan.

ANTZUOLA Pentsiodunen 
elkarretaratzea
Toledoko Itunaren murrizketei ez 
lelopean.
Herriko Plazan, 12:00etan.

BERGARA Pentsiodunen 
elkarretaratzea
Toledoko Itunaren murrizketei ez 
lelopean.
San Martin plazan, 12:00etan.

ARRASATE Jostailu truke 
merkatua
Abenduaren 12an egingo den 
azokarako jostailuak entregatzeko.
Seber Altuben eta Biterin, 
12:00etatik 13:30era.

OÑATI Bisita gidatua Arantzazun
10:30ean euskaraz eta 12:30ean 
gazteleraz.
Arantzazuko bulegoan.

OÑATI 'Oñatiko altxorrak' bisita 
gidatua
Ondare artistikoa ezagutzeko.
Turismo Bulegoan, 13:00etan.

OÑATI Kultura Jardunaldia
16:30ean, Aitor Bizkarraren 
berbaldia; eta 19:00etan, bertso 
saioa Aroa Arrizubietarekin, Garazi 
Navarrorekin, Aitor Tatiegirekin eta 
Urko Arregirekin. Gazte 
Koordinatzaile Sozialistak 
antolatutako ekintzak.
Gaztetxean, 13:00etan.

OÑATI 'Oñatiko kondeen kripta' 
bisita gidatua
Herriko historiaren barruan, garai 
batean lurperatzeak nola egiten 
ziren ikusteko aukera. Parrokiako 
kriptan sartuko dira.
Turismo Bulegoan, 17:00etan.

ARETXABALETA 'Kalea(n) gara' 
mobilizazioa 
Herriko Gazte Mugimenduak 
deitutako ekintzak. 
Azbetik hasita, 17:00etan. 

ANTZUOLA Gazte txokoari 
buruzko batzarra
Pandemia egoeran zerbitzua 
nolakoa izango den azaltzeko eta 
zalantzak argitzeko batzarra, 
Idolazen eskutik.
Torresoroan, 17:30ean. 

ARRASATE 'Yo, la peor del 
mundo' antzezlana
XVII. mendeko Sor Juanari buruzko 
ikuskizun musikala. Sarrerak, 
hamar euro.
Amaia antzokian, 19:00etan. 

BERGARA Zea Mays taldea        
–sarrerak agortuta–
Atera diskoa aurkeztuko dute.
Seminarixoan, 19:00etan. 

DOMEKA 6
OÑATI Bisita gidatua Arantzazun
10:30ean euskaraz eta 12:30ean 
gazteleraz.
Arantzazuko bulegoan.

LEINTZ GATZAGA Gatz Museoan 
bisita gidatua
Gatzaren prozesua ezagutzeko 
aukera. 11:30ean euskaraz eta 
13:00etan gazteleraz. Izena aurrez 
eman behar da.
Gatz Museoan.

OÑATI 'Oñatiko altxorrak' bisita 
gidatua
Herriaren ondare artistikoa 
ezagutzeko.
Turismo Bulegoan, 13:00etan.

BERGARA 'Gazteok 
independentzia' jardunaldia
Ernairen eskutik. 16:30ean, hitzaldi-
tailerra; 18:30ean, elkarretaratzea; 
eta 19:00etan, bertso saioa. 
Gaztetxean.

OÑATI 'Oñatiko kondeen kripta' 
bisita gidatua
Herriko historiaren barruan, garai 
batean lurperatzeak nola egiten 
ziren ikusteko aukera. Parrokiako 
kriptan sartuko dira.
Turismo Bulegoan, 17:00etan. 

OÑATI 'Bakean dagoenari 
bakean utzi' ikuskizuna
Mirari Martiarena eta Idoia 
Torregarai dira saioko aktoreak. 
Sarrerak, bost euro. 
Gaztetxean, 18:00etan. 

ELGETA Zaldibar Argitu 
plataformaren elkarretaratzea
Zaldibarko zabortegia amildu zela 
hamar hilabete betetzen direnean 
egingo dute bilkura. 
Mendizaleen plazan, 19:00etan. 

ASTELEHENA 7
OÑATI Bisita gidatua Arantzazun
Basilikaren historia ezagutzeko 
aukera. 10:30ean euskaraz eta 
12:30ean gazteleraz.
Arantzazuko bulegoan.

BERGARA 'Bergarako gune 
historikoak' bisita gidatua
Jauregiak, lorategiak eta beste 
ezagutzeko aukera.
Turismo Bulegoan, 11:00etan eta 
12:30ean.

LEINTZ GATZAGA Gatz Museoan 
bisita gidatua
Gatzaren prozesua ezagutzeko 
aukera. 11:30ean euskaraz eta 
13:00etan gazteleraz.
Gatz Museoan.

OÑATI 'Oñatiko altxorrak' bisita 
gidatua
Herriaren ondare artistikoa 
ezagutzeko.
Turismo Bulegoan, 13:00etan.

OÑATI 'Oñatiko kondeen kripta' 
bisita gidatua
Garai batean lurperatzeak nola 
egiten ziren ikusteko aukera. 
Turismo Bulegoan, 17:00etan. 

MARTITZENA 8
OÑATI Bisita gidatua Arantzazun
10:30ean euskaraz eta 12:30ean 
gazteleraz.
Arantzazuko bulegoan.

AGENDA
EMAGUZUE ZUEN EKITALDIEN BERRI EGUAZTENEKO EGUERDIA BAINO LEHEN. tel.: 943 25 05 05 / kultura@goiena.eus

zEa MaYS

BERGARA Zea Mays taldea –sarrerak agortuta–
Atera diskoa aurkeztuko dute Aiora Renteriak eta taldekideek. Hamaika 
kantu ditu 2019an kaleratutako diskoak. Horiek eta taldearen kantu 
ezagunenak entzuteko aukera.
Gaur, egubakoitza, Seminarixoan, 19:00etan. 

BERGARA 'Bergarako gune 
historikoak' bisita gidatua
Jauregiak, lorategiak eta beste 
ezagutzeko aukera.
Turismo Bulegoan, 11:00etan eta 
12:30ean.

LEINTZ GATZAGA Gatz Museoan 
bisita gidatua
Gatzaren prozesua ezagutzeko 
aukera. 11:30ean euskaraz eta 
13:00etan gazteleraz.
Gatz Museoan.

OÑATI 'Oñatiko altxorrak' bisita 
gidatua
Herriaren ondare artistikoa 
ezagutzeko.
Turismo Bulegoan, 13:00etan. 

ARETXABALETA Potx eta Lotx 
pailazoak
Lehiatzera delako emanaldia 
egingo dute. Sarrerak, hiru euro.
Arkupen, 17:00etan. 

ARAMAIO 'Ez, eskerrik asko' 
dokumentala
Sabino Ormazabal gidoilaria eta 
Bertha Gaztelumendi zuzendaria 
egongo dira emanaldian, eta 
solasaldia gidatuko dute.
Kultura etxean, 18:00etan.

EGUAZTENA 9
ARRASATE 'Glittering Misfilts' 
dokumentala
Ostean, Iban del Campo 
zuzendariarekin solasaldia.
Seminarixoan, 10:00etan.

ARRASATE Sasoibide irteera, 
mendira
Elkartzen direnean erabakiko dute 
nora joan.
Biteri plazan, 15:00etan.  

ARRASATE Irakurketa errazaren 
kluba
Blanca Matak gidatuta.
Kulturaten, 18:00etan.

ARRASATE 'Ane' pelikula
Euskaraz.
Amaia antzokian, 19:00etan.

BERGARA 'Florecica' pelikula
Ostean, solasaldia, Virginia 
Senosiain eta Juan Luis Napal 
zuzendariarekin.
Amaia antzokian, 19:00etan. 

EGUENA 10
ARRASATE Odol ateratzea
Odol-emaile guztiendako.
Laubide plazan, 09:30ean.

ARRASATE Sasoibide irteera
Antoniñara joango dira.
Biteri plazan, 10:00etan.

ARETXABALETA 'Eskuen hitzak' 
erakusketa
Itzal Zubillagaren erretratuak 
ikusgai, hilaren 30era arte.
Arkupen, 11:00etan.

ARRASATE 'Arrasate 20/20' 
erakusketa
Artgazki taldeko hogei argazkilarik 
egindako erretratuak ikusteko 

azken egunak. Hilaren 12ra arte 
egongo da zabalik erakusketa.
Kulturaren, 17:00etan.

EGUBAKOITZA 11
OÑATI Kaligrafia topaketak
Allan Daastrup eta Oriol Miro izango 
dira irakasleak.
Gandiaga Topagunean, 10:00etan.

BERGARA 'Euskararen aztarnak 
antzinako epigrafian' hitzaldia
Heriotzarako erromatar ohiturak 
Soriako Tierras Altas eskualdean 
erakusketako komisario Eduardo 
Alfarok egingo du berba, 
gazteleraz.
Laboratoriumen, 11:00etan.

ARRASATE 'Bizipen gineko-
obstertrikoa' ikastaroa
Zer da indarkeria obstertrikoa? Eta, 
bortizkeria ginekologikoa? galderak 
erantzungo dituzte Metik proiektuko 
Irune Roblesek eta Raquel Garciak. 
Izenak atxabaltakofeministak@
gmail.com helbidean.
Amaia antzokian, 
17:30ean. OÑATI Akordeoi 
taldearen kontzertua
Jose de Azpiazu musika eskolako 
ikasleen emanaldia, pieza 
ezberdinekin.
Santa Anan, 18:30ean.

ARETXABALETA Bertso saioa
Uxue Alberdi, Oihana Bartra, Aitor 
Sarriegi eta Iker Zubeldia bertsotan. 
Sarrerak, lau euro.
Arkupen, 19:00etan.

'Yo, La PEoR DEL MuNDo'

ARRASATE 'Yo, la peor del mundo' antzezlana
XVII. mendeko Sor Juanari buruzko ikuskizun musikala da. Itxaso Quintana, 
Nerea Gorriti, Ana Pimenta, Dorleta Urretabizkaia, Ilenia Baglietto eta Ugaitz 
Alegria aktoreekin. Sarrerak, Arrasate.eus atarian.
Bihar, zapatua, Amaia antzokian, 19:00etan. 

ARRASATE

AMAIA ANTZOKIA

Sentimental
Domeka eta 
astelehena: 19:00.

Arco magico
Domeka: 16:00.

BERGARA

SEMINARIXOA

Erlauntza
Egubakoitza, 
domeka eta 
astelehena: 18:30.

Stardog y 
Turbocat 
(euskaraz)
Domeka: 16:00.

El jinete del 
dragon
Martitzena: 16.00.

OÑATI

KULTURA ETXEA

Erlauntza
Egubakoitzetik 
martitzenera: 
19:00.

Koko, dragoi 
txikia
Zapatua, domeka 
eta martitzena: 
16:30.

GASTEIZ

COLISEO

En guerra con 
mi abuelo
Zapatua eta 
domeka: 16:00, 
19:00.
Astelehena: 19:00.

Baby
Zapatua eta 
domeka: 16:00, 
19:00.
Astelehena: 19:00.
Martitzena: 18:00.

ANTZOKIA

Erase una vez...
Zapatua eta 
domeka: 16:00, 
19:00.
Astelehena: 19:00.

GASTEIZ

BOULEVARD

En guerra con mi 
abuelo
Egubakoitza: 17:30 
eta 18:30.
Zapatua eta 
domeka: 16:00.
Egunero: 18:20.
Martitzena: 16:30.

El jinete del 
dragon
Egubakoitza: 17:00 
eta 18:05.
Egubakoitza eta 
zapatua: 19:10.
Egunero: 17:00, 
18:30.
Zapatua eta 
domeka: 16:10.

El verano que 
vivimos
Egubakoitza: 17:15 
eta 18:15.
Zapatua eta 

domeka: 16:00.
Egunero: 17:15, 
18:35.

Baby
Egubakoitza: 
18:00.
Egunero: 18:45.
Zapatua eta 
domeka: 16:25.

Erase una vez...
Egubakoitza: 
17:00, 19:05.
Egubakoitza eta 
zapatua: 19:05.
Egunero: 17:00.

El rey leon
Zapatua: 16:15.

Capitana Marvel
Domeka: 16:15.

Frozen 2
Astelehena: 16:15.

Aladdin
Martitzena: 16:15.

Sentimental
Egubakoitza: 
17:10, 19:15.
Egubakoitza eta 
zapatua: 19:15.

Las brujas
Egubakoitza: 
17:00. Zapatua eta 
domeka: 16:40.

Akelarre
Egubakoitza: 
19:15.
Egubakoitza eta 
zapatua: 19:00.

Trolls 2
Egubakoitza: 
17:20.
Zapatua eta 
domeka: 16:05.
Egunero: 18:15.

GORBEIA

Como perros y 
gatos
Egubakoitza, 
zapatua, eguaztena 
eta eguena: 17:15.
Domeka, 
astelehena eta 
martitzena: 12:00, 
17:15.

Trolls 2
Egubakoitza eta 
zapatua: 17:30.
Domeka, 
astelehena eta 
martitzena: 12:00, 
17:30.

Las brujas de 
Roal Dahl
Egubakoitza eta 
zapatua: 17:25.
Domeka, 
astelehena eta 
martitzena: 19:25.

Corpus Christi
Egunero: 18:55.

Los Fixies 
contra los 
Crabots
Egubakoitza eta 
zapatua: 17:25.
Domeka, 
astelehena eta 
martitzena: 
12:00, 17:25.

Ni de coña
Egubakoitza eta 
zapatua: 19:15.
Domeka, 
astelehena eta 
martitzena: 
12:00, 19:15.
Eguaztena eta 
eguena: 17:30.

Hil kanpaiak
Egunero: 19:20.

Erase una vez...
Egubakoitza eta 
zapatua: 17:25, 
19:20.
Domeka, 
astelehena eta 
martitzena: 
12:00, 17:25, 
19:20.
Eguaztena eta 
eguena: 17:05.

Ire donde tu 
vayas
Egubakoitza, 
zapatua, 
eguaztena eta 
eguena: 19:25.
Domeka, 
astelehena eta 
martitzena: 
12:00, 19:25.

El jinete del 
dragon
Egubakoitzetik 
martitzenera: 
17:25.

En guerra con 
mi abuelo
Egubakoitza, 
zapatua, 
eguaztena eta 
eguena: 17:20, 
19:15.
Domeka, 
astelehena eta 
martitzena: 
12:00, 17:20, 
19:15.

El verano que 
vivimos
Egubakoitza eta 
zapatua: 16.40, 
19:00.
Domeka, 
astelehena eta 
martitzena: 
12:00, 16.40, 
19:00.

Eguaztena eta 
eguena: 17:10, 
18:55.
La vampira de 
Barcelona
Egunero: 19:10.
Rocca cambia el 
mundo
Egunero: 17:10.
FLORIDA

Trolls 2
Zapatutik 
martitzenera: 
12:00.
Peter Rabbit
Zapatutik 
martitzenera: 
12:00.
Las brujas de 
Roald  Dahl
Zapatutik 
martitzenera: 
12:00
Las aventuras de 
Tintin
Zapatutik 
martitzenera: 
12:00
En guerra con mi 
abuelo
Egubakoitza: 
15:20, 17:20, 
19:20.
Zapatutik 
martitzenera: 
12:00, 15:20, 
17:20, 19:20.
Eguaztena eta 
eguena: 17:25, 
19:20.
El verano que 
vivimos
Egubakoitza: 
16:35, 19:00.
Zapatutik 
martitzenera: 
12:00, 16:35, 
19:00.
Eguaztena eta 
eguena: 16:40, 
19:00.
Volver a 
empezar
Egubakoitzetik 
martitzenera: 
15:15, 17:20, 
19:20.
Eguaztena: 17:25, 
19:20.
Eguena: 19:20.
Madame Curie
Egubakoitzetik 
martitzenera: 
16:50, 19:00.
Eguaztena eta 
eguena: 16:55, 
19:05.
Baby
Egubakoitzetik 
martitzenera: 
15:20, 17:10, 
19:15.

ziNEMa

En guerra con mi abuelo pelikulako protagonistak.

Gehiago

Ondoko lerro solteak 
katalanari buruzkoak dira. 
Katalunian idatzitako 
artikulu diferenteetatik hartu 
ditut.

"Populazioaren %81ek daki 
katalanez". "Ohiko hiztunak 
%36 dira eta erabilera jaisten 
ari da; batez ere, gazteengan". 
"Mendetako errepresioak 
kanpoko hizkuntzaren 
ezagutza unibertsala behartu 
du, eta alderantziz, 
gaztelerako hiztun gehienak 
elebakarrak dira". 
"Gazteleraren interferentzia 
masiboaz han eta hemen ikus 
daiteke sistema katalanetik 
guztiz urrun dagoen lexikoa, 
fonetika, morfologia eta 
sintaxia". "Estrategia berriak 
esperimentatu behar dira 
ahozko hizkera arruntagoa 
izateko". "Kosta egiten da 
ingurukoak konbentzitzea 
askotan erromantikotzat 
hartzen diren argumentuez: 
hizkuntzen edertasuna, 
hizkuntza guztien garrantzia 
eta horien desagertzea ekidin 
beharra". "Botere publikoek 
egiturako aldaketak bultzatu 
behar dituzte eta ekintza 
kolektibo batek espazio 
gehiago sortu behar ditu 
katalana erabiltzeko". "Alpeak 
zeharkatzeko prest dagoen 
labealdi bat behar da". 

Antzekotasunik 
euskararekin?

Bihar ere ezinbestekoak 
dira belarriprest-ak, ahobizi-
ak eta ariguneak. Eta askoz 
gehiago ere bai.

azkEN bERba

ANDER ETXEBERRIA

Karmele Uribesalgo aRRaSatE
Euskaraldiak eta Egunean behin 
joko aplikazioak bat eginda, 
ariketa bat proposatu zuten 
joan den asterako; astelehenean, 
hilak 23, hasi eta domekara 
arte, Euskaraldian behin lehia-
keta izan zuten martxan. Ho-
rretarako, Euskal Herri osoan 
22 lehiagune sortu zituzten, eta 
tartean zegoen Debagoienekoa, 
200 partaide ingururekin. Ira-
garri dute jada zeintzuk izan 
diren irabazleak, eta bailarakoa 
Txomin Madina Goienako lan-
kidea izan da.

Egunean behin-en bigarren 
denboraldian "kateatu" zen Ma-
dina joko horretara, eta, ordutik, 
egunero saiatzen da jokatzen. 
Iluntze partean, normalean. 
Euskaraldian behin ariketaren 
berri izan zuenean, batzea era-
baki zuen, ekimen "polita" iru-
ditu baitzitzaion: "Euskaraldian 
parte hartzeko beste modu bat 
ere bada; babes puntu bat adie-
razteko era bat". 

Gaur-gaurkoz, Egunean behin-
eko lau taldetan dago sartuta 
Madina: kuadrillakoan, lanekoan, 
Oñatikoan eta Euskaraldiko 
Debagoieneko lehiagunean. Oro-
korrean nahiko emaitza onak 
lortzen dituen arren, "sorpresaz" 

hartu du bailarako sailkapenean 
lehen postuan gelditzea.

Dena den, gainerakoekin dau-
kan lehia baino gehiago, Egunean 
behin bere buruari jartzen dion 
erronka bat da. "Partida txar 
bat egitean, neure buruarekin 
haserretzen naiz, ikusten duda-
lako non dauden nire gabeziak", 
aitortu du. Gehien kostatzen 
zaizkion gaiak, hain zuzen ere, 
Ipar Euskal Herriko kontuak 
dira, baita txoriak, perretxikoak, 
margolariak eta matematika 
ere. Geografian eta kultura oro-
korrean, berriz, nahiko fin ari-
tzen dela adierazi du. Denbora-
rekin "trukoak" hartzen joan 
dela nabarmendu du. Euskaral-
dian behin-eko Debagoieneko 
irabazlea izanda lehiatuko da 
aurrerantzean.

Arrakasta eta sariak 
Egunean behin jokoa CodeSyn-
tax-ek garatzen du, eta enpresa 
horretako kidea da Bittor Poza 
bergararra. Azaldu duenez, Eus-
karaldia jomugan izanda, es-
kualdeetara gerturatzeko ekimen 
bat prestatu zuten ariketaren 
antolatzaileekin batera: "Euska-
raldian jarduteko zailtasunak 
egon zitezkeela ikusita, euska-
rarekiko gerturatzeko bide gisa 
ikusi genuen lehiaketa". 

Espero baino harrera hobea 
izan duela adierazi du, eta, oro-
korrean, oso gustura daude 
Egunean behin lortzen ari den 
emaitzekin. Izaten ari den arra-
kastaren erakusgarrietako bat 
da bosgarren denboraldian doa-
zela jada. Horrez gain, joan den 
astean Rikardo Arregi saria jaso 
zuen CodeSyntaxek, jokoarekin 
egindako lanarekin. "Ez genuen 
espero, eta bultzada bat da gu-
retzat", adierazi du Pozak.Txomin Madina, Debagoieneko lehiagunearen sailkapenarekin. K.U.

Beste era bat 'Egunean 
behin' ariketara batzeko
'Euskaraldian behin' lehiaketa egin zuten joan den astean, 'Egunean behin' jokoaren 
bitartez. 22 lehiagune sortu zituzten Euskal Herri osoan, eta horietako bat 
Debagoienekoa zen. txomin Madina goienako lankideak irabazi du bailarako saria

bukatzEko

PEFC ziurtagiria

Produktu hau 
kontrolatutako 
iturrietako materialez 
egina dago, birziklatua 
da eta Baso Kudeaketa 
Iraunkorraren 
ziurtagiria dauka
www.pefc.es

